
¶ Jesu Khanggui Sutna 
(Lk. 3:23-38)

 

Jesu Khrist, David tapa, Abraham 

tapa khanggui sutna laibu. 
2
 Abraham in Isak a hing a; Isak in Jakob; 

Jakob in Juda leh a sanggamte a hing hi. 
3
 Tualeh Juda in ajinu Tamar toh Phares 

leh Zara a hing a; tuachiengin Phares in 

Esrom; Esrom in Aram a hing hi. 
 4
 Tualeh Aram in Aminadab; tualeh 

Aminadab in Nasson; tualeh Nasson in 

Salmon a hing hi. 
5
 Tualeh Salmon in Rahab toh Boaz a 

hing a; Boaz in Ruth toh  Obed a hing a; 

Obed in Jesse a hing hi. 
6
 Tualeh Jesse in  David a hing a;  David 

in Solomon, Uriah jinu pen toh a hing hi. 
7
 Tualeh Solomon in Roboam; tualeh 

Roboam in Abia; tualeh Abia in Asa a hing 

hi. 
8
 Asa in Josaphat; tualeh Josaphat in 

Joram; tualeh Joram in Ozia a hing hi. 
9
 Tualeh Ozia in Joatham; tualeh Joatham 

in Akaz; Akaz in Ezekiah; 
10

 Tualeh Ezekia in Manasseh; Manasseh 

in Amon; tualeh Amon in Josia a hing hi. 
11

 Tualeh Josia in Jekonia leh a 

sanggamte a hing a; khum khu Babulona a 

kipui mang lai uh a hi hi. 
12

 Tualeh Babulon a puimang a hi lai un, 

Jekonia in Salathiel a hing a; Salathiel in 

Zorobabel a hing hi. 
13

 Tualeh Zorobabel in Abiud; tualeh 

Abiud in Eliakim; Eliakim in Azor a hing 

hi. 
14

 Tualeh Azor in Sadok; Sadok in Akim; 

Akim in Eliud a hing hi. 
15

 Eliud in Eleazar; Eleazar in Matthan; 

tualeh Matthan in Jakob a hing hi. 
16

 Tualeh Jakob in Joseph a hing a, ama 

khu Mari pasal a hing hi a, amanu in Khrist 

kichi Jesu a hing hi. 
17

 Tuajiehin Abraham apat David tan 

khang sawmlehli a hia; tualeh David apat 

Babulon a puimang ahi tan khang 

sawmlehli a hia; tualeh Babulon a puimang 

a hi lai ua patsa Khrist tan khang 

sawmlehli ma a hi hi. 

 

Jesu Pien Thu 
(Lk 2:1-7) 

18
 Tuin Jesu Khrist hing piendan tam 

bang a hi: A nu Mari khu Joseph toh 

kikham a hia; hinanleh a kinun masang un 

Mari pen Hagau Siangtho nasep a nauvom 

in ang kithei kheta hi. 
19

 Joseph midih a hia, Mari pen zapi thei 

a gense loin, dap tawpsan a tum hi. 
20

 Tam bang lungsim a nei laitah in 

Mangpa vansawltah khat hing kihyl in a 

jan mangin a kungah, ñDavid suon Joseph 

aw, na ji ding Mari khu lung himawpi sin. 
21

 Hagau Siangtho gaisah a hibo hi. 

Aman tapa khat hing nei van, a min Jesu 

hisah va chin, Aman a mite a tawnkhelna 

ua patin a hundam ding hiò a chi hi. 
22

 Tam zosie Mangpa in jawlnei kama 

ana gensa hing tangtunna a hi hi. 
23

 Ngahnu siangtho khat hing gai vanin, 

tapa khat hing nei van, ama khu Immanuel 

a kichi ding hi (tua khu Pasian eite toh a 

om khawm hi chi na a hi) chia na kigen sa 

a hi hi. 
24

 Tuachia Joseph ang khahlaw tahin, 

Mangpa vansawltah in a hil tah bangin 

Mari khu a kinunpi hi. 
25

 Ta a nei masang teng un ama khu a 

luppi sih a. Tuachiin Joseph in a min khu 

Jesu a hisah ta hi. 

 

Suolam Mipilte Vena 

 

Khumin Judia gama Herod leeng a a 

pan laiin , Jesu Bethlehem khopi ah 

ang pieng hi. Suolam mipilte in asi apat 

theikhie in Jerusalem juonin ang pei ua. 
2
 Judate  hing pieng khu hei e? Ama asi 

suolam panin ang kilang a, ama be dinga 

hing pei ka hi u hi, chiin a va kan ta u hi. 
3
 Tualeh Herod in tam thu a jah pen a 

lungkham pi ta mama a, Jerusalem a mi 

zosie zong a lungkham sieng vawt u hi. 

4
 Tuachiin siempu liente leh dansiem 

siete zosie  a han khawm a, Messiah hei a 

hing pieng ding a hiei? chiin a dong hi. 
5
 Tualeh amaun, Judia gam Bethlehem 

ah. Ajiehpen  jawlnei in tam bangin ana 

giel hi: 
6
 Tuachiengin nang Bethlehem aw, Judia 

gamsung panin  a neupen hi vawt sih chie: 

ajiehpen nang apata ka mi Israelte tunga 

vaihawm ding Uhpipa khat hing pieng ding 

a hi hi, chiin a dawng u hi. 
7
 Tuabepin Herod in suolam mipilte dap 

hat in a kung uah, Bang hun laitah a hiei 

tua asi na mu uh? 
8
 Pei unlen, nausen va sui ta un. Na mu 

chiengun kei zong va pei a, ka va bieh thei 

na dingin hing pei kia un aw, chiin 

Bethlehem lamah a sawl ta hi. 
9
  thu a ngaikhieh zo un, a pei ua, ngai 

vawi, suolam a a mu uh asi khu, a masang 

uah a pei jel a, nausen omna munah a 

khawl hi. 
10

 Tuachia asi khu a mu tah un nahpitah 

in a lungdam u hi. 
11

 Innsung ang lut tah un, nausen khu a 

nu Mari in ana ompi khu a mu ua, tuanah 

kunin a bie u hi. Tuachiin a gobawmte uh 

hong in, ngun, chim leh murra lakhie in a 

pie u hi. 
12

 Tualeh a mang lam ua Pasian in Herod 

kung lamah kile nawn sih un chia thu a 

pieh jiehin lam tuom juiin a gam lam uah a 

kile ta u hi. 

 

Izip A Nausen Taipina 
13

 Khumin amauh pei zoin, Mangpa 

vansawltah khat Joseph mang a kihyl in a 

kungah, Herod in nausen khu  tha tumin 

hing sui ding a hi. Tuajiehin tho in, nausen 

leh a nu Izip gam ah taipi ta in, tualeh thu 

ka hing pieh kia masang teng khunah 

omden un, chiin thu a pie hi. 
14

 Khumin Joseph tho paiin khum jan 

mama in nausen leh a nu a taipi a. 
15

 Herod si masang teng khum munah a 

ompi den ta hi. Tam khu Mangpa in 

jawlnei kama ana gen, Izip apatin ka tapa 

ka handoh hi, chi khu hing tangtunna dinga 

kibawl a hi hi. 

 

Nausen Kithana 
16

 Khumin Herod in suolam mipilte in ei 

sol ta uh chi a thei bepin, a lungthah ta 

mama a, tuachia suolam mipilte apata thu a 

theichien bepin thu a pie a: Bethlehem leh 

a kimvel a nausen pasal kum ni  neilam 

zosie a thatsah sieng ta hi. 
17

 Khumin jawlnei Jeremiah in ana gen, 

Ramah khuo ah aw ngaitah a kija hi, lusun 

kana aw  ngai khu. Rakel a tate sun in a 

kap a, koiman a henem zo vawt sih, a tate a 

si tah jiehin, a chi khu hing tangtunna a 

hita hi. 

 

Izip Pana A Kilena 
19

 Khumin Herod a sita a. Mangpa 

vansawltah in Joseph janmang ah thu 

genin, 
20

 Nausen tha sawmte sita uh. Tuajiehin 

tho inlen, nausen leh a nu toh Israel gamah 

kile kia ta in, chiin thu a pie hi. 
21

 Tuachiin Joseph tho in, nausen leh a nu 

khu Israel gamah a peipi ta hi. 
22

 Hinanlezong Arkelas khu a pa munah 

Judia gamsung  in a pang hi chi Joseph in a 

thei bepin khum gama pei ding a jau ta a.  

A janmang lamah hil a a om belap jiehin  

Galili lamah a kilehei ta hi. 
23

 Khumin jawlneiten ñAma khu 

Nazareth mi kichi ding hiò chia ana gen uh 

hing tangtunna dingin Nazareth kichi 

khopi ah peiin tuanah a teng ta hi. 

 

Baptispa  Johan Thugen 
(Mrk. 1:1-8; Lk. 3:1-18; Jn 1:19-28)

 

Khum hun laiin Baptispa Johan 

Judia gama gamsip lahah hing peiin 

thu a gen a, 
2
 Kisia unlen, na khelnate tawpsan un, 

Van Gam ang nai ta hi, a chi hi. 
3
 Tualeh Johan pen jawlnei Isaiin a 

tungtang thu ana gen sa, ñGamsip a mi 

kiko aw khat in, Mangpa lampi siel unlen, 

ama pei na ding lamlien siem unò chia 

kikopa khu a hi hi. 
4
 Tualeh Johan puonsilte pen 

sangawngsau mul a kibawl puon a hia, 

savun kawnggah in a kawng a gah a, a ann 

pen khaukhup leh ngam khuoiju a hi hi. 
5
 Tuachiin Jerusalem, Judia gam buppi 

leh Jordan lui geia mi zosie in,  
6
 A mawnate uh puong in, Jordan ah 

baptisma a tang u hi. 
7
 Hinanlezong aman ama kunga baptisma 

tang dinga hing pei Pharisaite leh 

Sadukaite a mu bepin, a kung uah thu a 

gen a, ñNo gulsuonte aw, ang tung ding 

lungthahna toh kipel dinga hing thuhil koi 

a hiei? 
8
 Kisia ta ing chi etsahna gamtat nei ve u 

te: 
9
 Tualeh kote Abraham ka pu uh hi thuoi 

a chiin ngaituo sih un. Ajiehpen, Pasian in 

tana suongte zong Abraham tate a suohsah 

thei hi. 
10

 Tuachiengin tuin sing zung chinah 

heipi a kiphut zo hi: tuajiehin singkung ga 

hoilo a gate khu kiphua van, meili laiah 

kisep lut ta va. 
11

 Keiman kisiana dinga tui a baptisma ka 

hing bawl a hia, ka nua a hing pei dingpa  a 

hileh kei sangin a thupi jaw hi. Kei ama 

kedap khau sut lawm zong hi sing, Aman 

Hagau Siangtho leh mei in baptisma a hing 

pe ding hi. 
12

 Aman phajap a kitawi hi, a bute sepchil 

ta va. Tuachiin buchil zosie ansal ah koi 

vanin, a site pen a mittheilo meilipi sungah 

pai lut ta vaò a chi hi. 

 

Jesu Baptisma Tanna 
(Mrk 1:9-11; Lk 3:21-22)

 
13

 Khumin Jesu Galili panin Jordan a 

Johan kungah baptisma tang dingin ang pei 

hi. 
14

 Hinanlezong Johan in ana niel a, 

Keima nang in baptisma nei tansah ding 

hinapi bangchidan a kei kungah baptisma 

tang dinga hing pei na hi e? chiin ana dong 

hi. 
15

 Tualeh Jesu in dawngin a kungah, 

ñTuin hisah ta phot in. Ajiehpen dihtatna 

bawl bukim khu a hoi hiò a chi hi. Khumin 

aman a thukimpi ta hi. 
16

 Tualeh, Jesu in baptisma a tan laitah in, 

tui sung pana ang pusuo leh, ngai vawi, 

ama a dingin van khu a kihong a, tuanah 

Pasian Hagau vakhu banga hing kumsuh, 

ama tanvah khu a mu hi. 
17

 Tuachiengin ngai vawi, van panin aw 

khatin, ñTam khu ka tapa deitah a hi hi, a 

tungah ka lungdam mama hiò a chi hi. 

 

Jesu Sola A Omna 
(Mrk. 1:12-13; Lk. 4:1-13)

 

 Khumin dawimangpa in a sol 

dingin Jesu khu Hagau in gamdai ah 

a jawpi hi. 
2
 Tuachia ni sawmli leh jan sawmli an a 

ngawl zoin ang gilkiel ta hi. 
3
 Tualeh ama solpa hing pei in a kungah, 

ñNang Pasian Tapa na hileh tana suongte 

anpheng suoh dingin thu pe ve teò a chi hi. 
4
 Hinanlezong aman dawngin a gen a, 

ñMihing anpheng guoh toh nungta a hi sih 

a, Pasian kama hing pusuoh a kammal 

chinteng toh hing a hijaw hi chi a kigiel hiò 

a chi hi. 
5
 Khumin dawimangpa in ama khu 

khopilien siengtho ah a peipi a, bieinnpi 

khum vumah a omsah a, 
6
 Tuanah a kungah thu genin, ñNang 

Pasian Tapa na hileh, nangma kesuh in, 

ajiehpen tam bangin a  kigiel hi: nangma 

tungtang ah a vansawltahte hing sawl van, 

amaun nang hing dom va un, tua hisih 

taleh na keng in suong palkha ta ve chinò a 

chi hi. 
7
 Khumin Jesu in a dawng a, ñTam 

bangin kigiel leuleu hi: Na Mangpa na 

Pasian na sol ding a hi sihò a chi hi. 
8
 Khumin dawimangpa in ama khu muol 

sang mama khatah a jawpi a, tuanahleitung 

leenggamte leh a lopina zosie a ensah a; 

 Khumin a kungah, ñKa masanga na kun 

a nei bieh leh, tam zosie ka hing pe ding hi, 

a chi hi. 
10

 Khumin Jesu in a kungah, ñPei mang 

in, Setan: ajiehpen tam bangin a kigiel hi. 

ñMangpa na Pasian khu bie inlen, ama na 

bo sem inò a chi hi. 
11

 Khumin dawimangpa in a nuasie a, 

vansawltahte hing peiin ama na a sem u hi. 

 

Jesu in Galili Gama Na A Seppatna 
12

 Tuin Jesu in Johan thongkie a hita chi a 

jah bepin, Galili lam a naw ta hi. 
13

 Tualeh Nazareth nuasie in Kapernaum,  

Zebulun leh Naphtali gamgi tuipi gei ah a 

pei hi. Tam pen jawlnei Isaiin ana gen hing 

tangtunna a hi hi: 
14

 Zebulun gam, Naphtali gam, Jordan 

luigal lang khat,  Tuipi zotna lampi, 

Zentelte gam Galili! 
16

 Miel neia to mipite in khovah lopi khu 

a muta u hi. Sina liim miel neia tote khum 

khovah in a tanvah ta hi, chi thu khu. 
17

 Tua huna kipatin Jesu thugen kipan 

paiin, Na khelnate tawpsan un, ajiehpen 

Pasian leenggam ang nai ta hi, a chi hi. 

 

Jesu in Ngaman Mi Li A Hat  
(Mt. 1:16-20; Lk 5:1-11)

 
18

 Khumin Jesu in Galili tuipi pang a jawt 

a, ngaman mi mawng unau pasal ni, Simon 

(Peter) kichi  leh a sanggampa Andru tuipi 

a lensep  ngaman a om a mu hi. 
19

 Khumin aman a kung uah, ñEi jui un, 

keiman mihing matdan ka hing hil ding hiò 

a chi hi. 
20

 Tuachiin amaun a lente uh nuasie in a 

jui pai lien u hi. 
21

 Tuachia ma a naw jel leh, unau pasal ni 

a mu kia a, Zebedi tapa Jakob, a 

sanggampa Johan, tembawneu sunga a pa 

Zebedi toh len phaw a om a mu a, amauh a 

han hi. 
22

 Khumin amaun a pa leh a lente nuasie 

in, a jui pai tagel hi. 

 

Jesu Thuhil, Thugen Leh Damsahna 
(Lk. 6:17-19)

 
23

 Tuachiengin Galili gam buppi ah Jesu 

vah kawikawi in, a biehinnte uah thu 

genin, Pasian leenggam khantan hoi thu a 

gen a, tuachiengin mipite laia natna nam 

tuomtuom leh damlona zosie a damsah hi. 
24

 Tuachia Suria gam buppia ama thu a 

kithan bepin , damlote, natna chi 

tuomtuom neite leh piengkhielte ang pui 

ua: dawiveite bang, buhsite bang, phalsite 

bang, Jesu in ana damsah sieng hi. 
25

 Khumin mihonpi in  Galili leh  Khopi 

sawmte panin, Jerusalem pan, Judia panin 

leh  Jordan gal lang khat a mi zosie in ama 

a jui u hi. 

 

Muol Tunga A Thugenna 

Tualeh mihonpi a mu bepin, muol 

tungah a kato a: tuachia a to zoin a 

sinsahte a kungah ang pei u hi. 
2
 Tuachiengin aman a kamkah in, tam 

bangin amauh thu a hil panta hi. 
3
 Hagau a gentheite in guoljawlna  a tang 

u hi: Pasian leenggam khu ama ua a hi 

manin. 
4
 A kapte in guoljawlna a tang u hi: 

hamuon a om ding a hi man un. 
5
 Lungnemte in guoljawlna a tang u hi: 

lei go luo ding a hi man un. 
6
 Dihtatna jieh a gilkiel dangtate in 

guoljawlna a tang u hi: tai ding a hi man 

un. 
7
 Lungsiet siemte in guoljawlna a tang u 

hi: lungsietna tang ding a hi man un. 
8
 Lungsim siengthote in guoljawlna a 

tang u hi: Pasian mu ding a hi man un. 
9
 Lemnasiemte in guoljawlna a tang u hi: 

Pasian tate kichi ding a hi man un. 
10

 Dihtatna jieh a bawlsietna thuohte 

guoljawlna tang a hi u hi: van leenggam 

ama ua a hi manin. 
11

 Keima jieh a mite in note ang bawlsiet 

ua, juoutheitah a ang gensiet chiengun 

guoljawlna tang na hi u hi. 

 Nuom in lungdam un, no a ding 

letsong thupitah van ah a om hi. No 

masanga jawlneite zong tua banga na 

kibawlsie a hi u hi. 

 

Chi Leh Meivah 
13

 Note leitung chi na hi u hi. 

Hinanlezong chi in a alna a mansuo 

chiengin, bangchiin a ki alsah kia ta diei? 

Khum khu a phatuom nawn sih a, paimang 

a miten a tot gawp ding longal  a manna 

ding om nawn lo hi. 
14

 Note leitung khovah na hi u hi. Muol 

tunga khopi khu kiphuol thei lo hi.  
15

 Miin meitan a det chiengin law a khu 

khum sih a, meitanna munah a tung a; 

tuachiin innsung a mi zosie a tanvah hi. 
16

 Na vah uh mi mitmu in vah hen, 

tuachiin na silhoi bawlte mite in mu va un, 

van a om na Pa uh pahtawi ta va uh. 

 

Danthupieh Tungtanga Hilna 
17

 Kei khu danthupieh leh jawlneite suse 

dinga hing pei ka hi sih a, a bukimsah 

dinga hing pei ka hi jaw hi. 
18

 Ajiehpen, thutah vawt ka hing hil a hi: 

van leh lei mang vanin, ka danthupiehte a 

tangtun diem dongin sut vom khat zong 

mang sih va. 
19

 Tuajiehin danthupiehte lah a neupen jui 

loa, tua mabanga  bawl dinga midang hil 

sawn tapo khu Van leenggam ah a neupen 

hi vanin, danthupieh jui a tua mabanga 

midang hil sawn tapo khu Van leenggam 

ah mi thupi a hi ding hi. 
20

 Ka hing hil a hi: Na dihtatna un 

Pharisaite leh Laigiel mite  dihtatna a khup 

zo sihleh Van leenggam ah lut ngai vawt 

sih va u teh. 

 

Lungthahna Tungtanga Thuhilna 
21

 Tanglaia mite kungah, Tuolthat sin, 

tuolthatpa tung thu khenin om va, chia na 

kigen thei ta u chin,  
22

 Hinanlezong ka hing hil a hi: Koizong 

a sanggampa tunga lungthahpa tung thu 

khenin om vanin, a sanggampa kunga 

pannabei na hi chi penpen, vaihawmna 

masangah ding vanin,  a sanggampa 

kungah, Nang mimaw, chipa khu meilipi 

tawn a hi hi. 
23

 Tuajiehin Pasian maitam ah silpieh 

ding nei a na kisah a, na unaupa in na 

tungah lunghimawna a nei hi chi na thei 

leh, 
24

 Na silpieh ding pen khu na maitam 

phungah nuasie phot inlen, na unaupa toh 

va kilem masa phot in; tuanah hing kile 

inlen, na silpieh ding khu pie in. 
25

 Koi aheiin a hing heh a kalawt a hing 

tut a sawm leh, kalawt na tun masangin na 

kikal thu uh susieng un. Kalawt na tun 

kalsie, thukhenpa khut ah piehin om va 

chin, tuanah mimante khut ah om va chin, 

mimante in thong ah hing khum ta ve un. 
26

 Tuajiehin ka hing hil a hi: na leibat  

sumsan khat nasan na san zo masangsie 

piitdoh thei sih va teh. 

 

Angkawm Tungtanga Kithuhilna  
27

 Angkawm sin, chia na kigen khu thei 

ta u chin. 
28

 Hinanlezong ka hing hil a hi: 

koiinzong numei khat deigawna mit a a et 

leh, lungsim in ang a kawm zota hi. 
29

 Tuajiehin na mit jiet langin ang 

khielsah leh, kheidoh inlen, paimang tan! 

Na pumpi meilipia a lut sangin  na tahsa 

beh khat nei da lachin a hoi jaw hi. 
30

 Na khut jiet langin ang khielsah leh,  

tansan inlen paimang in! 

Na pumpi meilipia a lut sangin 

na tahsa beh khat nei da lachin 

a hoi jaw hi. 

 

Zikhul Tungtang Thu a Kihilna  
(Mt. 19:9; Mrk. 10:11-12; Lk. 16:18)

 
31

 Koiinzong ji a khul leh ka khul ta hi 

chi theisahna lai pie hen, chia na kigen 

zong thei ta u the. 
32

 Hinanlezong ka hing hil a hi:  

Koiinzong a ji angkawm lo napia a khul 

leh angkawm a suoh a, tua khulsa va 

kinunpi zong khu angkawm a suoh hi. 

 

Kichiem Thu  
33

 Tanglaia mite kungah, Na thuchiem pel 

sinlen, Mangpa a na kichiemna tangtun in 

chia na kigen zong thei ta u teh.  
34

 Hinanlezong tuin ka hing hil a hi: Na 

thuchiem ah kichiem sin. Van paulap in 

kichiem sin, Pasian tona a hi.  
35

 Leitung paulap in zong kichiem sin, 

Pasian keng ngahna a hi. Jerusalem paulap 

in kichiem sin;  thupitah tenna khopilien a 

hi hi. 
36

 Na lutang paulap in kichiem sin; na 

samzam khat ngel zong na vomsah thei sih 

a, zong na kangsah thei sih. Na gendan 

ding a hileh óa hiô a hi sihleh óa hi sihô chi 

bo a hi ding hi. Tua kan kamteng khu 

gilopa a hing kipan kamteng a hita hi. 

 

Phulah Thu 
(Lk. 6:29-30)

 
38

 Mit tangin mit, ha tangin ha, na kichi 

zong thei ta u teh. 
39

 Hinanlezong ka hing hil a hi:  na tunga 

sil bawl khiel a om leh, thuh sin.  
40

 Na angki hing suh nuom a, kalawt a 

hing heh a om leh na angki tungsil nasan 

pie in. 
41

 Jawthawbawl a miin a van po dinga tai 

khat ang jawpi leh  tai ni dong puoh pieh 

in. 
42

 Miin na kunga neitah ang nget leh pie 

inlen,  miin na van a kawm nop leh 

kawmsah in. 

 

Galpa Lungsiet Ding 
(Lk. 6:27-28)

 
43

 Na lawmte lungsiet inlen, na galte 

muda in chia na kigen khu thei ta u teh. 
44

 Hinanlezong tuin ka hing hil a hi: Na 

galte lungsiet inlen, nang hing bawlsete thu 

nget pieh in. 
45

 Tuahileh van a na Pa uh tate hithei va u 

teh. Ajiehpen, Aman misie mipha koipo 

tungah ni a sasah chiet a, silhoi bawlte leh 

silhoilo bawlte tunga zong guo a zusah 

chiet hi. 
46

 Nang hing liungsiette na lungsiet leh 

Pasian in note bang e ang pieh ding? 

Siekhonte nangawn in zong tua bangin 

bawl zuh ua! 
47

 Na lawmte guoh na hopi leh nautang 

hindan toh na kilamdanna bang a om ta 

diei? Zentelte nasan in zong tua bangin na 

bawl zuh ua!  
48

 Tuajiehin Van a na Pa uh a bukim 

mabangin,  note zong na bukim ding uh a 

hi. 

 

Silpieh Tungtang 
Biehna lama na nasepte uh zapi 

muthei leh mun tanzau a bawl lo 

dingin pilvang un. Na silbawlte uh zapi 

muthei a a om leh Van a na Pa ua patin 

letsong mu sih va u teh. 
2
 Tuajiehin mi tasam khat sil na pieh leh, 

na masang ah pengkul mut sinlen, mi 

lepchiete in biehinn a hiei gawldung lah a 

hiei a a pieh uh bangin bawl sih unlen, 

noma silpieh va sulang sih un. Amauh pen 

mite pahtat thalaw a hibo u hi. Thutah 

vawt ka hing hil a hi: letsong mu zo ta uh. 
3
 Mi tasam khat sil na pieh leh, na khut 

jiet langin a bawl khu na khut veilam in 

thei sih hen. 
4
 Tuahileh tasam khat sil na pieh khu 

aguh a na pieh leh, aguh a na om na Pa un 

letsong zautah in ang pe ding hi. 

 

Thunget Dan 
(Lk. 11:24)

 
5
 Thu na nget chieng un, mi lepchiete 

bangin ngen sih un. Ajiehpen amaun thu a 

nget chieng un, biehinn a hiei, gawldung 

lamkathuom, mi tampiin a mutheina ding 

munah a ngen nuom se u hi. Thutah vawt 

ka hing hil a hi: letsong mu zo ta uh. 
6
 Hinanlezong  nang in, thu na nget 

chiengin na pindan sungah lut inlen, kot 

kha inlen, aguh a om na Pa kungah thu 

ngen in. Tuachiin aguh a muthei na Pa in 

letsong a hing pe ding hi. 
7
 Thu na nget chiengin, Zentelte bangin 

thu nawngkai gen sih un. Amauh penin a 

thunget uh a sau leh  Pasian in sang tuom 

ding bangin a ngaituo u hi. 
8
 Amauh bang sih un. Na Pa un na dei 

tapo uh na nget masang un a thei zo hiau 

hi. 
9
 Tuajiehin na thunget dan ding uh tam 

bang a hi: 

Ka Pa uh vantung a om, 

Na min kijatat hen; 
10

 Na lenggam hing tung hen; 

Na deilam Van a mite in a bawl bang un, 

Leitung mite in zong bawl hen, 
11

 Nichin ka nehkhop ding uh  

ann ei pie in, 

Ka tung ua khielte  

ka ngaidam mabang un, 

Kote khelna hing ngaidam in. 
13

 Solnaah ei puilut sinlen, 

Gitlona lahah ei hundam jaw in. 
14

 Na tung ua gilote na ngaidam u leh 

note gitlona zong na Pa uh Van a omin 

hing ngaidam va. 
15

 Midang na ngaidam sih u leh, note 

gitlona zong na Pa un hing ngaidam vawt 

sih va. 

 

Anngawl Tungtang 
16

 Tualeh, ann na ngawl chieng un, mi 

lepchiete bangin ngui mel po sih un. 

Amauh penin mi zosie thei ding chiin ann 

a ngawl chiengun ngui mel a puo u hi. 

Thutah ka hing hil a hi: amaun letsong mu 

zo ta uh. 
17

 Ann na ngawl chiengun, na lu sathau si 

unlen, na mai phiet un. 
18

 Tuahileh na ann ngawl uh koiman hing 

theipi sih van, muthei loa om na Pa un hing 

theipi va. Tuachiin aguh a na bawl hing 

mupi na Pa un letsong ang pe ding hi. 

 

Van a Hausatna 
(Lk. 12:33-34) 

19
 Leitung ah go khol sih un. Nget in ne 

van, sam eh kai van, gutate in bulu van, 

gumang va uh. 
20

 Van ah na go kikhol un. Tuanah nget in 

ne sih van, gutate in bulu thei sih van, 

gumang thei sih va uh. 
21

 Na go kholna munah na lungsim a om 

lien hi. 

 

Tahsa Meivah Khu 
(Lk. 11:34-36)

 
22

 Mit khu tahsapum a dingin meivah 

bang a hi. Na mit a hoi leh na tahsa pumpi 

meivah hoi nei a hia; 
23

 hinanlezong na mit a hoi sihleh na 

tahsa pumpi miel a om a hi. Khum miel 

khu nah miel tei e izo! 

 

Pasian Leh Lei Go 
(Lk. 16:13; 12:22-31) 

24
 Koiman to ni na sem thei sih. Ajiehpen 

aman khat muda van, khat a it ding hi. 

Khat pen thu nung vanin, khat pen thuse 

sih va. Pasian na leh sumlem na kisem 

khawm thei sih. 
25

 Tam jieh ma hizuh a, na tahsa in a 

tulmaw nehlehdawn silklehten thu ah 

lungkham sin ka chi khu. Bang teng tungah 

hinna khu nehthei sangin a poimaw zo sih 

ama? Sillehten sangin tahsa khu poimaw hi 

zo lo i? 
26

 Tung leeng vate en vawi uh: haichi a 

vaw sih ua, a gate ansal ah a koi tuom sih 

uh. Hinanlezong Van a om na Pa un amauh 

a ngaituo a sih i? Note khu vate sanga zong 

manpha jaw na hi sih ngel uoi? 
27

 Tam thute lungkhampi jieh a koi a hiei 

a dunglam tong khat a sangsah thei? 
28

 Tualeh sillehten thu ah bang dinga 

lungkham na hi uoi? Gamlah a muolhoi 

pate khu en ve uo: na a sem sih ua; vau 

zong a zom dieh sih uh. 
29

 Hinanlezong  Solomon in a hausatna a 

puon nei zosie toh a kizep in zong, tua 

gamlah a muolhoipa hoina a pha zo tuom 

sih chi ka hing hil a hi. 

30
 Gamlah lopa tunia po a, jing chienga 

vul gawp a, mei kolaia haltum dingte 

nihten puonsil guonpa khu Pasian a hi hi. 

Aman note hing guon nuom zotham va, no 

ginna tasamte aw! 
31

 Tuajiehin bang ka ne in, bang ka dawn 

in, bang ka sil ta diei  chiin ki 

lungkhamsuo sih un. 
32

 Zentelte in tam silte ana buoipi ngai ua. 

Na Pa uh Van a omin tam zosie na tulmaw 

uh chi a thei khian hi. 
33

 Tuajiehin Pasian Leenggam leh a 

dihtatna sui masa un, tuachiin tam zosie 

banah sil dang zong a hing pieh belap ding 

hi. 
34

 Tuajiehin jing chieng a ding lungkham 

sin. Jing chienga na lungkhampi ding om 

na va. Nichin gimthuoh khu nichin a 

dingin a hun ta hi. 

 

Midangte Tunga Thukhen 
(Lk. 6:37-38, 41-42) 

Midang tung thu khen sin, na 

tungtang thu khen a hi sih ding hi. 
2
 Ajiehpen mi tunga thukhenna na zah 

bangbang na tungah kizang van, tena na 

zah bangbang na tungah a kizang ding hi. 
3
 Tuachiengin nangma mittang a singtun 

om don lo a bang dinga mi mittang a om 

buathah na phaw a hiei? 
4
 Nangma mittang a singtun om pen don 

loin, na unaupa kungah na mittang a 

buathah om hing lahdoh pieh vang, na chi 

thei ngel diei? 
5
 Nang mi lepchie aw, nangma mittang a 

singtun pen lakhe masa in, tuahileh na 

unaupa mittang a buathah om pen lakhe 

thei pan va teh. 
6
 Sil siengtho khu uite pe sin. 

Suongmanpha khu vohpi masang ah pai 

sin, amaun a keng in tuonchil va un, hing 

kihei in nangma ang hap kha ding u hi. 

 

Ngen in, Sui in, Kiu in 
(Lk. 11:9-13)

 

7
 Ngen in, hing kipe ding hi,  sui in, na 

mu ding hi, kiu in, hing kihon ding hi. 
8
 Aji ehpen a ngen tapo in a nga ua, a sui 

tapo in a mu ua, a kiu tapo a dingin a 

kihong ding hi. 
9
 Tualeh note lahah koi na hi uoi, a tapa 

in ann a nget chieng a suong pe ding? 
10

 A hisihleh nga a nget chienga gul pe 

ding? 
11

 No migilote bawnin, na tate uh silhoi 

piehdan na thei u leh, Van a om na Pa un a 

ngen khat  khu bangzatah in a pe nuom ta 

diei? 
12

 Tuajiehin sil zosie, mite in na tunga a 

bawl ding na dei pen mite tungah bawl in: 

tam khu danthupieh leh jawlneite thugen a 

hi mawng hi. 
13

 Kot kochiih ah lut in. Ajiehpen kisietna 

muna lutna kot khu a lien a, a lampi zong a 

tanzau a, khunah mi tampi a lut u hi.  
14

 Ajiehpen a a kot khu a tang a, a lampi 

khu a neu a, khum lampi khu hinna a hia,  

khuna lut mi a tawm hi. 
15

 Jawlnei hieute lahah kichingkip un, 

amaun a pulam ah belam vun silin na 

kungah hing pei va un, hinanlezong sung 

lamah ngie gongsan a hibo u hi. 
16

 A sepga ua patin amauh theikhe thei va 

teh. Linggui ah grep aga thei in, theimi 

kungah theipi aga thei ngel ei? 
17

 Tua a hi chiengin, singkung hoi ah 

singga hoi ang ga a, singkung hoilo ah 

singga hoilo ang ga hi. 
18

 Singkung hoi ah singga hoilo aga thei 

sih a, singkung hoilo ah singga hoi aga thei 

sih hi. 
19

 Singkung ga hoilo nei zosie kiphua 

van, meikolai ah a kipai ta ding hi. 
20

 Tuajiehin aga ah amauh na theikhe thei 

ding u hi. 
21

 Ka kungah, Mangpa, Mangpa ei chi 

zosie Van Gam lut thei sih van; koizong 

vantung a om ka Pa deilam bawl tapo a lut 

ding u hi. 
22

 Khum ni chiengin mi tampi in ka 

kungah, Mangpa, Mangpa, na minin thu ka 

gen uh hi lo i? dawi ka hawlkhie uh hi lo i? 

na minin sillamdang tampi ka bawl uh hi lo 

i? chi va uh. 
23

 Khum hun chiengin keima in a kung 

uah tam bangin gen vang: Gitlona nasemte 

aw, ka kung apat pei mang un, ka chi ta 

ding hi. 
24

 Tuajiehin tam ka thugente ngaikhie a, 

bawl tapo khu, mipil, suong tunga innlam 

toh kibang a hi hi. 
25

 Tuachiengin guo ang ju a, tuisang ang 

let a,  huipi hing lang in, khumi inn khu a 

mut a, hinanlezong a pua sih. Ajiehpen 

suong tunga kilam a hi hi. 
26

 Tuachiengin koizong ka thugente 

ngaikhie a, bawl lo tapo, mimaw, senel 

tunga innlam toh kibang a hi hi. 
27

 Guo ang ju a, tuisang ang let a, huipi 

ang lang a; khumi inn a sem a, tuachiin a 

pua ta. Khumi inn pua khu thupi  tei e izo! 

a chi hi. 
28

 Tualeh tam bangin sil ang om a, Jesu in 

tam thute a gen zoin, mipite in a thugen 

lamdang a sa u hi. 
29

 Ajiehpen ama thuhil khu laigielte 

thuhil bang hi loin thuneina toh a hil hi. 

 

Jesu In Phah A Damsah 
(Mrk. 1:40-45; Lk. 5:12-16) 

Khumin Jesu muol tunga ang 

kumsuh leh zapiin a nuajui u hi. 
2
 Tualeh miphah huoisetah khat hing 

peiin , a masangah khupboh in a kungah, 

Siepa, na nop leh kei nei damsah thei hi, a 

chi hi. 
3
 Khumin Jesu in a banjah in a jam phei 

a, Ka hing damsah nuom hi, dam ta in, a 

chi hi. Tuachiin thakhat in khumpa natna a 

dam pai lien hi. 
4
 Tualeh Jesu in a kungah, Ngai in, 

koiman kitheisah sinlen, siempu va 

kivelsah pai inlen, koipo in na dam ta chi a 

thei na ding un Mosiin silpieh dinga a 

phutte khu va pe ta in, a chi hi. 

Jesu in Bupa Suoh a Damsah 
(Lk. 7:1-10)

 

5
 Khumin Jesu Kapernaum a ang lut leh, 

Rom galkap bupa khat in, ei panpi in chiin 

a kimupi pai hi. 
6
 Siepa, ka suohpa in natna huoisetah 

neiin zong pia thei vaia sih, a chi leh  
7
 Jesu in, Va pei vang in va damsah vang, 

a chi hi. 
8
 Khumin bupa in a kungah, Hilo e, siepa, 

kei inn nang lutna lawm hi mawng sih. 

Damtheina thu pe lachin a hun ta hi. 
9
 Keima ngel zong ka tunga bute thuneina 

neia om ka hia, keiman zong galkap ka nei 

a,  khat kungah va peiin ka chi leh a pei a, 

khat kungah hing peiin, ka chi leh ang pei 

hi. Tualeh ka suohpa kungah, Tam bawl in 

ka chi leh a bawl hi, a chi hi. 
10

 Tualeh Jesu in tam thu a jah bepin 

mihonpi kungah, Ka hing hil a hi, tam 

bang ginna nei Israel lahah mu kha sing. 
11

 Thutah vawt ka hing hil a hi: Nisuolam 

nitumlam apatin mi hing pei va un, 

Abraham, Isak, Jakob toh Van leenggama 

anzaluinaah hing to khawm va uh.  
12

 Hinanleh Van leenggam lut dingte khu 

pulam miel ah kinawdoh van, khunah kana 

leh hagawtna thuoh ta va uh, a chi hi. 
13

 Khumin Jesu in bupa kungah, Na inn 

ah kipei ta in, na gintat dungjui a bawl a 

hita ding hi, a chi hi. Tuachiin bupa suohpa 

khu khumi hun laitah in ana dam pai lien 

hi. 

 

Jesu in Mi Tampi Da msah 
(Mrk. 1:29-34; Lk. 4:38-41)

 
14

 Khumin Jesu Peter inn ah a lut a, a 

sungnu chithuo laitah lupna tunga lum a 

mu hi. 
15

 Tuabepin a khut a tham a,  tuanah 

amanu natna khu pha paiin, a tho a, a na uh 

a seppieh pai hi. 
16

 Tuachiengin nitahlam ang hi bepin  

mipite in dawivei  mi tampi ang jawpi ua. 

Tuanah Jesu in a thu toh tua dawite 

hawlkhie in,  mite a damsah hi.  
17

 Tualeh jawlnei Isai na thugen, Ama 

ngelin i natnate hing dawnjang in, i 

8 



MATHIU  

 

12 

12 

hatlonate aman ei puohmang sieng pieh ta 

hi, ana chi khu hing tangtunna a hita hi. 

 

Sinsahte Dinmun 
(Lk. 9:57-62)

 
18

 Khumin Jesu in mihonpi in a imm 

kimkot a mu laitah in gal lang khat a pei 

dingin thu a pie hi. 
19

 Khumin laigiel mi khat a kungah hing 

peiin, Siepa, na peina zosie ah hing jui 

vang, a chi hi. 
20

 Khumin Jesu in a kungah a gen a: Si 

alte in kuo nei, tung leeng vate in bu nei 

uh; hinanlezong mihing tapa in lungatna 

ding  a nei sih hi, a chi hi. 
21

 Tualeh a sinsahte dang khatin a 

kungah, Mangpa, Pei vang in, ka pa va vui 

ta vang, a chia. 
22

 Hinanlezong Jesu in a kungah a gen a, 

Ei jui in, misi ama leh ama na kivui na va, 

a chi hi. 

 

Jesu in Tuipi Kinawng A Daisah 
23

 Tuachia tembawneu khat a ama a lut 

leh a sinsahte in a jui u hi. 
24

 Tuachiengin, ngai vawi, tuipi tungah 

khopihui thakhat thuin ang lang a, 

tembawneu khu tui sunga tummang dingin 

a kisa ta a, hinanleh Jesu a kimu jieujuou 

hi. 
25

 Tuabepin a sinsahte va peiin a phawng 

ua, Ei hum ve chi, Mangpa, a gam sieng 

ding ka hita un! a chi u hi. 
26

 Khumin Jesu in a kung uah, No ginna 

tawm mihingte aw,  bang dinga hichi jau 

talawm na hi uoi? a chi hi. Tuachiin a tho 

a, tui kinawng khawlsah dingin thu a pie a, 

tuachiin tui kinawng khu a khawl pai lien 

hi. 
27

 Tua khu koipo in lamdang sa chiet in, 

tampa bangchi mi khat a hi diei? huipi leh 

tuipi kinawng nasan in a thu a sang valong 

un, a chi u hi. 

Jesu in Dawivei Khat a Damsah 
(Mrk 5:1-20; Lk. 8:26-39)

 

28
 Khumin Jesu tuipi gal lang khat 

Garada biel a ang tun leh khum mun 

hanmuol a hing kipan mi ni toh a kituoh hi. 

Tua mi nite khu dawivei a hi ua,  a huoise 

mama ua, khum mun pen koima jawt ngam 

a hi sih. 
29

 Tuachiin thakhat in ang pengjah ta ua, 

Pasian Tapa aw, ko bang hing law sawm 

na hi e? ana chi u hi. 
30

 Tualeh khum mun pana nai no khat ah 

vohhon kivana a om a.  
31

 Tuabepin dawite in Jesu kungah, Kote 

hing hawlkhiet sawm mawng na hileh 

khuna vohhon lahah ei sawl tan, a chi u hi. 
32

 Tuabepin Jesu in a kung uah, Pei ta un, 

a chia. Tuachiin dawite khu vohhon 

sungah a lut ta u hi. Tualeh tua vohhonte 

khu  tuipi bang kenlieng ah leengkhie in, a 

mangthai sieng ta u hi. 
33

 Khumin tua vohhon vate tai paiin 

khopi sungah a lut ua, thu omdan zosie leh 

dawivei mi nite omdan zosie a gen u hi. 
34

 Tuachiin khopi sunga mi koipo a 

khojang un Jesu kimupi dingin ang pei ua. 

Ama toh a kimu tah un a kungah, Ka 

gamsung ua patin peimang ta in, chiin a 

nget thaw u hi. 

 

Jesu in Phalsi A Damsah 
(Mrk. 4:35-41; Lk. 8:22-25)

 

Khumin Jesu tembawneu sung khat 

ah tuong in, ama khopi lam juonin 

tuipi a galkai ta hi. 
2
 Tuachiengin, ngai vawi, phalsi khat a 

lupna tunga lum ang peipi ua,  Jesu in a 

ginna uh a mu tahin phalsi kungah, Ka 

tapa, lungmuongtah in om in; na khelnate 

ngaidam a hita hi a chi hi. 
3
 Tualeh, ngai vawi, laigiel mi pawl khat 

amauh sungah kidap hoin, Tampa in 

simmawna thu gen veh aw, a chi u hi. 
4
 Tualeh, Jesu in a ngaituonate uh a thei 

bepin a kung uah, Bang dinga na lungsim 

ua gilo na hi uoi? 

5
 Na khelnate ngaidam a hita chi a bailam 

jaw diei awleh, tho inlen, lam jawt ta in chi 

a bailam zo diei? 
6
 Tam pen Mihing Tapa in khiel 

ngaidamna a pe thei hi chi na thei na ding 

uh a hi, (khumin phalsi kungah,)  Na lupna 

puo inlen, na inn ah kipei ta in, a chi hi. 
7
 Khumin ama khu dingkhie in, a inn a 

kizot ta hi. 
8
 Khum khu mihonpi in a mu bepin, 

lamdang a sa ua, tam bang silbawltheina 

mihingte pepa, Pasian a pahtawi u hi. 

 

Jesu in Mathiu a Hatna 
(Mrk. 5: 1-20; Lk. 8:26-39)

 
9
  Tuachia khum mun pana Jesu a pei leh, 

pasal khat, Mathiu kichipa siekhonna muna 

to khu a mu a, a kungah, Ei jui in, a chi hi. 

Tuachiengin ama dingdoh in ama khu a jui 

hi. 
10

 Tuachia Jesu anne a innsung a a to leh, 

ngai vawi, mivantang leh tawnkhielte hing 

pei in, ama leh a sinsahte toh a to khawm u 

hi. 
11

 Khum khu Pharisaite in a mu bep un, 

aman a sinsahte kungah, Bang dinga 

mivantangte leh tawnkhielte toh ann na 

neh khawm uh a hiei? a chi ua. 
12

 Hinanlezong khum thu Jesu in a jah 

chiengin a kung uah, Mi damtheite in zato 

a tulmaw sih ua, damlote boin a tulmaw u 

hi. 
13

 Hinanlezong note pei unlen, khum thu 

in bang a dei a hiei va sin ta un. Keiman 

kithoina silpieh hi loin, lungsietna nei 

vang: ajiehpen midihte han a hing pei ka hi 

sih a, tawnkhielte kisiasah dinga hing pei 

ka hibo hi. 

 

Ann Ngawl Thu a Dohna 
(Mrk. 2:18-22) 

14
 Khumin Johan sinsahte hing peiin a 

kungah, Kote leh Pharisaite in ann ka 

ngawl menmon un, nang sinsahte in lah a 

ngawl sih un? a chi ua. 

15
 Khumin Jesu in a kung uah, Mopa in a 

ompi sung teng, mo lopna pawi siimte kap 

va na chi uh ama? Hinanlezong mopa khu 

ama ua pata lahmang hun ang tun chiengin, 

amaun ann ngawl na ve un. 
16

 Koiman puon lui khat leh puon tha 

tuipieh nai lo a khui khawm thei sih. 

Ajiehpen puon tui pieh nailo khu hing kin 

van, phawbit tah lemahin puon khu hing 

ebe zosem va. 
17

 A hisihleh, koiman savun tuithawl lui 

ah greptui tha pen a thal ngai sih.  

Ajiehpen a savun tuithawl hing pawhkeh 

in, greptui kithal zosie kibomang ta va. 

Tua hi loin greptui tha pen savun tuithawl 

tha ah kithal in, tuachiin a bit thei tuoh 

tuoh hi. 

Vaihawmpa Tanu Leh Numei Siluong 
(Mrk 5:21-43)

 
18

 Tam thute a kung ua a gen laiin, ngai 

vawi, vaihawmpa khat ang pei a, ama khu 

biein a kungah, Ka tanu tuin a si hi: 

hinanlezong hing pei inlen, a tungah na 

khut hing ngam in, tuahileh amanu hing 

hing kia va, a chi hi. 
19

 Tuachiin Jesu dingkhie in, amapa khu a 

jui a, a sinsahte in zong a jui u hi. 
20

 Tuachiengin, ngai vawi, numei kum 

sawmlehni sung siluong khat a om a, , 

amanu khu amapa nuasang ah hing peiin, a 

puon mong khat a tham kha hi. 
21

 Ajiehpen amanu in a lungsim ah,  a 

puon mong khat beh tham khaleeng dam ta 

vang, a chi hi. 
22

 Tuachia Jesu a kihei kawikawi leh 

amanu khu a mu a, tuachiin a kungah, 

Tanu, thanuomtah in om in, na ginna in a 

hing damsah zo hi, a chi hi. Khum hun 

apatin khum numei khu a dam ta hi. 
23

 Tuachia Jesu vaihawmpa innsung a ang 

lut leh sihahna lasate leh si uopte a mu 

bepin, 
24

 A kung uah thu a gen a, Mun awngsah 

un. Ngahnuneu khu a si a hi sih a, a kimu a 

hibo hi, a chi leh mi zosie in a nuisat u hi. 

25
 Mipite a pusuo sieng bep un, ama a lut 

a, a khut ah tuin, amanu khu a dingsah hi. 
26

 Tuachiin khum gam buppi ah a min a 

kithang ta mama hi. 

 

Jesu in Mittaw Ni  Damsah 
27

 Tuachia Jesu khum mun pana a 

peikhieh leh, mittaw pasal ni in a jui ua, 

kiko in a kungah, Nang David tapa aw, 

kote ei lungsiet in, a chi ua. 
28

 Tuachia inna ang lut leh mittote gel 

zong a kungah ang pei ua. Jesu in a kung 

uah, Hing damsah thei va chi na gingta 

uuoi leh? a chia. Khumin amaun, Ingheh, 

Mangpa, a chi u hi. 
29

 Khumin aman a mit uh a khut in a 

tham a, Na ginna uh dungjuiin na tung uah 

bawl in om ta hen, a chi hi. 
30

 Tuachiin a mitte uh hing kihong in; 

Jesu in amauh thu pie in, koiman theisah 

vawt sih un aw, a chi hi. 
31

 Hinanlezong a peimang bep un khum 

gam zosie ah a minthangsah den u hi. 

 

Jesu in Hamtheilo Khat Damsah 
32

 Tuachia a pei lai un, ngai vawi, 

dawivei hamtheilo khat a kungah ang 

jawpi ua. 
33

 Tuachia dawi a deldoh bep in, 

hamtheilo khu ang hamthei ta hi: tuabepin 

mipite in lamdang sa in, Israel sungah tam 

bang na om nai lo hi, a chi u hi. 
34

 Hinanlezong Pharisaite in, dawite 

hawlkhiehtheina tha nei khu dawite ma 

hizuh a, a chi u hi.  
35

 Tuachiengin Jesu khopilien leh 

khoneute ah peiin, a biehinn uah thuhil leh 

thugen thuo in leenggam kahntan hoi thu a 

gen a, mipite natna leh damlona zosie a 

damsah sieng hi. 
36

 Mihonpite aman a mu chiengin, amauh 

a lungsiet hi. Ajiehpen amauh a ba khawl 

ta ua, chingtu neilo belam bangin  a 

kithejah sieng u hi. 
37

 Khumin aman a sinsahte kungah,  

Bu lah ding a tam a, 

hinanlezong a la khawm ding 

mi a tawm hi. 

 
38

 Tuajiehin bu lahna Mangpa in, a ansal 

a bu la khawm ding mi ang sawl tam 

semna dingin thu ngen un, a chi hi. 

 

A Sinsah Sawmlehnite 
(Mrk. 13:9-13; Lk. 21:12-17)

 

 Khumin Jesu in a sinsahte a 

han khawm a, hagau buate 

deldoh theina, hatlana leh natna zosie 

damsah theina thu a pie hi. 
2
 A sinsah sawmlehnite min khu tamte a 

hi u hi: Khatna Simon kichi, Peter leh a 

sanggampa Andru; 
2
 Zebedi tate Jakob leh a sanggampa 

Johan; 
3
 Philip leh Bartholomai; Thoma leh 

siekhonpa Mathiu; 
4
 Alphai tapa Jakob leh Thaddai, Kanaan 

mi Simon leh Jesu mansahpa Juda Iskariot 

a hi u hi. 

 

Sawqmlehnite Nasep 
(Mrk. 6:7-13; Lk. 9:1-6)

 
5
 Tuachiin tam pasal sawmlehnite pen a 

sawldoh a Zentelte biel sung leh Samari 

mite  khopi sungah lut sih unlen,  
6
 Belam mang, Israelte kungah va pei 

unlen, Pasian Leenggam ang nai ta hi chiin 

thu va gen kawi ta un. 
8
 Chinate damsah unlen, misi kaitho 

unlen, phah damsah unlen, dawi hawlkhie 

un. Manbei a na mu uh a hia, manbei a na 

piehkhieh ding uh a hi hi. 
9
 Suongmantam a hiei, ngun a hiei, 

dangka eng a hiei, sum kichi malmal na 

thungpi dop uah vom dap sih un. 
10

 Khuolzin thungpi po sih un, angki ni 

keng sih un, kedap zong bun loin, 

chiengkhut zong khun vawt sih un. 

Ajiehpen, nasem miin a neh ding a mu 

ding hi, chiin thu a pie hi. 
11

 Tuachia khopi a hiei, khoneu a hiei na 

lut chiengun, en unlen, no hing na zintun 

10 

nuom khat inn ah lut in, tua mun na peisan 

kia masangsie uh tua munah omden un.  
12

 Innsung na lut chiengun inn neite 

kungah, Na tungah thupha tung ta hen, chi 

un. 
13

 Na tunna uh inn neite in ang na 

lungdampi u leh na thupha pieh uh khu 

amaun tang ta henlen, ang na lungdampi 

sih u leh na thupha pieh pen uh khu hing 

kinuale ta hen. 
14

 Tuachiengin inn pawl khat a hiei, 

khopi pawl khat a hieiin hing na 

lungdampi sih va un, na thugente u zong 

ngaikhe nuom sih va uh. Tuachiengin 

khum munah na keng ua leivui thingkhie 

in nuasie ta un. 
15

 Thutah vawt ka hing hil a hi, 

Thukhenni chiengin tua khopi a mite 

sangin Sodom leh Gomorrah mite 

thuohgimna khu a dan om zotham va. 

 

Bawlsietna Hing Tung Ding 
(Mrk. 13:9-13; Lk. 21:12-17) 

16
 Ngai un, ngie hon lah a belam banga ka 

hing sawl na hi u hi. Gul banga pilvang in 

vakhu bangin nunnem un. 
17

 Khodah zing un, ajiehpen, note hing 

man a,  kalawt hing tut a, Judate biehinn a 

hing na heh ding mi ana om ding hi. 
18

 Keima jieh a heh a omin, vaihawmte 

leh kumpite  masang ah ding va u chin, tua 

pen a kung u leh Zentelte kunga evanggel 

thu na gen jieh uh a hi hi. 
19

 Tuachia heh a na om chiengun na gen 

ding uh lungkhampi masa sih un. Ajiehpen 

a hun hing tun chiengin na gen dan ding uh 

hing kihil na va. 
20

 Ajiehpen na thugen dingte uh noma a 

hing kipan a hi sih a, na Pa uh Hagau a 

hing kipan a hi jaw hi. 
21

 Mite in a sanggamte ngel uh tha dingin 

pekhe va un in, pate in tate tua mabangin 

bawl va uh. 
22

 Kei jiehin michin in hing muda va. 

Hinanlezong a tawp tana do muolsuo zo 

penin hutdamna tang ta va. 

23
 Khopi khat a ang bawlsiet chiengun 

khopi dang khat tu un. Thutah vawt ka 

hing hil a hi: Mihing Tapa hing pei 

masangin Israelte khopi lah a na nasep zo 

man sih va u teh. 
24

 Koima sangnaupang kichi a siepa 

sangin  a lienzo ngai sih a; koima suoh khu 

a pupa sangin a lienzo vawt sih hi. 
25

 Tuajiehin sangnaupang a siepa hing 

bah ding a lungkimpi a ngai a, suoh khu a 

pupa ang bah ding a lungkimpi a ngai hi. 

Innkuon khat inn suongpa min khu 

Belzebul hitaleh, a innkuonpite min tua 

sanga sejaw a min kiphuo ding a hi hi. 

 

Koi A Hiei Giin Ding  
(Lk. 12:2-17)

 
26

 Tuajiehin koima giing sih un. Lang lo 

dinga phuolsel bangma a om sih a, gen lo 

dinga imm mang bangma a om sih. 
27

 Miel a ka thugen khu vah ah hing gen 

va u chin, bilkawm a ka hing dap gen zong 

in khumvum ah hing tangkopi ta va u teh. 
28

 Na tahsa uh that thei a, na hagau uh 

that theilote giing sih unlen, na tahsa leh 

hagau meilipi a hing pai thei Pasian giing 

jaw un. 
29

 Sumsan khat a vato ni kilei zo a hia, 

hinanlezong na Pa uh theipi loin vato khat 

ngel zong a tuolke nai sih hi. 
30

 Note pen na samzam zosie uh kisim 

sieng a hita hi, tuajiehin jau sih un, 
31

 vato nempi sanga zong manpha zotham 

na hi u hi! 

 

Khrist  Gup Leh Nuol Thu 
(Lk. 12:8-9)

 
32

 Koiinzong keima langtang a ei gup leh 

kei zong Van a ka Pa masang  ah ama khu 

gum vang. 
33

 Tuachiengin koiinzong langtang a ei 

nuol leh kei zong Van a ka Pa masang ah 

ama khu nuol ta vang. 

 

Kilemna Hilo Namsau 
(Lk. 12:15-33; 14:26-27) 

34
 Kei khu lemna leengsah dinga leitung a 

hing pei ka hi chiin hing ngaituo sih un. 

Tua hilo in, lemna lemahin,  namsau 

leengsah dinga hing pei ka hi jaw hi. 
35

 Kei pen tapa leh a tate, tanute leh a 

nute, monu leh a tehnu kidosah dinga hing 

pei ka hi hi. 
36

 Pasal khat melmah gilo khu a innpi a hi 

hi. 
37

 Koiinzong keima sanga a nu a pa, it 

jaw khu ka nuajui tah a hi sih a, koizong 

keima sanga a tanu a tapa it jaw khu ka 

nuajui tah a hi sih. 
38

 Koiinzong ama singlamte kipuoh a ka 

jawt teng ei jawtpi lo khu ka nuajui tah a hi 

sih. 
39

 Koiinzong a hinna humbit a sawm leh, 

tan vanin, hinanlezong kei jieh a a hinna 

tan in khun hinna nei ta va. 

 

Letsong 
(Mrk. 9:41)

 
40

 Koizong note hing lungdampi khu 

keima ei lungdampi a hia, keima ei 

lungdampi tapo in keima ei sawlpa khu a 

lungdampi hi. 
41

 Koiinzong jawlnei khu jawlnei a hi jieh 

a a lamdot leh,  a letsong mu bang bang 

aman zong mu va. Tuachiengin koiinzong 

mihoi khat mihoi a hi jieh a a lungdampi 

leh a letsong mu bang bang aman zong mu 

ta va. 
42

 Thutah vawt ka hing hil a hi: 

Koiinzong ka nuajui lah a neupen khu ka 

nuajui a hi jieh a tuidam dawn ding ana 

pieh leh letsong a tan vawt sih ding hi. 

 

Baptispa Johan Thupote 
(Lk. 7:18-35)

 

Khumin Jesu in tam thute a 

sinsah sawmlehni te a hil zoin, 

khum mun panin a pei a, a kimvel a 

khopite tuon kawikawi in thu a hil hi. 
2
 Khumin, thong sunga om Baptispa 

Johan in Khrist silbawlte a thei bepin  a 

sinsahte mi ni sawlin, 

3
 A kungah, Ang pei dingpa khu nang na 

hi e awleh, a dang khat kana ngah nahlai 

ding uh e? chiin a dongsah hi. 
4
 Jesu in a dawng a, a kung uah, Pei 

unlen, tana na sil jah leh mute uh Johan va 

hil ta un: 
5
 Mittaw in khuo a muta a, kengbai in 

lam a jawt ta hi, phah a kidamsah ta a, 

bilbing in khuo a zata hi. Misi a kikaitho a, 

gentheite kungah khantan hoi thu a kigen 

ta hi. 
6
 Tuachiengin keima tunga lunghimawna 

neilo khu mi hampha a hi hi. 
7
 Tuachia a pei bep un Jesu in mihonpi 

kungah Johan tungtang thu a gen a, gamdai 

ah bang en nuom pen a pei na hi uoi? 

Pumpeng hui in a mut jam en nuom i? 
8
 Bang en nuom pen a pei na hi uoi? 

Puonnem toh kijem pasal khat mu nuom i? 

Ngai un, tua banga kijemte pen  innsung 

a om a hi u hi. 
9
 Bang en nuom pen a pei na hi uoi? 

Jawlnei en a pei i? A hi, ka hing hil  a hi: 

jawlnei sang a thupi jaw a hi hi. 
10

 Ajiehpen, tampa tungtang tam bangin 

na kigiel zo hi: Ngai in, na tangsampa khu 

na masang ah sawl vang in, aman na 

masangah na lampi a bawl ding hi. 
11

 Thutah vawt ka hing hil a hi: Numei 

sunga pieng mihing lahah Johan sanga 

thupi jaw koima om nai lo hi: hinanlezong 

Van leenggam a neupen khu ama sangin a 

thupi jaw hi. 
12

 Baptispa Johan hun lai apatin tuni tanin 

Van leenggam in gumnawna ana thuoh a, 

mi gumnawte in a pawng lah leeng u hi. 
13

 Ajiehpen jawlneite leh danthupieh 

zosie in Johan hun tan thu ana maget u hi. 
14

 Note in nana san u leh, tam khu ang pei 

ding jawlnei Elijah a hi hi. 
15

 Koizong jahna ding bil nei tapo in za ta 

hen. 
16

 Hinanlezong tulai mipite  bang toh 

gente thei a hi ta diei? Amauh khu 

vanjuana muna to naupangte  a 

lawmlehguol hopite toh kibang a hi u hi: 

11 

 Kote in tumging ka tum ua, note na 

lam sih uh; note ka hing suun ua, 

hinanlezong note na kap dan sih uh. 
18

 Ajiehpen Johan ang pei in, a dawn sih 

a zong a ne sih. Tualeh mite in ama khu 

dawi vei a hi hi, a chi u hi. 
19

 Mihing Tapa ang pei in a ne in a dawn 

a, koipo in, Tampa en vawi uh, an haipa, 

zuhai pa, vantangte leh tawnkhielte 

lawmpa khu, a chi u hi. Hinanlezong pilna 

khu a tate lahah a kimuthei hi. 

 

Ginglo Khopi Te 
(Lk. 10:13-15)

 
20

 Khumin Jesu in sillamdang tam jaw a 

bawlna khopi a mite a kisia lo jiehun khum 

khopi mite a phawh hi. 
21

 No Korazin mite aw, da ma u chie! Na 

lah ua kibawl sillamdangte Tura leh Sidon 

lah a kibawl hitaleh, amauh sawt in kisia 

va un, laip puon silin vutpuong kinu ta va 

uh. 
22

 Hinanlezong ka hing hil a hi: 

vaihawmni chiengin note thuoh sangin 

Tura leh Sidon mite thuoh nop zotham va. 
23

 Tuachiengin nang Kapernaum, noma 

van a kato sawmte aw, gawtmun ah hing 

kikhesuh na ven! Ajiehpen no sunga 

sillamdang na kibawl khu Sodom a na 

kibawl hitaleh tuni tanin omden zo kha teh 

va. 
24

 Hinanlezong ka hing hil a hi: 

vaihawmni chienga note thuoh ding 

sangin, Sodom mite thuoh khu thuoh nop 

zotham va. 

 

Keima Ah Tawldamna Mu Va Teh 
(Lk. 10:21-22)

 
25

 Khum hun tahin Jesu in dawng in, tam 

bangin a gen hi: Ka Pa, lei leh van Mangpa 

aw, na tungah ka nuom hi. Ajiehpen, mipil 

misiemte a dinga na imm khu nausente na 

theisah ta hi.  
26

 Ou e, ka Pa aw, tam pen nangma 

mitmu a sil kilawm mawng a hi, a chi hi. 

27
 Ka Pa in sil zosie ei kemsah ta a, Pa 

longal koiman tapa a thei sih; tapa leh tapa 

in a theisahte longal koiman Pa a thei sih 

hi. 
28

 No semgim leh vangih pote aw, ka 

kungah hing pei un, keiman tawldamna 

hing pe vang. 
29

 Ka hahkol puo unlen, ka kungah kisin 

un; ajiehpen keima ka nunnem a, lungsim 

kingaingiemmi ka hi hi; tuachiin na hinna 

un tawldamna nga ta va. 
30

 Ajiehpen, ka hahkol a puoh nop a, ka 

vanpuoh zong a jang hi. 

 

Sabbath Thu a Dohna 
(Mrk 2:23-28; Lk. 6:1-5)

 

Khum hunin, Jesu sabbath niin 

lo laiah a vah a; khunah a 

sinsahte ang gilkiel ta ua., bu vuite sih in a 

ne pan ta u hi. 
2
 Pharisaite in khum khu a mu bepun a 

kungah, Ngai in, na sinsahte silbawl khu 

Sabbath nia bawl dinga danthupieh toh 

kikal a hi hi, a chi u hi. 
3
 Hinanlezong aman a kung uah a gen a: 

David leh a mite gilkiel laitah a a bawldan 

uh na kigiel sim kha lo na hi uh e.  
4
 Pasian innsung ah lut in annpheng a ne 

ua; khum khu ama leh a mite neh ding phal 

a hi sih a, siempute bo neh thei  hibo lo i? 
5
 A hisihleh, siempute in Sabbath chinin 

danthupieh toh kikal in a gamta zing ua, 

hinanlezong awimaw a tang tuom sih uh 

chi sim kha nai lo i? 
6
 Ka hing hil a hi: Tanah biehinn sanga 

thupi zaw khat a om hi. 
7
 Ka dei khu kithoina a hi sih a, mi 

lungsietsiem khu a hi jaw hi, chia na kigiel 

khu theisiem tama u lachin, siemmawtanna 

nei lopa khu mawsiet sih va u teh. 
8
 Ajiehpen Mihing Tapa khu Sabbath 

tung nasan ah Mangpa a hi hi, a chi hi. 

 

Khut Si Damsahna 
(Mrk 3:1-6; Lk. 6:6-11)

 

12 

9
 Tualeh Jesu in khum mun peisan in 

Judate Biehinn khat ah a va pei a.   
10

 Tualeh, ngai vawi,  tuanah pasal khut si 

khat ana om hi. Khumin amaun a dong ua, 

Sabbath nia mi damsah pen danthupieh 

dungjui a hi na diei maw? Mawsiet kha ve 

un, a chi u hi. 
11

 Khumin aman a kung uah, Note laiah 

koi a heiin belam khat nei henlen, khum 

khu Sabbath niin guomthuh sungah kelut  

taleh bang a law ta diei? Va peiin va lakhe 

lo ding i? 
12

 Mihing khu bangzatah a belam sanga 

manpha jaw a hiei? Tuajiehin Sabbath nia 

silhoi bawl khu a hoi zotham tham hi. 
13

 Khumin aman pasalpa kungah, Na khut 

zangsah vawi ta, a chia. Khumin aman a 

zansah leh, a lang khat  bangin ang hoi ta 

hi. 
14

 Khumin Pharisaite pusuoh in ama 

tungtang holimna neiin, bang chi suhsiet 

ding e chi thu a kikum u hi. 

 

Pasian Belguot 
15

 Hinanlezong Jesu in khum thu a thei 

bepin, ama ua patin peidoh in Mihonpi in a 

jui a, aman amauh a damsah hi. 
16

 Tuanah mi theisah sawn sih un chiin 

amauh thu a pie hi. 
17

 Tuachia jawlnei Isaiin tam banga ana 

thugen hing tangtunna ding a hi hi: 
18

 Ngai vawi, ka suohpa, ka teldoh, ka it 

pen, a tungah ka lungdam mama: Ama 

tungah ka Hagau koi vang in, tuachiengin 

aman Zentelte tungah thukhenna a ensah 

ding hi. 
19

 Ama khun sel sih van; zong kiko sih 

va; gawldung a zong a kamsang kiza sih 

va. 
20

 Pumpeng hopsa ngel zong khu 

tawngsah sih van, lametna meivah de litlet 

zong mitsah sih van; vaihawmna dih in 

guolzo sah ta va. 
21

 Gamlatah a mite in a lamet mabang un, 

chi khu. 

 

Jesu Leh Beelzebul 
(Mat. 3:20-30; Lk. 11:14-23)

 
22

 Khumin amaun dawivei pasal khat, 

mittaw, hamtheilo khat ang jawpi ua. 

Khunah Jesu in ana damsah in, hing ham 

theiin, khuo ang muthei ta hi. 
23

 Tualeh mihonpi in lamdang a sa ua, 

Tampa khu David tapa hi lo i? a kichi u hi. 
24

 Hinanlezong Pharisaite in khum thu a 

jah tah un, Tampa in dawi a hawlkhiet a hi 

sih a, dawite  Beelzebul hawlkhiet a hi 

khu, a chi u hi. 
25

 Tualeh Jesu in a ngaituonate uh a thei 

a, Leenggam khat ama leh ama kido taleh 

mangthai va. Tuachiengin khopilien khat a 

hiei innkuon khat a hiei kipawlkhen a a 

kido mawh u leh kithejah ta uh sai. 
26

 Setan in setan a hawlkhiet leh, ama 

kikhenjah a suoh ta khula; tuahileh ama 

leenggam bang a chi dinthei diei? 
27

 Beelzebul in tha ei pieh jieh a dawi 

hawlkhe theiin ei gen u chin, tualeh no 

nuajuite in bang silbawltheina koiin a pie 

ei leh? Na dih sih uh chi na mipite silbawl 

ah a kimukhe thei ta khula! 
28

 Tha hing pie khu Beelzebul a hi sih a, 

dawite hawlkhiet theina tha hing pie khu 

Pasian Hagau a hia, tua khu Pasian 

leenggam na lah uah a om ta chi etsahna a 

hi hi. 
29

 Koi a heiin pasal hattah khat bulu 

nuom taleh, khum pasal hat khu lep ia 

masapen va; tua a hisih leh a inn khu bulu 

in a neisate va lahpieh zo sih va. 
30

 Koizong kei langa pang lo khu, keima 

ei do a hia, koiinzong ka khop khawmte ei 

khoppi sihleh a theijah hi. 
31

 Tuajiehin ka hing hil a hi: tawnkhelna 

nam tuomtuom leh Pasian gensietna  

kamteng zosie ki ngaidam vanin, Hagau 

Siangtho simmaw mite kingaidam sih va. 
32

 Koi hinanleh mihing Tapa gensie khu 

kingaidam van; hinanlezong Hagau 

Siangtho gensie khu koi hinanleh 

kingaidam sih va, tam leitung hitaleh ang 

om ding leitung a zong kingaidam vawt sih 

va.  

 

Singkung Leh Aga 
(Lk. 6:43-45)

 
33

 Singkung a hoi leh aga a hoi a; 

singkung a hoi sihleh aga zong a hoi sih. 

Ajiehpen singkung khu aga ah a kithei thei 

hi. 
34

 No gul suonte aw, migilo na hi 

chiengun silhoi bang na chi gen thei 

mawng ding uoi? 

Ajiehpen lungsim a dimlet kamah ang 

pusuoh hi. 
35

 Mihoi in a lungsim gobawm apatin 

silhoi a podoh a, migilo in a lungsim 

gobawm apatin sil hoilo a podoh vade hi. 
36

 Tuajiehin ka hing hil a hi: Vaihawmni 

chiengin michin in thu ginalo a gente uh 

sut dimdiem va un. 
37

 Na thu in siem tang va chin, na thu ma 

in siemmaw na tang ding hi, a chi hi. 

 

Sillamdang Bawl Dinga Ngetna 
Mrk. 8:11-12; Lk 11:29-32)

 
38

 Khumin, dansiem sie hon khat leh 

Pharisai hon khat hing pei in a kungah, 

Siepa, na sillamdang bawl mu nuom ung, 

ang chi u hi. 
39

 Khumin Jesu in a kung uah, Tulai mite 

tawnsiet, Pasian miit lo lawmlawm! 

Sillamdang bawl in, nei chi valong un. 

Bawl vawt sih veng! Na thei ding ua hing 

kipie sillamdang pen jawlnei Jonah 

tungtang thu bep a hibo hi. 
40

 Jonah khu ngapi gilsung ah sun thum 

leh jan thum a om mabangin, Mihing Tapa 

zong leikul sungah ni thum leh jan thum a 

om ding hi. 

 
41

 Vaihawmni chiengin Ninevi mite hing 

pei van, note siemmaw hing tangsah va. 

Ajiehpen Jonah thugen a jah ua pata  a 

tawnkhelna uh a taisan pai lien uh a hi hi. 

Ka hing hil a hi: Jonah sanga thupi  jaw 

khat a om hi: 

42
 Vaihawmni chiengin leengnu Sheba 

hing pei van, note siemmaw hing tangsah 

ta va. Ajiehpen a leenggam apatin  

Solomon thupil gente ngaikhie in a va 

kuon hi. Ka hing hil a hi: Solomon sanga 

thupi jaw khat tanah a om hi, a chi hi. 

 

Hagau Bua Lut Kiana Thu 
(Lk. 11:24-26)

 
43

 Khumin, hagau bua khat mi khat sung 

panin pusuoh in, gamgaw lahah lutna ding 

mun a sui kawikawi a. 
44

 Lutna ding ka mu sihleh ka lutna ngai 

maah lut kia vang chi a ngaituo hi. 

Tuachiin a pei kia a, a omna lui a va et leh, 

mun awng nalai, siengtho leh etla huoitah, 

a va mukhie hi. 
45

 Tua tahin kipan in ama sanga bua 

zosem hagau sagi a va pui a, a gitlo chiil 

sangin ang huoise tasem hi. Tulai mite 

tunga sil om ding khu tua bang ma a hi hi. 

 

Jesu Nu Leh A Sanggamte 
(Mrk. 3:31-35; Lk. 8:19-21) 

46
 Khumin a nu leh a sanggam pasalte 

hing tun dongin Jesu in mipi lahah  thu a 

gen nalai a, pulam ah ding in, kihopi a 

sawm u hi. 
47

 Khumin mihonpite lah a khatin a 

kungah, En in, na nu leh na sanggam 

pasalte nang hing hopi nuom in pulam ah 

ang ngah u hi, a chi hi. 
48

 Khumin Jesu in a kung uah, Koi a hiei 

ka nu? 
49

 Koi a hiei ka sanggamte? a chi hi. 

Khumin a sinsahte kawhmu in a kung uah, 

En un, tanah ka nu leh ka sanggamte a om 

u hi. 
50

 Ajiehpen, van a ka Pa deilam bawl 

tapo, ama ngel khu ka sanggampa, ka 

sanggamnu, leh ka nu a hi u hi, a chi hi. 

 

Haichi Vawpa gentena Thu 
(Mrk. 4:1-9; Lk. 8:4-8)

 

 Khumi ni ma in Jesu Biehinnpi 

panin a peidoh a, tuipi gei ah 13 



MATHIU  

 

20 

20 

toin thu a hil hi. 
2
 Mihonpi in a imm kimkot jiehin 

tembawneu khat ah a to a; mipite pieugei 

ah a ding ua, 
3
 Tuanah gentena thu nempi zang in  thu 

a hil hi. Khatvei pasal khat haichi vaw 

dingin a kuon a. 
4
 A lolaia haichi a vaw leh, pawl khat 

lamgei ah a tu a, vate hing leengin ang tom 

gam sieng pieh ta hi. 
5
 Pawl khat suongsi leiah a tu a, leitang a 

sa lo vangin ang po pai a. 
6
 Hinanleh ni ang sa a, hui a sau hah lo 

jiehin, ankungte khu hing nang in, ang vul 

gawp sieng ta hi. 
7
 Tualeh haichi pawl khat ling lahah a tu 

a, ling kungin ankung khu a dep mang 

sieng ta hi. 
8
 Hinanlezong haichi pawl khat lei hoi ah 

a tu a, tuachiin ang khang in ga ang nei a, 

pawl khatin aza za khat, pawl khatin aza 

sawmguh, tuachiengin pawl khatin, aza 

sawmthum in ang ga hi!  
9
 Koizong jah na ding bil nei tapo in za ta 

hen, a chi hi. 

 

Tam Gentena Thu Kigen Law 
(Mrk. 4:10-12; Lk. 8:9-10)

 
10

 Tualeh a sinsahte hing peiin a kungah, 

Bang dinga gentena thu toh thu na gen e? a 

chi u hi. 
11

 Jesu in dawngin a kung uah, Ajiehpen 

Van Leenggam thuguh khu no hing kipie a 

hia, hinanleh amauh a kipe sih hi. 
12

 Koizong a nei tapo kipieh be van, nei 

setsut va. Koizong a neilo khu, a neisun 

nasan kilah pieh nalai va. 
13

 Tuajieh a a kung ua gentena thu toh thu 

ka hil pen en va un muthei sih va uh, 

ngaikhe va un, zathei sih va un, zong thei 

thei sih va uh.  
14

 Jawlnei Isai in ana gen amauh tungah a 

tangtung vawt hi: Amaun a en ua, a muthei 

sih uh, ngaikhe napi a zathei sih ua, zong a 

thei thei sih u hi. Mu napi a theichien thei 

sih u hi. 

15
 Ajiehpen a lungtang uh a mawl a, a bil 

uh a bing ta a. A mit uh a siing ta mawh u 

hi. Tua hisih taleh, a mit un khuo mu van; 

a bil un khuo za van a lungsim un thei va 

un, keima ei bel va un, keiman amauh na 

damsah put kha vang, chi thu khu. 
16

 Hinanlezong note mit hampha nei na hi 

uh, khuo na muthei ua; na bilte un khuo 

aza thei hi. 
17

 Ajiehpen thutah vawt ka hing hil a hi: 

jawlnei tampi leh midih tampite in na sil 

mute uh a mu nuom ua, hinanleh a mu sih 

ua; na thujahte uh a za nuom ua, hinanleh 

aza nawn sih u hi. 

 

Jesu in Gentena Thu a Hilchien 
(Mrk. 4:13-20; Lk. 8:11-15)

 
18

 Tuajiehin haichi vawpa gentena thu 

ngaikhie un. 
19

 Koi a heiin leenggam thu khu a jah a, a 

thei sihleh, gilopa khu hing peiin, a 

lungsim 

sunga kivaw  thu khu ang lahmang pieh 

ta a. Tam khu haichi lam geia tu toh kibang 

a hi hi. 
20

 Tualeh thu khu ngaikhie a, thanuomtah 

a na sang pai khu haichi suongsi leia tu toh 

kibang a hi hi. 
21

 Ama sungah hui a hah lo jiehin, ba 

khat a om a. Hinanlezong khum thu jieh a 

gimthuohna leh hamsatna ang tun chiengin 

a thu jahte uh khu a tawpsan hiau u hi. 
22

 Haichi kivaw ling lah a tute pen, thu 

ngaikhe napi, damsung khosah ding 

ngaituona, hausat nopnate in a thujah khu a 

depmang a, ga nei lote etsahna a hi u hi. 
23

 Tuachiengin haichi kivaw lei hoia tute 

pen,  thu kigen ngaikhie a, theisiem, ga 

hing nei a, aza za khat, aza sawmguh, aza 

sawmthum a hing pungte a hi u hi, a chi hi. 

 

Haichi Lah a Haichi Juou Te 
24

 Khumin Jesu in gentena thu khat a gen 

kia a. Van Leenggam khu pasal khatin 

haichi hoi a lolai a a vaw toh kibang a hi. 
25

 Hinanlezong jan khang mi zosie  

kimut nuain, a galpa khatin haichi hoi 

kivawna munah haichi hoilo a va vaw a. 
26

 Tualeh ankungte hing khang in ang 

thalgong sieng ta a, haichi hoilo pen zong a 

kituom khen thei ta hi. 
27

 Tualeh loneipa suohte hing peiin a pu 

uh kungah, Pu aw, na haichi vaw khu 

haichi hoi hi ka chi un, haichi hoilo pen hei 

a hing kapan e? chia a doh u leh, aman a 

dawng a,  
28

 Galpa na vaw hizuh a, a chi hi. Tualeh, 

haichi hoilo zosie va botdoh sieng u leeng 

na chi ama chiin a dong ua. 
29

 Aman a kung uah, Bot sih un, ajiehpen, 

haichi hoilo na bawdoh u leh, a hoi pen 

zong bot kha va u teh. 
30

 Bu lah hun dongin bu tah leh bu lem po 

khawm sah un. Tuachiengin bu atte 

kungah bu lem zosie khop a, lom ia a, 

haltum dingin thu pe masa vang in, 

tuachiengin bu tah pen khawm a, ansal 

sunga sunlut dingin thu ka pe na ding hi, a 

chi hi. 

 

Ankam Tang gentena Thu 
(Lk. 13:18-19)

 
31

 Tuachiengin Jesu in gentena thu khat a 

gen kia hi: Van Leenggam khu pasal 

khatin ankam tang la a, a lolai a a va vaw 

toh kibang a hi. 
32

 Khum khu haichi lah a neupen a hi hi. 

Hinanlezong ang khan chiengin singkung 

lah a lienpen a suoh hi. Tuachiin singkung 

ang suoh ta a, a bajam ah vate in bu a sa u 

hi! a chi hi. 

 

Tol Gentena Thu 
(Lk. 13:20-21)

 
33

 Khumin Jesu in gentena dang khat a 

gen kia a, Van Leenggam khu tam bang a 

hi: Numei khat in haipi thum dim 

tangbuong a zelsuoh masanga tol a 

phumden toh kibang a hi hi, a chi hi. 

 

Gentena Thu Jesu in A Zah 
(Mrk. 4:33-34)

 

34
 Jesu in gentena thu zang in tam thu 

zosie mipi kungah a gen a. Gentena thu 

zang loa a dau gen bangma a om sih. 
35

 Tam pen jawlneiin ana gen thu hing 

tangtunna a hi: A kung ua thu ka gen 

chiengin gentena thu zang vang in, leitung 

siem chil apat thu ki immte khu genkhieh 

pieh ta vang, chi thu khu. 

 

Haichi Hem Gentena Thu Hilchetna 
36

 Khumin mihonpi in Jesu khu innsung a 

a lutsan bep un, a sinsahte a kungah hing 

peiin, haichi tah leh haichi lem po khawm 

khu bang na gen nopna e, ei hil vawi, a chi 

u hi. 
37

 Khumin Jesu in a kung uah, Haichi hoi 

vawpa khu Mihing Tapa a hia, 
38

 Lo khu leitung a hia,  haichi hoi khu 

leenggam tate a hi ua; haichi lem khu 

gilopa tate a hi u hi. 
39

 Galpa haichi vaw khu dawimangpa a 

hia, bu lah hun khu  leitung bei hun a hia; 

bu atte khu vansawltahte a hi u hi. 
40

 Tuajiehin bu lemte khu khop khawm a 

meia a kihal bangin, leitung hun bei 

chiengin tua bang ma a hi ding hi. 
41

 Mihing Tapa in a vansawltahte sawl 

vanin, a leenggam apatin tawnkhielte leh 

tawnkhielsahte lamangsah ta va. 
42

 Khunah a mittheilo meilipi sungah sep 

lut van; khunah kana leh hagawtna thuoh 

ta va uh. 
43

 Tuachiengin midihtatte pen a pa uh 

leenggam  ah nisa bangin tang ta va. 

Koizong jahna ding bil nei tapo in za ta 

hen. 

Go Phum Gentena 
44

 Van leenggam khu lo laia go kiphum 

toh kibang a hi. Pasal khatin khum go a mu 

bepin, a phuol a, thanuomtah in a pei a, a 

nei zosie a jua a, khum logam khu a lei hi. 

 

Tuikep Suong Manpha Gentena 
45

 Van Leenggam khu  tuikep suong 

manpha sui  summet bawl mi toh kibang a 

hi. 

46
 Tuachia tuikep suong manpha mama 

khat a mu tahin, a nei zosie jua siengin a 

lei ta hi. 

 

Len gentena Thu 
47

 Tuachiengin Van leenggam pen tam 

bang a hi. Ngamanmi phabep in lui ah len 

a va sep ua, nga namkim a man u hi. 
48

 Tuachiin pieugei ah a kai ua, nga 

tuituoh zosie a pai sung uah a guong ua, 

dei huoilo zosie a paimang u hi. 
49

 Hun tawp ni chiengin tam bang ma a 

hing hi ding hi. Vansawltahte pawt va un 

mi hoilo zosie mihoite lah apatin khawm 

va un;  
50

 meilipi sungah sep lut va un, tuanah ka 

leh hagawtna thuoh ta va uh. 

 

Thudih Tha Leh Lui  
51

 Khumin Jesu in a kung auh,  Tam thute 

na theisiem uoi ma le? chiin  a dong a, 

tuanah amaun, theisiem ung, a chi u hi. 
52

 Tua tahin a kung uah, Tualeh tam pen, 

dansiem siete zosie Van Leenggam thalaw  

ang hi uh pen, inneipa in a tapkuong apat 

sil tha leh sil lui zosie a lahdoh toh kibang 

a hi hi, a chi hi. 

 

Jesu Nazareth Ah Kinuol 
(Mrk. 6:1-6; Lk. 4:16-30)

 
53

 Tuachia Jesu in tam gentena thute a 

gen zoin, khum mun nuasie in a tenna 

khopi lam a juon ta hi. 
54

 Tuanah Judate biehinn kaina tengah 

thu a gen a, a za tapo in lamdang a sa chiet 

u hi. Tam bang pilna hei a a kilah a hiei? 

Tualeh a sillamdang bawlte la?  
55

 Khutsiempa tapa hi ngel lo i? A nu 

Mari, tualeh Jakob, Simon leh Judah a 

sanggamte hi lo uh i? 
56

 A sanggam numeite zong a dam nalai 

uh hi lo i? 
57

 Tam zosie hei a a kilah luon a diei, a 

kichi ua, tuabepin ama khu a nuol ta u hi. 

Khumin Jesu in a kung uah, Jawlnei penin 

mun chinteng ah pahtat a thalaw a, 

hinanlezong  ama innsung leh a innpi in a 

pahtat vawt sih u hi, a chi hi. 
58

 Ajiehpen amaun a gingta sih ua, 

tuachiin sillamdang nempi a bawl nawn sih 

hi. 

 

Baptispa Johan Sina 
(Mrk. 6:14-29; Lk. 9:7-9)

 

Khum hun laiin vaihawmpa 

Herod in Jesu minthan dan ana 

ja a. 
2
 Tuachiin a suohte kungah, Tam khu 

Johan sina pata hing hing kia a hi hi; 

tuajieh a sillamdang bawltheina a nei hizuh 

a, a chi hi. 
3
 Ajiehpen  Herod in Johan na mansah in 

thong ah a khum a. A sanggampa Philip 

jinu Herodia jieh a ana hichi bawl a hi hi. 
4
 Tualeh Baptispa Johan in a kungah, 

Herodia toh na kinun pen a dih sih ana chi 

hi! 
5
  Tuachiin Herod in a that nuom mama a, 

hinanleh Judia mipite in Johan pen jawlnei 

a hi a chi ua, mipite a giin manin a that 

ngam sih hi.  
6
 Tualeh Herod pien hun lopniin Herodia 

tanu khu Herod leh mipite masang ah a 

lam a, 
7
 Herod lungdam mama in a kungah, Na 

nget penpen hing pe vang ka chi ngam hi, a 

chi hi. 
8
 Tuachiin a nu thubawl sangin ngahnu 

khun, Baptispa Johan lutang kuong sung 

khat ah, tu mama in tanah ei pie in, a chi ta 

mawh hi. 
9
 Khumin  a lunggim ta mama a, 

hinanlezong thu a chiem sa a hi manin leh 

a michielte jiehin a nget dungjui a pe 

dingin thu a peta hi. 
10

 Tuachiin thong sunga om Johan lu khu 

a kitan a, 
11

 Kuong khat ah hing kitawi in khum 

ngahnu khu a kipie a, tuachiin ngahnu 

khun a nu a pe sawn ta hi. 
12

 Tuachiin Johan sinsahte ang pei ua, a 

luong ang la ua, a vui ua, tua zoin Jesu  

14 

kungah peiin a va hil ta u hi. 

 

Jesu in Mipi Tul Nga A Vana  
(Mrk. 6:30-44; Lk. 9:10-17; Jn. 6:1-14) 

13
 Khumin Jesu in Johan tungtang thu a ja 

a, khum mun panin tembawneu khat ah 

tuong in munsip khat ah a matangin a va 

pei hi. Tua khu mihonpi in a thei tah un, a 

khopi ua patin keng a lamjawt in a nua a 

jui u hi. 
14

 Tualeh Jesu tembawneu apat ang kum 

a mipite a et leh lungsiet huoi a sa a, a 

natnate uh a damsah hi. 
15

 Tualeh, nitah in a sinsahte a kungah 

hing peiin, Ni a tum ta a, munsip lah a hi 

jiehin mipite sawl inlen khoneu lahah ann 

va kilei ta u leh hoi va, a chi u hi. 
16

 Khumin Jesu in a kung uah, A pei uh 

kul sih, noman ann pie un! a chi hi. 
17

 Khumin amaun ka neisun uh a hileh 

annpheng pheng nga leh nga ni a hi, chiin a 

dawng u hi. 
18

 Tuabepin Jesu in a kung uah, Tualeh 

hing tawi ta unlen, 
19

 Mihonpi  lopa tungah tosah un, chiin 

thu a pie a. Tuachiin anpheng pheng nga te 

leh nga ni khu la in  a guoljawl ta a. 

Anpheng khu phalsuo in a sinsahte a pie a, 

a sinsahte in mipite a pesawn u hi. 
20

 Tuachiin michin in a khamtah in a 

kineh chiet ua, a sinsahte in ann kinemawh 

a luo khawm u leh, seu sawmlehni dim a 

luohdoh nalai u hi. 
21

 Khuna ann ne poma numei naupang 

sim loin mi tul nga a pha u hi. 

 

Jesu Tui Tungah Vah 
(Mrk. 6:45-52; Jn. 6:15-21)

 
22

 Khumin Jesu in mipite a sawldoh a, a 

sinsahte kungah zong tembawneu ah tuong 

unlen, tuipi gal kan ta un, chiin a sawl hi. 

 
23

 Tuachia mipite a sawl zoin ama pen 

muol tung khat ah kato in a matang in thu a 

va ngen hi. Tuachiin nitah a hing hita a, 

Jesu a matangin a omden hi. 

24
 Khumin hui a lan jiehin tembawneute 

tui kinawng in a taw kawikawi a, pieugei 

panin tuili gamlapi khat a tut tabo hi. 
25

 Tualeh jingmawng lam nai thum leh 

nai guh kikal sungin, Jesu tui tungah peiin, 

a sinsahte kung a va juon ta hi. 
26

 Khumin tui tunga ang pei a mu tahun a 

jau ua,  Thadam hi tamal e, chiin jausiin a 

peng u hi. 
27

 Khumin Jesu in a kung uah thakhat in, 

Lungmuong tahin om un, keima ka hi hi, 

jau sih un, a chi hi. 
28

 Tuanah Peter hing kiko paiin, Mangpa, 

nangma nang hi ngel leh, tui tungah pei a 

nangma ka hing zot theina ding thu ei pie 

in, a chi hi. 
29

 Khumin Jesu in, Hing pei in, a chi hi. 

Tualeh Peter tembawneu panin kipandoh 

in tui tungah Jesu juonin a pei hi. 
30

 Hinanleh hui hatdan a thei tahin a jau 

a, tui sungah ang tum pan ta a, tuabepin, Ei 

hum aw, Mangpa, chiin a kiko hi. 
31

 Khumin Jesu in thakhatin a banah 

manin a kungah, Na ginna neu talawm me 

izo, bang dinga na ginla a hiei? a chi hi. 
32

 Tua zoin tembawneu ah a tuong ua, hui 

lan ang theu pai ta hi. 
33

 Tualeh tembawneu sunga a sinsahte in 

zong, Nang, Pasian Ta tahtah hi vawt chie, 

chiin a bie u hi. 

 

Jesu in Genesaret a China Damsah 
(Mrk. 6:53-56) 

34
 Khumin tuipi kanin Genesaret ang tung 

ua. Tua muna mipite in Jesu ana thei u hi. 
35

 Khumin khumi gam buppia china zosie 

thu piein, Jesu kungah ang jawpi u hi. 
36

 Chinate in na puontep beh tham kha 

leeng chiin a ngen vangut ua; tua 

mabangin a tham kha tasunin damna a nga 

u hi. 

Ka Pulehpate Uh Thuhil 
(Mrk 7:1-13)

 

Tualeh Pharisaite leh dansiem 

siete hon khat Jerusalem pana 

Jesu kungah hing peiin a kungah,   

15 

2
 Na sinsahte ka pulehpate uh tawndan in 

a tawn sih un, anneh masangin zong a khut 

a sil duhdah sih un, bangchi dan a hiei? 

chiin a dong u hi. 
3
 Khumin Jesu in a kung uah, Tualeh 

bang dinga note in Pasian thupieh sang loa 

noma thupieh na kisan uh a hiei? 
4
 Ajiehpen Pasian in, Na nu na pa jatat in, 

tualeh, koiinzong a nu a pa a samsiet leh 

ama kithat ding hi, a chi hi. 
5
 Hinanleh note in, Koiinzong a nu a pa 

kungah, na phattuomna dinga sum ka zah 

teng Pasian ah silpieh in nei tang, na chi uh 

pen na nu na pa jatat lo hita u chin. 
6
 Tam bang jelin Pasian hing thupieh 

thuse loin, noma thu na kijui u hi. 
7
 No, mi lepchite aw, na tungtang thu uh 

Isaiin ana maget khu dih tasam e izo: 
8
 Tam mipite in a kam u toh ei nai phuat 

uh, a mua u toh keima ei bie uh, hinanleh a 

lungsim un ei gamlat san bo u hi. 
9
 Phatuomlo tahin ei bie ua, mihing 

kithuhilna bo juiin, keima thuhil banga 

bawlin mite a hil sawn nalai u hi, chia na 

kigen khu a tung uah tangtung vawt e izo! 

 

Mihing Buasah Thei Silte 
(Mrk. 7:14-23) 

10
 Khumin Jesu in mipite han khawmin a 

kung uah, Ngai unlen, theisiem un. Dan 

dungjuia mihing buasah thei khu mihing 

kamsung a lut a hi sih a, 
11

 A kamsung pana hing pusuoh pen a 

hibo hi! a chi hi. 
12

 Khumin a sinsahte hing peiin a kungah, 

Na thugen in Pharisaite lungtang khoi 

mama chi na thei ei? ang chi u hi. 
13

 Hinanlezong aman a dawng a, a kung 

uah, Ka Pa van a om penin a phu lo, 

singkung zosie kiphungkal sieng na ven. 
14

 Omsah khinkhian un: Mittote lah a 

lamkai mittaw a hibo u hi. Mitto khatin mi 

a pui leh a pui teng toh guomthuh sungah a 

ke ding u hi, chiin Jesu in a dawng hi. 

15
 Khumin Peter in dawngin a kungah, 

Tam gentena thu kote hing hilchien in, a 

chi hi. 
16

 Khumin Jesu in, Note nasan in zong 

theisiem nai lo i? a chi hi. 
17

 Mihing kamsunga lut pen  a gilpi 

sungah lut in, eh in ang pusuoh hi.  
18

 Hinanlezong mihing kamsung pana 

hing pusuoh pen a hileh, lungsim a hing 

kipan a hia,  tuate khun a buasah thei zo 

tuh hi. 
19

 Ajiehpen a lungsim ua hing kipan in, 

miten tuoltha vaihawm in, angkawm in, sil 

buathei chinteng leh guta a, juouthei a, mi 

gense dingin a thunun u hi. 
20

 Mihing buasah thei i chi tam silte a hi 

hi. Hinanleh a chidan tah ua anneh 

masanga khutsil duhdah lo chi penin 

mihing a buasah thei sih, a chi hi. 

 

Numei Khat Ginna 
(Mrk. 7:24-30) 

21
 Khumin Jesu a omna mun panin Tura 

leh Sidon khopi biel sungah a lutta a. 
22

 Tualeh Kanaan numei, khum biel 

sunga mi khat  a kungah hing peiin, David 

Tapa, kei ei khotuo aw! Ka tanu in dawivei 

in huoise mama veh aw! chiin a va kap hi. 
23

 Hinanleh Jesu in bangma a gen sih a. 

Khumin a sinsahte hing peiin a kungah, Ta 

numei sawlmang doh ta ven. Eite hing jui 

van, hing kap kawi nitnat va! a chi u hi. 
24

 Hinanlezong Jesu in tua numei kungah, 

Kei belam mang, Israel mite kunga ei 

kisawl a hibo hi, a chi hi. 
25

 Khumin numei khu bohkhup in a 

masangah, Ei panpi aw, siepa! a chi vangut 

hi. 
26

 Khumin Jesu in a dawng a, Tate bu 

khal tawi lai ui sena nei adih sih, a chi hi. 
27

 Khumin numei in a dawng a, Tua pen a 

dih hi, siepa. Hinanlezong uite in a pupa 

dawkang neia anneng kie khu a lieh hilo i? 

a chi hi. 

28
 Tuabepin Jesu in a kungah, Nang, 

ginna thupi nei hi vawt chie. Na dei banga 

bawl hita hen! a chi hi. 

 

Jesu Mipite A Damsah 
29

 Tualeh, Jesu in khum mun peisan in, 

Galili tuipi gei ah lam a jawt a, muol tung 

khatah ka in tuanah a to hi. 
30

 Khumin mihonpi in ama ang juon ua, 

kengbai, mittaw, piengkhiel, hamtheilo, leh 

damlo tampi ang jawpi ua, Jesu keng bulah 

hing tut in, Jesu in amauh zosie ana 

damsah hi. 
31

 Hamtheilo in thu ang gen thei ta a, 

piengkhiel ang hoi ta a, kengbai in lam ang 

jawt a, mittaw in khuo ang muthei tah 

jiehun, mipite in lamdang mama sa in 

Israelte Pasian khu a pahtawi u hi. 

 

Jesu In Mipi Tul Li A Vana  
(Mrk. 8:1-10)

 
32

 Tualeh Jesu in a sinsahte han khawmin 

a kung uah, Tana mipite ni thum vingveng 

hing jui hita uh, tu tana ann ne loa a om 

ding uh khawh sa veng aw. Tuin ann ne 

loin sawl talei lamba sieng ta va uh,a chi 

hi. 
33

 Khumin a sinsahte in, Mi hizapi kham 

khop ding tami gamdai ah hei a i la diei? a 

chi u hi. 
34

 Khumin Jesu in a dawng a, Anpheng 

bangja na nei uoi? chiin a dong a. Tuanah 

amaun a dawng ua, Anpheng pheng sagi 

leh nga them khat a om khu, a chi u hi. 
35

 Khumin Jesu in mipite kungah, Tuol ah 

to un, chiin thu a pie a. 
36

 Tua anpheng sagi te leh nga khu la in, 

Pasian kungah lungdam ko in, a phalsuo a, 

tuanah a sinsahte a pie a, a sinsahte in 

mipite a pesawn u hi. 
37

 Tuachiin mipite in a ne ua, a kham 

chiet u hi. Tualeh mipite nehmawh a 

sinsahte in a luokhawm u leh seu sagi a 

pha nalai hi. 
38

 Khum muna anne piching vive, numei 

naupang simlo, mi tul li a pha hi. 

39
 Tua zoin Jesu in mipite  a sawldoh a,  

ama tembawneu ah tuong in Magadan 

gamah a pei ta hi. 

 

Chiemtena Bawl Dinga Phutna 
(Mrk. 8:11-13; Lk. 12:54-56)

 

 Pharisaite leh Sadukaite a 

kungah ang pei ua, ama khu zeet 

nuomin a kungah, Nang in van panin 

chiemtena khat hing ensah in, a chi u hi.  
2
 Aman dawngin a kung uah, Nitah ang 

hi chiengin note in meisan suoh e, khuo 

pha ding hie, chi u teh. 
3
 Tualeh jingmawng chiengin meisan a 

suo a mei a niim leh guo hing zu va chi u 

teh. 

Van na et u leh khophat ding khosiet ding 

na gen thei un, ang tung ding hun 

chiemtena na thei vanuh sih un! 
4
 Tulai mite gitlo, a Pasian miit lo 

lawmlawm uh! Chiemtena bawl dingin nei 

phut valong un. Bawl vawt sih veng! 

Chiemtena pen no a dingin Jonah 

chiemtena longal bangma hing kipe sih va, 

a chia, tuachiin amauh nuasie in a taisan ta 

hi. 

 

Pharisaite Leh Sadukaite Tolsie 
(Mrk 8:14-21)

 
5
 Khumin a sinsahte tuipi gal khat a tun 

un, anpheng tawi ding a mangngil u hi. 
6
 Tualeh Jesu in a kung uah, Chingkip un, 

Pharisaite leh Sadukaite lahah pilvang un, 

a chi hi. 
7
 Khum bepin amauh a kiho panta valuoi 

ua, anpheng khat zong i puoh tah lo jieh a 

a hichi gen hi va izo! a kichi u hi. 
8
 Tualeh Jesu in a kihona uh a thei bepin 

a kung uah,  Na anpheng puoh lo jieh ua 

bang dia tua na chi uh a hiei? 
9
 Na ginna uh neu tasam e izo! Theisiem 

nai lo uh i? Mi tul nga te neh ding anpheng 

nga ka phalsuo tunga nehmawh, seu bangja 

na luohdoh uoi? 
10

 Tuachiengin mi tul li te dinga anpheng 

sagi te la? Aval seu bangja na luohdoh uoi? 

16 

11
 Anpheng toh kisai thu ka gen sih a, 

Pharisaite leh Sadukaite tolsie lahah 

pilvang un ka chi bangchidan a na thei vaia 

lo uh ahiei? a chi hi. 
12

 Khum bepin tol kisaw anpheng thu a 

genna hi loin, Phgarisaite leh Sadukaite 

thuhil a genna hi chi ang theisiem nabo u 

hi. 

Peter Thupuon 
(Mrk. 8:27-30; 9:18-21)

 
13

 Tualeh Jesu in Kaisaria Philippi nai 

gam lamah  peiin a sinsahte kungah, Mite 

in Mihing Tapa khu koi hi a chi uoi? chiin 

a dong hi. 
14

 Khumin pawl khatin  Baptispa Johan 

hi, a chi ua, mi pawl khatin Elijah hi, a chi 

ua, pawl khatten Jeramiah hi, a chi ua; 

pawl khat kia leuleuin ama pen jawlnei 

khat a hi poma hi, chiin a dawng u hi. 
15

 Tualeh note in la? Kei ta, koi hi nei chi 

uoi? chiin a dong hi. 
16

 Khumin Simon Peter in a dawng a, 

Nang, Messiah, Pasian hing Tapa hi teh, a 

chi hi. 
17

 Khumin Jesu in, ñNang, mi hampha hi 

chie, Simon Bar Jonah! Tam thutah pen 

mihing nangma a hing kipan a hi sih a, ka 

Pa van a mi hing theisah a hi hi. 
18

 Tuajiehin ka hing hil a hi: Peter, nang 

khu suong na hi: tua suongpi tungah ka 

hattuom lam vang in, tua pen sina gu in 

zong a bum lia thei nawn sih ding hi. 
19

 Van Gam kotkil nangma hing pe vang 

in, lei a na kha tapo van a kha hi van, lei a 

na hon tapo vana zong kihong ta va, chiin 

Jesu in a dawng hi. 
20

 Tuanah Jesu in a sinsahte kungah, 

Keima Messiah ka hi koima theisah sih un 

aw, a chi vateh hi.  

 

Jesu In A Thuoh leh a Si Ding A maget 
(Mrk 8:31-9:1; Lk. 9:22-27)

 
21

 Tualeh khum huna kipatin Jesu in a 

sinsahte kungah lang tangin Jerusalem ah 

pei vang in, upate, siempu liente leh 

dansiem siete khut ah thuoh sem vang in. 

Tha in om vang in, hinanleh  a ni thumni 

in ei kikaitho ta va, a chi hi. 
22

 Tuabepin Peter in a tuomah dap hat in 

a phawh a, a kungah, Mangpa tam khu 

nang apat gamla heh aw: tam bang na 

tungah tangtung sih hen, a chi hi. 
23

 Hinanlezong ama kihei in Peter 

kungah, Kei apatin kikhiinmang in, Setan. 

Ka lam kha na hi hi. Tua na ngaituo pen 

Pasian a hing kipan hi loin, mihing a hing 

kipan a hi jaw hi, a chi hi. 
24

 Khumin Jesuia in a sinsahte kungah, 

Koiinzong ka nua a jui nop leh ama 

kingaineu a singlamte puo in ei jui ta hen. 
25

 Ajiehpen, koizong a hinna humhing 

nuomin khun tan vanin,, keima jieh a a 

hinna tan miin hinna nei ta va. 
26

 Mi khatin a hinna tan hielin leitung 

buppi nei taleh bangma phattuompi vawt 

sih va. Mihing in a hinnaa a lei thei 

bangma om lo hi. 
27

 Ajiehpen Mihing Tapa, a Pa lopina toh 

a vansawltahte toh hing pei kia a,  michin 

in a bawl bangbang satan hing pe kia ding 

a hi hi. 
28

 Tana om pawl khat Mihing Tapa Ama 

gama ang pei kia a mu masangsie sina 

chiem vawt sih va uh chi ka hing theisah 

na hi u hi, a chi hi. 

 

Mel Lamdanna 
(Lk. 9:2-13; 9:28-36)

 

Ni guh zoin Jesu in Peter, Jakob 

leh a sanggampa Johan peipi in 

muol tung khat ah a tuom ompi hi. 
2
 Khunah amauh mitmu in a mel hing 

lamdang in, a maitang nisa bangin ang tang 

a; a puonsilte zong khovah bangin ate 

singseng hi. 
3
 Tualeh, ngai vawi, Mosi leh Elijah hing 

kilang in ama toh a holim u hi. 
4
 Khumin Peter in Jesu kungah a gen a, 

Mangpa, ei teng tana i om uh a hoi hi: Na 

lung lam a hileh tanah puonbuh thum lam 

va ui: khat nang a ding, khat Mosi a ding, 

tualeh khat Elijah a ding hisah vai, a chi hi. 

17 

5
 Tuachia thu a gen laiin, ngai vawi, 

meilum kang khatin amauh ang liekhu a: 

ngai vawi, khum meilum apatin aw khat 

ang ging a, khumi aw in, Tam ka Tapa 

deitah a hi; a tungah ka lungdam mama hi, 

note in a thu ngai un, a chi hi. 
6
 Tuachia a sinsahte in tam thu a jah bep 

un, a tuolkun den ua, a jau mama u hi. 
7
 Khumin Jesu a kung uah hing peiin, 

amauh a khoi a, a kung uah, Tho un, jau 

sih un, a chi hi. 
8
 Tuachia ang khoda u leh koima dang 

ana om nawn sih a, Jesu ngen a mu nu hi. 
9
 Tuachia muol tung pana ang kumsuh 

chieng un,Jesu in amauh a thupieh a, Tam 

mangmuna pen, Mihing Tapa sina pata a 

thawkia masangsie koima hil sih uo izo, a 

chi hi. 
10

 Tuachiengin a sinsahte in a dong ua, 

Tualeh laigielte in bang dinga Elijah ang 

pei masa pen ding hi a chi uh a hiei? a chi 

u hi. 
11

 Tuanah Jesu in amauh dawngin a kung 

uah, Elijah hing pei masapen van, tuanah 

aman sil zosie a ngai bangin a omsah kia 

ding hi. 
12

 Hinanlezong ka hing hil a hi:  Elijah 

ang pei zo ta a, hinanlezong a thei sih ua, a 

deiguot un ana bawl uh chi ka hing theisah 

a hi. 
13

 Khumin a sinsahte in Baptispa Johan a 

genna hi chi a theikhie u hi. 
14

 Tualeh mihonpi lah a ang pei u leh, 

pasal khat hing peiin, a masangah khupdin 

in a kungah,  
15

 Mangpa,  ka tapa ei khotuopi in. A 

bupsi let a, huoisetah in mei sung tui sung 

lahah  

a pua let hi. 
16

 Na sinsahte kungah ka jawpi a, 

hinanleh amaun a damsah thei sih uh, a chi 

hi. 
17

 Khumin Jesu in a kungah, Bangzatah a 

gingla leh bawl khiel na hi talawm uh e? 

Keiman note bangtanvei ka hing ompi ding 

la? Ama tanah himng peipi un, a chi hi. 

18
 Tuachiin Jesu in dawi khu a hosie a; 

tuachiin a omna pa a pusuosan a; khum 

hun apatin naupang khu a dam ta hi. 
19

 Khumin a sinsahte a tuomin Jesu 

kungah ang pei ua, a kungah, A hileh, kote 

in bang dinga ka nawdoh thei lo uh e? a chi 

ua. 
20

 Khumin Jesu in a kung uah, Na gintat 

lo jieh uh a hi khu. Thutah vawt ka hing hil 

a hi: Note in ginna ankam tang chie nei u 

lachin, tami muol kungah, Tam mun panin 

mun gamlatah ah kitawl in chi u lachin 

kitawl va: ajiehpen no a dingin bawlmaw 

bangma a om sih ding hi. 
21

 (Bang teng tungah tam bangte pen 

anngawl vawt a thungetna longal a deldoh 

thei a hi sih hi). 

 

Jesu in A Si Ding A Gen Kiana 
(Mrk. 9:30-32; Lk. 9:43-45)

 
22

 Tuachia a sinsahte zosie Galili a ang 

pei kim bep un a kung uah, Mihing Tapa 

khu mite khut ah matsah in om vanin, that 

va un.  
23

 Hinanlezong a ni thumni in tho kia ta 

va, a chi hi. Tualeh tam thu a sinsahte in a 

lungkham pi mama u hi. 

 

Biehinn Panchi Pieh Thu 
24

 Tuachia Jesu leh a sinsahte Kapernaum 

ang tun tah un, Biehinnpi siedongte in 

Peter kungah, Na siepa un, biehinnpi 

panchi a pie ei ma? chiin a dong ua. 
25

 Khumin Peter in a dawng a, Pe ma e, a 

chi hi. Tualeh Peter innsung a a lut in Jesu 

in dong masa pen in, Simon, na ngaidan 

bang a hiei? Tam leitung leengte kunga 

panchi pie leh thununna nei koite  a hi uoi? 

A gamsung mite e awleh, gamdang mite e? 

a chi leh: 
26

 Peter in, Gamdang mite la, chiin a 

dawng hi. Tualeh a gamsung mite in pieh 

lo ding chi na a hi ta diei le? 
27

 Hinanlezong tana siedongte lah i 

engbawl nuom sin. Tuajiehin tuipi ah va 

pei ta inlen, ngakuoi va kam ta in. Nga ang 

ne masapen pen hing man inlen, tuami nga 

kamsung ah nang leh kei a ding dangka 

biehinn panchi a pieh ding a kiching in ana 

om ding hi. Tua khu hing tawi inlen, nang 

leh kei a ding panchi va peta in, chiin a 

sawl hi. 

 

Koi e A Lien Pen 
(Mrk. 9:33-37; Lk. 9:46-48)

 

Khumin a sinsahte Jesu kungah 

hing peiin, Van  Leenggam ah 

kloi a lien pen diei? chiin a dong u hi. 
2
 Khumin Jesu in naupang khat a han a, a 

lah uah a dingsah a, a kung uah, 
3
 Thutah vawt ka hing hil a hi: Na kikhel 

sihn ua, naupangte banga na om sih u leh 

Van Leenggam ah lut vawt sih va u teh.  
4
 Koima ama kingaingiem a, tam 

naupang hing bang khu Van leenggam, ah 

a lien pen a hi hi.  
5
 Tuachiengin ama ki ngaingiem a, tam 

naupang bang khat ka min a na lamdot 

tapo khu keima ei lamdot a hi hi. 

 

Khiel Dinga Solna 
(Mrk. 9:42-48; Lk. 17:1-2)

 
6
 Koiinzong tam naupangte lah a khatin 

ka mina ginna a nei khu a mansuosah leh, 

tuapa khun a ngawng ah summawng ki aw 

henlen,  tuipi lithuh sungah kilenlut leh 

ama dingin hoizo va.  
7
 Mite ginna mansuosah thei ding leitung 

ah sil tampi a om hi! Tua bang sil pen om 

tawntung vanin, tua bang tangtunpa dingin 

hamsiet a huoi mama hi! 
8
 Na khut a hiei na keng a hiei jieh a, na 

ginna na mansuo leh tansan inlen paimang 

lien in! Khut leh keng kima meilipi na lut 

sangin  khut langbei keng langbei a hiei a 

hinna na nei nang dingin a hoi jaw hi. 
9
 Tuachiengin na mit jieh a na ginna na 

mansuo leh  khei inlen, paimang ta in! 

Ajiehpen na mit gel toh meilipi na lut 

sangin mit langbeiin hinna nei lachin nang 

dingin hoi zotham va, a chi hi. 

Belam Mang Gentena 

(Lk. 15:3-7)
 

10
 Tualeh, tam mi neute khat ngel zong na 

simmaw thei lo ding uh a hi chi ka hing hil 

a hi. 
11

(Ajiehpen, Mihing Tapa khu  

mangthaite hundoh dinga hing pei a hi hi). 
12

 Mi khatin belam za khat nei ta henlen, 

tuate lahah khat mansuo taleh, bang law va 

na chi uoi? A belam sawmkuolehkuo te 

muol dunga anmai khomuongte nuasie in a 

mang pen va sui ngel lo ding i? 
13

 Tuachia a mu chiengin a mang lo 

sawmkuolehkuo teng tung sangin, a mang 

khat pen tungah a lungdamna lienzo va. 
14

 Tam bang lienin Van a om na Pa un 

tam mi neute khat ngel zong a man ding a 

phal sih hi. 

 

Unaupa Khielnate 
15

 Na unaupa na tunga a khiel leh pei 

inlen, a bawlkhelna va hilchien in. Tua pen 

ama leh nangma kikal thu a na hilchien 

ding a hi hi. Tuachia  na thugen ana tahsan 

thei leh na unaupa mu kia na suoh hi. 
16

 Na thugen a san sih leh, mi khat a hiei, 

ni a hiei jawpi inlen,  Laisiangtho in a gen 

bangin sil omdan zosie mi ni a hiei a tam 

jaw a hiei hing theipi in om ta hen. 
17

 Tuachia amauh thugen a ngaikhieh nop 

sih leh, hattuom ah gen in. Tuachia 

hattuom thugen a nahsah sih leh, ama khu 

ginglo,. Vantangte toh kibang a hi ta ding 

hi. 

 

Khapna Leh Phalna 
18

 Thutah vawt ka hing hil a hi: Leitung a 

na kan poma van a zong kanin om van; 

leitung a na hakhieh poma, van a zong 

hakhieh in a om ding hi. 
19

 Thutah vawt ka hing hil a hi: Mi ni in 

kilungtuoh tah a sil khat na nget u leh na 

nget tapo uh van a om ka Pa in hing bawl 

pieh va. 
20

 Ajiehpen, mi ni leh thum ka min a ang 

 pei khawm u leh, a lah uah 

 keima ka om hi, a chi hi. 

18 

Suoh Mi Ngamdam Lopa Gentena Thu 
(Mrk. 10:1-12) 

21
 Tuachiengin Peter hing peiin Jesu 

kungah,  Mangpa aw, ka unau khat  ka 

tungah khiel ngitnget taleh bangza vei ka 

ngaidam diei? Sagi vei i? chiin a dong hi. 
22

 Khumin Jesu in a kungah, 

Sagi vei ka chi khop sih a, 

sagi vei mun sawmsagi vei 

ka chi a hi hi. 
23

 Ajiehpen Van Leenggam khu tam bang 

a hi: Khatvei  a suohte sum dinmun entup 

dingin a kisa a. 
24

 Tua pen a suohte lah a khatin talen tul 

sawm a ba a,  
25

 Suohpa in lah tuaza pi pieh ding a nei 

sih a.  in ama toh, a ji toh, a ta toh a nei 

zosie  a jua sawn a,  a leiba sang dingin thu 

a pie hi. 
26

 Tuabepin suohpa a  masang ah 

khupboh in a kungah, Pu aw, ka tungah 

jangai in, ka bat zosie hing sang sieng na 

vang, a chi hi. 
27

 Khumin  in khawh a sahpi a,  tuachiin 

a leibat zosie a ngaidam ta hi. 
28

 Khumin tua suohpa khu a pei a,  a suoh 

hipi ama dangka za khat bapa toh a kituoh 

a. Tuabepin a man a, a tawlmeh a,  ka sum 

na batte hing sang ta in, a chi hi. 
29

 Khumin a suoh hipipa a masangah 

khupboh in a kungah, Ka tungah jangai in, 

hing sang na vang, a chi hi. 
30

 Hinanlezong a nuom sih a, tua lemahin 

a leiba san zo mateng in  thong ah a le 

khum ta hi. 
31

 Tualeh suoh dang dangte in sil omdan 

a mu tah un chijat huoi sa in,  kungah va 

peiin sil omdan bangkim a va hil u hi. 
32

 Tuabepin suohpa khu a han lut a, a 

kungah, Nang suoh phatuom lo! Na nget 

jieh a na leiba zosie ka hing ngaidam a hi. 
33

 Keiman nang ka hing lungsiet 

mabangin  na suoh hipipa lungsiet lachin 

kilawm, a chi hi. 

34
 Tuachiin  a lungthah mama a,  tua 

suohpa in a leibat zosie a san kim 

masangsie mibawl gentheite khut sung 

thong sungah a pelut ta hi. 
35

 Tualeh Jesu in a thujawnaah, No zosie 

in na unaupa na ngaidam sih u leh, ka Pa 

van a mi hing bawldan ding tua bang lien a 

hi hi, a chi hi. 

 

Kikhul Thu a Jesu Thuhil  
(Mrk. 10:1-11)

 

Tualeh Jesu in tan thute a gen 

zoin Jordan luigal lang khat  

Judia gam lamah a pei ta hi.  
2
 Tualeh mihoinpi in ama a nuajui ua, 

aman ana damsah sieng hi. 
3
 Khumin Pharisaite in ama mawmat 

nuomin a kungah ang pei ua, Pasal in a ji 

khu thu khat penpen toh a khul thei diei? 

chiin a va dong u hi. 
4
 Jesu in amauh a dawng a, A chilin 

Pasian in mihing nu leh pa a siem hi. 
5
 Tuajiehin pasal in a nu a pa nuasie in a 

ji toh om khawm van, tahsa pumkhat hita 

va uh, chia na kigiel khu sim kha lo uh i? 
6
 Tuajiehin amauh khu ni hi nawn loin,  

tahsa pumkhat a hita u hi. Tuajiehin Pasian 

in a gawm sa khu mihing in khen sih hen, a 

chi hi. 
7
 Khumin amaun a kungah, Tualeh bang 

dinga Mosiin khulna lai khat pieh a khul 

thei a hi ana chi a hiei le? a chi u hi. 
8
 Khumin aman a amauh a dawng a, Na 

lungtang khau jieh ua Mosiin tuachia ana 

gen a hi, hinanlezong a chil apatin tua bang 

nana hi lo hi. 
9
 Tuajiehin ka hing hil a hi: Koiinzong 

angkawm lo napia, a ji a khul a, zi dang a 

nei leh angkawm a hia, khulsa kinunpi 

zong khu angkawm a suoh hi, a chi hi. 
10

 Khumin a sinsahte in a kungah, Pasal 

leh a ji kikal tua bang a hi vaia leh ji nei 

loa omden a hoi jaw khula, a chi u hi. 
11

 Khumin Jesu in, Tam pen michin jui 

thei a hi tuom sih a, Pasian in a piehte bo a 

chi na a hi jaw hi. 

19 

12
 Ajiehpen michin in ji a nei thei sih. 

Pawl khat zinei thei lo dinga pieng a om 

ua; pawl khat kia pen Van Gam thu jieh a 

zinei thei lo a om hi. Tuajiehin tam thuhil 

sang Thei tapo in kisan ta un, a chi hi. 

 

Jesu in Naupang Neute Guoljawl 
(Mrk. 10:13-16; Lk. 18:15-17)

 
13

 Tualeh Jesu in a tung ua khut ngama, 

thu a nget pieh ding deiin naupangte ang 

jawpi ua, a sinsahte in ana phawh u hi. 
14

 Hinanlezong Jesu in a kung uah, 

Naupangte phawh sih un, ka kungah hing 

peisah un; ajiehpen Van leenggam khu tam 

bang mite a ding a hi hi, a chi hi. 
15

 Tuachiin aman a khut a tung uah ngam 

in, a sawlkhe ta hi. 

 

Tangval Mi Hausa Khu 
(Mrk. 10:17-31; Lk. 18:18-30)

 
16

 Tualeh ngai vawi, mi khat hing peiin a 

kungah, Siepa hoi aw, kumtawn hinna ka 

nei thei na dingin silhoi bang e ka bawl 

ding? chiin a dong hi. 
17

 Khumin aman  akungah, Bang ding a 

kei hoi nei chi e? Mihoi koima a om sih a, 

Pasian bo a hoi hi. Hinna na nei nuom leh 

danthupieh te jui in, a chi hi. 
18

 Khumin aman a kungah, Hei pen la? a 

chi leh, Jesu in a dawng a, Tuolthat sin, 

Angkawm sin, Guta sin, thudihlo theipi in 

pang sin, 
19

 Na nu na pa jatat in; Nangma na ki it 

bangin na innveng it in, a chi hi. 
20

 Khumin tangval in a dawng a, Tam 

zosie ka neu apat kana jui sa a hi hi, bang a 

kisam nalai ei? a chi hi. 
21

 Khumin Jesu in a dawng a, Na bukim 

nuom leh pei inlen, na neisa zosie jua in, 

gentheite va pie in. Tuahileh Vantung ah 

go khol khawm hi va chin, tuachiengin 

hing pei in ka nua hing jui in, a chi hi. 
22

 Hinanlezong khum thu tangval in a jah 

bep in, ama mihausa a hi manin, lungkham 

in a dap pei ta hi. 

23
 Khumin Jesu in a sinsahte kungah, 

Thutah vawt ka hing hil a hi: Mi hausa van 

leenggam a a lut ding a hamsa mama ding 

hi. 
24

 Tualeh ka hing hil kia a hi: mi hausa 

khat Pasian leenggam  a lut sangin  

hieuphin bil a sangawngsau a lut ding 

bailam zo va, a chi hi. 
25

 Tam thute a jah bep un a sinsahte in 

lamdang mama a sa ua, tualeh, koi e 

hutdam tang thei ta ding? a chi vawt u hi. 
26

 Hinanlezong Jesu in amauh enchien in 

a kung uah, Mihing a dingin tam pen a 

hithei sih a, hinanlezong Pasian a dingin a 

himaw a om sih hi, a chi hi. 
27

 Khumin Peter in dawng in a kungah, 

Ngai in, kote in sil zosie nuasie in, nangma 

ka hing jui uh; tuahileh bang e kote in ka 

nei uh? a chi hi. 
28

 Khumin Jesu in a kung uah,  Thutah 

vawt ka hing hil a hi: Na hing jui ta uh, 

tuajiehin khang kikhel hun chiengin 

Mihing Tapa, a lopina mangtopha ah to 

van, tuachiengin note zong  mangtona 

sawmlehni ah to va u chin, Israel nam 

sawmlehni te tungah na vaihawm ding u 

hi. 
29

 Tualeh keima min jieh a koiinzong a 

inn, a sanggampa te, a sanggamnu te a 

hisihleh a pa a hiei, a nu a hiei, a ji a hiei, a 

tate a hiei, a logam a hiei a taan leh, aza za 

khat mu kia van, kumtawn hinna a nei ding 

hi. 
30

 Hinanlezong a masate nukhia van, a 

nukhiate a masa ding hi, a chi hi. 

 

Grep Huon a Nasemte Gentena Thu 

 

Van Leenggam khu tam bang a 

hi: Pasal khat jingmawng matah 

in a kuondoh a, huon a nasem ding mi a va 

guoi hi. 
2
 A mi guoite nitha dangka khat chiet 

pieh chiemin nasem dingin a huon ah a 

sawl ta hi. 

3
 Tuachiin vanjuana munah  nai kuo in a 

va pei a. Pasal khat bawl ding thei loa, 

jawm din khat a va mu a, 
4
 Tuabepin a kungah, Nang zong va kuon 

inlen, na va sem in; nitha a kilawm ja ka 

hing pe sih diei chiin a sawl hi. Tuachiin 

ama zong a va kuon ta hi.  
5
 Tualeh nai sawmlehni a hiin mi a sawl 

kia a, nai thum in zong mi a sawl veve hi. 
6
Tualeh nai nga tuomin van juana munah a 

va pei a, pasal hon khat jawm din a mu kia 

hi. Khumin aman a kung uah, Bang dinga 

tana bangma bawl loa, mawh jawm din sun 

na hi uoi? a chi hi. 
7
 Khumin amaun, Koiman lah ei guoi loa, 

a chi u hi. Khumin aman a kung uah, A 

hileh no zong va pei unlen,  ka huon ah na 

va sem un, chiin a sawl hi. 

 
8
 Nitahlam ang hi bep in huon neipa in, 

huon nasemte chingpa kungah, Nasemte 

han khawm inlen, a jawna pen apat a patna 

pen tan a nitha uh pie in, a chi hi. 
9
 Nai nga a nasem pante dangka khat 

chiet a pie a,  
10

 Tualeh a guoi masahte zong nitha a 

kipie a, ki tam mu deu va chi a lamen ua, 

hinanlezong amauh zong dangka khat chiet 

a kipie hi. 
11

 Khumin a sum uh sang in, huonneipa  a 

phunsan u hi. 
12

 Ta a kiguoi nukhiate in nai kal khat 

sung bo na sem ua, eiten nisa tangham ah 

sun thapaiin na sem iy a,  amauh sum sanja 

i san veve uh! a chi u hi. 
13

 Khumin huon neipa in nasemte khat 

kungah, En in, lawm, ka hing sol lo pi, 

Nitha dangka khat sang dinga kithukim sa 

na hi uh. 
14

 Tuin na thaman lain na inn ah kipei ta 

un. Ka guoi nukhia pen zong no ka hing 

piehja ka pe nuom hi! 
15

 Ka neisa tungah tua bangin ka bawl 

thei sih ngel diei le? Awleh, ka phat jieh a 

thangsie na hi uh e? a chi hi. 

16
 Tuajiehin a nukhiapen masa van, 

tuachiengin a masa khu nukhia pen va. 

Hatte a tam ua, telte a tawm u hi, a chi hi. 

 

Jesu in A Si Ding A Maget Thumveina 
(Mrk 10:32-34; Lk. 18:31-34)

 
17

 Tualeh a sinsahte jawpi in Jerusalem 

juonin, lamkal ah a tuom jawpi a, tuachiin 

a kung  

uah, 
18

 Ngai un, Jerusalem juon a pei i hi u hi. 

Mihing Tapa pen siempu mangte leh 

laigielte masangah bawlsiet in om van, 

sina chingin siemmaw a tangsah ding u hi. 
19

 Zentelte khutah pekhe va un, tuanah 

amaun hose va un, savun khauhuol in sat 

va un, khunah khailia va un, hinanlezong a 

ni thumni chiengin tho kia ta va, a chi hi. 

 

Nu Khat Ngetna 
(Mrk. 10:35-45)

 
20

 Khumin, Zebedi jinu in a tapa ni hing 

jawpi in, ama khu a bie a, ama apatin nget 

nop khat a nei hi. 
21

 Khumin aman amanu kungah, Bang e 

na deih? a chia. Amanu in  a kungah, Tam 

ka tapa nite, na leenggam ah, khat na jiet 

lang, khat na vei langah tosah in, a chi hi. 
22

 Hinanlezong Jesu in dawng in a 

kungah, Na sil nget theisiem sih chie. Ka 

dawn ding no leh baptisma ka tan ding 

bang na tang thei na ngel diei? chiin a 

dong a. Khumin amaun, Dawn ngam, tang 

ngam va ung, a chi u hi. 
23

 Khumin aman a kung uah, Ka dawn 

ding no dawn va u chin, ka baptisma tan 

bangbang zong tang na va u teh: 

hinanlezong khat ka jiet lang, khat ka vei 

langa to ding pen kei hing pieh thei a hi 

sih, ka Pa in pieh ding a chite bo kipe ding 

a hibo hi, a chi hi. 
24

 Tuachia sawm tein tam thu a jah tahun, 

unau ni te tungah a lunghimaw u hi. 
25

 Tuajiehin Jesu in amauh zosie han 

khawmin a kung uah,  Zentelte lah a 

vaihawmte khun michin tungah vai a 

hawm uh chi na thei u hi. 
26

 Hinanlezong note sungah tua bang a hi 

sih ding hi. Na lah ua lien nuom penin a 

dangte na sem phot henlen;  
27

 Note sunga vaihawm nuom pen a 

dangte suoh in pang phot hen. 
28

 Mihing Tapa nasan mite nasep pieh 

dinga hing pei a hi sih a, mite nasem a, a 

hinna mi tampi a dinga ang piehkhieh a 

hibo hi, a chi hi. 
29

 Tuachia Jeriko apat a pei bep un, 

mihonpi in ama a jui u hi. 
30

 Tualeh, ngai vawi, mitto ni lam geiah 

ana to ua, Jesu hing pei chi a thei tahun, 

kikokhie in a kungah, Nang David tapa, 

Mangpa aw, kote ei khotuo in, a chi u hi. 
31

 Khumin mihonpi in mitto gel hosie in 

sip in, a chi ua. Hinanlezong ama gel a ki 

hako tasem gel a, Nang David tapa, 

Mangpa aw, kote ei khotuo in, chiin a 

kihako tasem u hi. 
32

 Khumin Jesu din khawlin a dingden a, 

amauh han in a kung uah, Na tung uah 

bang bawl leeng na dei uoi? a chi hi. 
33

 Khumin amaun a kungah, Mangpa, ka 

mit un khuo muthei leh dei ung, a chi u hi. 
34

 Tuachiin Jesu in amauh khutuo huoi a 

sa a, a mit uh a khoi pieh a: thakhat in a 

mit un khuo a muthei pai a, tuachiin a jui 

pai ta gel hi. 

 

Thupitah a Jerusalem A Lutna 
(Mrk 11:1-11; Lk. 19:28-40; Jn. 12:12-19) 

 

Jesu leh a sinsahte Jerusalem 

juon a hing pei Oliv muol tung 

Bethpage khuo ang tung u hi. Tuanah Jesu 

in a sinsahte lah a ni sawldoh in a kung 

uah,  
2
 Na masang ua khuo ah va pei ta u lachin  

sabiltungpi a no a pi geia kihen mu va u 

chin, sut unlen, ka kungah hing kai ta un. 
3
 Miin ang doh u leh, Mangpa in a 

tulmaw hi, aman hing nua pieh kia pai na 

va, chiin gen un, a chi hi. 

4
 Jawlnei in ana gen thu hing tangtunna 

dinga tam zosie hing om a hi hi: 
5
 Zion tanu tam bangin hil un: En in, na  

ang pei hi! Ki ngaingiem in, sabiltung 

tungah , lah nailo sabiltung tungah a tuong 

hi, chi khu. 
6
 Tuachiin a sinsahte a pei ua, Jesu 

thupieh bangin a bawl ua, 
7
 Tuanah sabiltung leh a no ang jawpi ua, 

tuanah a puonte uh pha in Jesu a tuong hi. 
8
 Tuachiin mihonpi in  lamlien ah a 

puonte uh pha in, tualeh hon khatin tumna 

sat in a pha u hi. 
9
 Khumin Jesu masang ah mihonpi taiin, 

a nua a pei mihonpite in: David tapa, 

Hossana! Mangpa mina hing pei khu 

hampha tei e izo, kalaisai! chiin a kiko u 

hi. 
10

 Tuachia Jesu Jerusalem ang lut tahin a 

khopilien sung mawng mawng kiko ogin in 

a thawng a, koi mawng e chi? chiin mipite 

in ana dong u hi. 
11

 Khumin mihonpi in, Jawlnei Jesu, 

Galili gam, Nazareth khopi a mi khu a hi, a 

chi u hi. 

 

Biehinnpi A Lutna  
(Mrk. 11:15-19; Lk. 19:45-48; Jn. 2:13-22)

 
12

 Khumin Jesu biehinnpi ah lut in, a 

sunga van lei leh van juate a nawdoh sieng 

hi. Sumnen hengte dawkang leh palva 

juate tona lumle piehin, a kung uah,  
13

 Ka inn khu thungetna inn kichi ding hi, 

chia kigiel hinapi note in guta hon kibutna 

na suohsah ta uh khula! a chi hi. 
14

 Tualeh mittaw leh kengbaite biehinnpi 

sungah ka kungah ang pei ua; tuachiin 

aman ana damsah hi. 
15

 Siempu liente leh dansiem siete in a 

sillamdang bawl leh naupangte biehinnpi 

sungah, David Tapa, Hossana chia a kiko 

uh a jah chiengun a lungdam sih ua: 
16

 Khumin amaun a kungah, Tana 

naupangte kiko za lo i? a chi u hi. Tuanah 

Jesu in amauh a dawng a, Nausente leh 

nawitep laite kamsung panin pahtawina 

21 

ang pusuoh hi, chia na kigiel sim kha lo uh 

i? a chi hi. 
17

 Khumin amauh a nuasie a, khpolien 

pusuo sanin Bethani ah a pei a, khunah a 

gieh ta hi. 
18

 Tualeh jingmawng in khopilien juon a 

a pei kia leh ang gilkiel ta a. 
19

 Tualeh lamgei a theipi kung po khat a 

mu a, ang juon phei a, a na longal bangma 

a mu sih a, tuabepin theipi kung kungah, 

Tu apatin bangchihtan in ga nei nawn sio, 

a chia. Khum hun apat theipi kung khu a 

vul gawp pai ta hi. 
20

 Tuachia a sinsahte in a mu u leh, 

lamdang a sa ua, bangja a manlang a theipi 

kung vul gawp pai a hi tai! a chi u hi. 
21

 Khumin Jesu in dawngin  a kung uah, 

Thutah vawt ka hing hil a hi: note in ginna 

na nei ua, na ginla sih u leh, theipi kung 

tunga kibawl guoh bawl khop sih va u 

chin, tana muol kungah, kitawlmang ta 

inlen, tuipi sungah tumsuh ta in, chi u 

lachin zong tua banga bawl a hita ding hi. 
22

 Tuachiengin sil bangkim, gingta puma 

na nget u leh, na nget zosie uh na mu ding 

u hi. 
23

 Tualeh Biehinnpi sungah thuhil a a om 

sungin siempu liente leh upate a kungah 

hing peiin, ñBang thuneina toh tam silte na 

bawl e, thuneina koi hing pieh  a hiei?ò 

chiin a dong u hi. 

 

Jesu Thuneina A Doh Uh 
(Mrk. 11:27-33; Lk. 20:1-8) 

24
 Khumin Jesu in a dawng a, a kung uah, 

ñTualeh kei zong thu khat hing dong vang 

in, nei hil thei u leh kei zong bang thuneina 

toh tam silte ka bawl a hiei chi ka hing hil 

ding hi, a chi hi. 
25

 Baptispa Johan khu hei a hing kipan e? 

Van pan e awleh mihing apat e?ò a chia. 

Khumin amauh kikum denin, Van a hing 

kipan hi chi lei lah aman tualeh bang dinga 

na gintat lo uh? 

26
 Mihing apat a hi chi lei lah, mipite in 

Johan pen jawlnei a hi a chi jiehin , mipite 

i giing vanuh un, a kichi u hi. 
27

 Tuabepin Jesu a dawng ua a kungah, 

ñGen thei sih ung,ò a chi u hi. Khumin 

aman zong amauh kungah, Tualeh kei 

zong bang thuneina toh tam silte ka bawl a 

hiei chi hing hil sih vang. 

 

Tapa Ni Gentena Thu 
28

 Hinanlezong bang e na ngaituo dan uh? 

Pasal khatin tapa ni a nei a; a tapa upapen 

kungah hing peiin a kungah, Tapa, pei 

inlen, ka grephuon ah na va sem taw, a chi 

hi. 
29

 Aman a dawng a a kungah, Kuon sih 

vang, a chia; hinanlezong a nua chiengin 

kisia in a va kuon hi. 
30

 Tualeh a ninapa kunga zong hing peiin, 

tua mabangin a gen hi. Tuanah aman a 

dawng a, a kungah, Ingheh, kuon vang, pa 

aw, a chia. Hinanlezong a kuon ta sih. 
31

 Tualeh tapa nite koi penin a pa thu a 

sang ei le? chiin a dong a. Amaun a 

kungah, A masapa in, a chi ua. Jesu in a 

kung uah, Mipi vantangte leh thanghuoi 

numeite Pasian leenggam ah note sangin 

lut masa zo va uh. 
32

 Ajiehpen Baptispa Johan in na jui ding 

uh lamdih a hing na hil a, hinanleh nana 

gingta sih ua; siedong leh numei kijuate in 

ana gingta u hi. Tam sil omdan na mu nua 

un zong na lungsim uh na khel nuom sih 

ua, zong na gingta dieh sih u hi, a chi hi. 

 

Grep Huon a Nasemte Gentena 
(Mrk. 12:1-2;Lk. 20:9-19)

 
33

 Khumin Jesu in gentena thu dang khat 

ngaikhe kia un a chi hi. Pasal innsuong 

khatin grep huon a bawl a. A huon khu a 

imm kimkot a, grep suhna khuh a to a,  a 

huon chingte panna laang khat daw in, 

grep huop nasemte ngansie in khuol a 

zinsan ta hi. 

34
 Tuachiin grep ga law ang hun ta a, 

tuanah huon neipa in a huon a nasemte 

satan pe dingin a suohte a sawl hi. 
35

 Khumin huon nasemte in a suohte khu 

ana man ua, khat a vuo ua,  khat a that ua, 

khat suong in ana sep lia u hi. 
36

 Tuachiin huon neipa in tua sanga tam 

jaw mi a sawl kia a,  huon a nasemte in tua 

bangin ana bawlse kia u hi. 
37

 Tuachiin a jawnaah ama tapa ngel a 

sawl a, tu vangin ka tapa na jatat ta va uh, 

a chi hi. 
38

 Hinanlezong huon nasemte in a tapa a 

mu bepun a kikum ua, Tam pen huon neipa 

tapa a hi, Hing pei un, that vaiin,a neisa 

lahpieh vai, a chi u hi. 
39

 Tuachiin a man ua, huon pulam sena 

neiin a that ta u hi. 
40

 Tuin tua huon neipa hing pei taleh a 

huon nasemte bang a law ta diei? chiin a 

dong a. 
41

 Khumin amaun a kungah, Aman tua 

migilote gentheitah in gawt van,  a grep 

huon zong grep huon nasem dangte khutah 

pekhe van, khunah a hun dungjuiin huon a 

ga ta ding hi, a chi u hi. 
42

 Khumin Jesu in a kung uah, 

Laisiangtho sunga na kigiel, Innlampa in a 

pai sa suong khu, a ningkiu a manpha pen 

ang suoh hi. Tam khu Mangpa silbawl a 

hia; eite mitmu in a lamdang mama hi lo i? 
43

 Tuajiehin na kung uah ka hing gen a 

hi: Pasian leenggam khu no apatin 

lahmang hita van, ga hing neisah minam 

dang khat a kipe ta ding hi. 
44

 Tam suong a kipal kha poma tawngsan 

van, khum suong in a net khah penpen 

guoichim ta va, a chi hi. 
45

 Tuachia siempu liente leh Pharisaite in 

tam a thugentena a jah bep un, amauh a 

genna hi a chi u hi. 
46

 Hinanlezong amaun a tunga khuthah a 

sawm chieng un, mipite a giing vanuh u hi, 

a jiehpen mipite in ama khu jawlnei a hi a 

chi u hi. 

 

Molop Anzalui Gentena 
(Lk. 14:15-24) 

Khumin Jesu in amauh dawngin 

gentena thu khat a gen kia hi. 
2
 Van leenggam khu  khatin a tapa ji a 

neisah ding toh kibang a hi. 
3
 Tuanah molop anzaluina siim dingin mi 

va chiel ta un chiin a suohte a sawl a, 

chielte khu ang pei sih u hi.  
4
 Tualeh a suoh dangte sawl kia leuleu in, 

chielte kungah, ka bawngtal,  ka bawngno 

thau tuituohte that in,  ka huon ta a, 

ankuong pen a baisa a hita hi. Tuajiehin 

molop anzaluina hing juon ta un, chiin  thu 

a pie hi. 
5
 Hinanlezong chielte in poimawna tuom 

chiet neiin a kilepsan sieng ua, khat lo ah 

kuonin, khat a sumbuh ngah in a ki om a,  

adangte in  suoh khu hosie in ana that u hi. 
7
 Khumin  a lungthah mama a, a galkapte 

sawlin  khum tuolthatte va sumang in, a 

khopi uh a haltum pieh ta hi. 
8
 Tuachiin a suohte kungah, Molop 

anzaluina a baisa a hita ngal a, chielte lah 

netah lo a hita u hi. 
9
 Tuajiehin gawldunga na mi mu sunte uh 

va chiel ta un chiin thu a pie hi. 
10

 Tuachiin suohte khu lamlien dungah a 

pei ua, a mi mu zosie uh a tam thei lam, 

mihoi zong misie zong  chiel khawmin, 

molopnaah mi a dim sieng vawt hi. 
11

 Tuachia  khu chielte enkhie in ang pei 

a, khunah molopna puon toh kivon lo mi 

khat a mu hi. 
12

 Tualeh aman a kungah, Lawm aw, 

molopna puon sil loa tanah bang hing chi 

lut na hi e? chiin a dong a. Khunah amapa 

gen ding thei loin a om hi. 
13

 Khumin  in a suohte kungah, A khut a 

keng kan unlen, pulam miel lahah paimang 

ta un; khunah ka leh ha gawtna thuoh ta 

hen. 
14

 Ajiehpen hatte a tam ua, hinanlezong 

telte a tawm hi, a chi hi. 

 Panchi Pieh Thu a Dohna 
(Mrk. 12:13-17; Lk. 20:20-26) 

15
 Khumin Pharisaite pei mangin Jesu 

mawsiet theina dinga thu va dong dingin a 

kisa u hi. 
16

 Amauh nuajui hon khat  leh Herod 

pawl hon khat  a kungah hing sawlin 

hinchiin a dongsah u hi: Siepa aw, thutah 

na gen hi chi thei vawt ung. Pasian deilam 

mihing in a bawl ding khu na gen a,  

mihing pulam etdan na thuse sih hi chi ka 

thei u hi. 
17

 Tua hita in, tuin bang na chi ngaituo 

ei? Kaisar kunga panchi pieh khu ka 

danthupieh u toh kikal a hiei kikal lo a 

hiei? chiin a dong u hi. 
18

 Khumin Jesu in  a lung gitlo dan uh 

thei kiukiau in, No mi lepchiete aw, bang 

dinga ka awna ding thang na kam uh a 

hiei?  
19

 Dangka tang khat hing ensah un, a 

chia; khumin amaun sumsan tang khat ang 

tawi u hi. 
20

 Tuanah aman a kung uah, Koi lim koi 

min a tuong ei? chia a doh leh, 
21

  Amaun a kungah, Kaisar a, a chi u hi. 

Tuajiehin Kaisar silte Kaisar pie unlen, 

Pasian silte Pasian pie un, a chi hi. 
22

 Tam thute a jah bep un, lamdang a sa 

ua, amapa nuasie in, a pei mang ta u hi. 

 

Thawkiana Thu a Dohna 
(Mrk. 12: 18-27; Lk. 20:27-40)

 
23

 Khumi ni ma in, thawkiana gingta lo, 

Sadukai pawl khat  hing peiin a kungah, 

Hotupa, Mosi na thugen, pasal khat ta 

neilo a a si tahleh a sanggampa in a 

sanggampa ji en van, ta hing nei va un, tua 

khu a sipa tate banga bawl hita va, a chi hi. 
25

 Tuin tam muna teng unau pasal sagi a 

om ua. A upa penin ji a nei a,  ta neilo in a 

sita a, a ji pen a naupa in a en hi. 
26

 Tua mabangin a naupa zong ta neilo in 

a sita a, a naupa thumna tanah tua bangin a 

om a, a jawnaah unau sagite tungah a tung 

chiet a. 

27
 Akhong in tua numei zong a sita hi. 

28
 Tuin misi thawkiani chiengin ama khu 

koi pen ji a hita diei? chiin a dong u hi. 
29

 Khumin Jesu in a kung uah, Thei khiel 

ma u chie izo, Laisiangtho thu leh Pasian 

silbawltheina theisiem sih u teh. 
30

 Ajiehpen thawkiani chiengin  

kinunna om sih van, 

koima mi toh kinung dingin zong 

ki pekhe nawn sih van, 

vantung a Pasian vansawltahte bangin ki 

om chiet ta va. 
31

 Tuin misi thawkia ding thu Pasian in a 

gen khu sim kha lo uh i? 
32

 Kei Abraham Pasian, Isak Pasian, 

Jakob Pasian khu ka hi hi, a chi hi. Ama 

khu mihingte Pasian a hia, misite Pasian a 

hi sih, a chi hi. 
33

 Tuachia mihonpi in tam thu a jah bep 

un a thuhil khu lamdang mama a sa u hi. 

 

Thupieh Lienpen Khu 
(Mrk 12:18-27; Lk. 20:27-40)

 
34

 Khumin Jesu in Sadukaite gen ding a 

theisah nawn sih chi thu a ja ua, tuachiin 

ang kikhawm u hi. 
35

 Tualeh a lah ua dansiem sie khatin mat 

sawmin thu a dong hi:  
36

 Siepa, danthupieh teng lahah hei pen a 

lienpen dei? a chi hi. 
37

 Khumin Jesu in a kungah, Mangpa na 

Pasian na lungsim zosie, na lungtang zosie 

toh na it ding a hi. 
38

 Tam khu thupieh lien leh poimaw pen 

a hi. 
39

 Thupieh poimaw pen a hinatah khu, 

Nangma na ki it bangin na innvengte it in, 

chi a hi. 
40

 Mosi danthupieh zosie leh  jawlneite 

thuhil zosie, tam gel a kikhai khawm sieng 

vawt a hi, a chi hi. 

 

Messiah Tungtang Thudoh 
(Mrk. 12: 35-37; Lk. 20:41-44)

 
41

 Khumin Pharisai hon khat ang 

kikhawm ua, Jesu in a kung uah,  

42
 Messiah khu koi hi na chi uoi? Koi 

suon a hiei? chiin ana dong hi. 

Khumin amaun, David suon hizuh a, a 

chi u hi. 
43

 Tualeh Jesu in a dong kia a, Bang 

dinga Hagau pui a omin David in ama khu 

Mangpa a chi a hiei le? 
44

 Mangpa in ka Mangpa kungah, 

Ka jiet langah hing to in; 

Na galte zosie na kephang neia na totsuoh 

masangsie, ana chi khula. 
45

 Tualeh David in ama khu óMangpaô a 

chi tah chiengin  Messiah pen David suon 

bang a chi hithei diei? chiin a dong hi. 
46

 Tuabepin Jesu dawng thei koima a om 

ta sih ua, khumi nia kipatin koiman thu a 

dong ngam jepjep nawn sih u hi. 

 

Jesu in Pharisaite Leh Dansiem Siete 

   Phawh 
(Mrk. 12:38-39; Lk. 11:43-46;20:45-46) 

Khumin Jesu in mihonpi leh a 

sinsahte kungah thu tam bangin a 

hil hi. 
2
 Dansiem siete leh Pharisaite pen Mosi 

danthupieh hilchien thei hi ve un. 
3
 Tuajiehin a thu uh sang unlen,  bawl in 

a chi tapo bawl un. 

Hinanleh a nasep uh seppi sih un, a thuhil 

uh bangtah in a gamta sih u hi. 
4
 Mite vangih pipi a posah ua, amaun lah 

a khutme nasan un a doppi dan sih uh. 
5
 Mite musiet in na a sem ua, a savun ip 

uh danthupieh toh kikhui khawm, a talpang 

ua a ta u leh a ban veilang a a bu uh a 

kiletsahpi mama ua. A dielkop u zong a 

puon tung uah a kaisah dendun u hi. 
6
 Anzaluina mun tengah mun hoipen a 

eng ua, Judate biehinn lahah tona nuompen 

bang a tu dan se u hi. Vanjuana mun 

bangah mite in,  
7
 Siepa, na chi ngetngut leh a dei se u hi. 

Noma leh noma siepa,  na kichi ding uh a 

hi sih. 
8
 Ajiehpen ki unau chiet na hi ua, siepa 

khat bo na nei u hi. 

9
 Tuachiengin lei mihing koima óPa awô 

chi sih un, a jiehpen vantung a Pa khat bo 

na nei u hi. 
10

 Koiman siepa zong kichisah sih un. 

Ajiehpen na siepa neisun uh khat,  Messiah 

khu a hibo hi. 
11

 Tuachiin na lah ua lienpen khu suoh 

hing hi phot van. 
12

 Koizong a lien nuom khu hing 

kineusah phot van, tuachia ama hing ki 

ngaineu theipen khu  a lienpen ang hi ding 

hi, a chi hi. 

 

A Lepchiena Uh Jesu in Awimaw 
(Mrk. 12:40; Lk. 11:39-42, 44; 55; 20:47) 

13
 Da huoi ma u chie izo, no dansiem 

siete leh Pharisaite! Mite masang ah van 

gam kot kha u chin, noma lah lut sawm 

tuom loin, mi a lut sawmte nasan na phal 

valong sih un! 
14

 No dansiem siete leh Pharisai mi 

lepchiete aw, da huoi ma u chie izo! 

Meithaite tungah noptat in a inn nasan na 

bulu pieh un lah, mi jah sietin sawt pipi thu 

na ngen un. Na tung uh gih semsem man 

ve izo! 
15

 No dansiem siete leh Pharisai mi 

lepchiete aw, da huoi ma u chie izo! 

Phungkai ding khat bembom suina in tuipi 

gal na kan un, na mu sun chieng un zong, 

noma banga ale ni a meilipia lut dingin 

siem valong u teh! 
16

 No mittaw lamkaite aw, da huoi ma u 

chie izo! Mi khat biehinn paulap in 

kichiem taleh  asawng sih a, biehinn sunga 

suongmantam paulap a a kichiem leh a 

sawng hi chiin mi na hil valong un! 

Mikhielte aw, mittaw hita lawmlawm sam 

u chie maw! 
17

 Mikhielte aw, mittaw hi na lawmlawm 

u chie! Suongmantam leh biehinn koi jaw 

poimaw jaw a hia; suongmantam siengtho 

sah khu suongmantam a hiei biehinn  a 

hiei? 
18

 Mi khat maitam paulap a a kichiem leh 

a sawng sih a, hinanlezong maitam tunga 

23 

silpieh pen paulap a a kichiem leh a sawng 

hi chiin zong mi na hil valong un. 
19

 Mittaw hina lawm lawm u chie! 

Silpieh siengtho sah khu silpieh ma a hiei, 

maitam a hiei? 
20

 Mi khat maitam paulap a a kichiem leh 

a sawng sih a, maitam tunga silpieh paulap 

a kichiem a hita a; 
21

 Koizong biehinn paulap a kichiem phot 

in biehinnpi leh a sunga om teng paulap a 

kichiem a suoh hi. 
22

 Tuachiengin van paulap a kichiem khu 

Pasian mangtona leh a tunga topa,  paulap 

a kichiem a suoh hi. 
23

 Da ma u chie izo, no dansiem siete leh 

Pharisai mi lepchiete! Haichi 

neuno,pudina, sielsamsi, leengmusel 

tanphah tungah sawmakhat pe phuat na u 

chin, danthupieh poimaw lailai, 

thukhendih, khotuona leh nunnemna chite 

kitheimaw bawl u teh. Sil dangte nahsah 

kawm a, tam silte na bawl mawng ding uh 

a hi. 
24

 No mittaw lamkaite aw, thomi seda 

kibawl in sangawngsau pumval ta u chie 

izo! 
25

 No dansiem siete leh mi lepchiete aw, 

da ma u chie izo! Na no na kuongte  a 

pulang na nawt sieng zemzom un, a sunga 

lah jawthawbawl leh huoihamna ngen a 

dim in! 
26

 Mittaw Pharisaite aw! Na no sung lam 

susieng masa un tuahileh a pulang zong a 

siengtho ta ding hi! 
27

 No dansiem siete leh Pharisai mi 

lepchiete aw,  na tung uh gih talawm me 

izo! Han pulam lungngo kinu vam, a sung 

lama gulehtang misi muot om toh kibang 

ngel u chie! 
28

 Mi musiet in michin tungah hoi in 

kilang u chin, na sung lam uh kipohna leh 

lepchiena ngenin a dim hi! 

 

Gawtna Hing Tung Ding 
(Lk. 11:47-51)

 

29
 No dansiem siete leh Pharisai mi 

lepchiete aw, da ma u chie izo! Jawlneite 

muol bangin mihoite theizingna muol 

suong na giel phuat un. 
30

 Na pulehpate uh damlai a om hi u 

lachin  jawlneite that lo ding bangin kikoi 

phuat na u chin, 
31

 Jawlneite that na pulehpate hahlehsuon 

na hi dan uh talang giap u chie izo! 
32

 Bawl zom un, na pulehpate na patsa 

khu muolsuo un! 
33

 No  gul suonte aw, meilipi toh bang 

kichi pel mawng vang na chi uoi? 
34

 Tuajiehin ka hing hil a hi: No dingin 

jawlneite, mipite leh siete hing sawl vang 

in, note in lawi khat khailia va u chin, pawl 

khat khauhuol in sat va u chin, pawl khat 

na biehinn ua patin nawdoh va u chin, 

khopi khat panin khopi dangah tut va u teh. 
35

 Tuajiehin mi khielna nei lote  tha jieh a 

gawtna na tung uah hing tung van, khielna 

neilo Abel apat Biehinn leh maitam kikal a 

na thapa uh Berakia tapa Zakaria dongin. 
36

 Tuajiehin ka hing hil a hi:  tuoltha 

tungtang thu a gawtna chinteng tulai mite 

tunga hing tung ding a hi hi. 

 

Jerusalem A Dapina 
(Lk. 13:34-35)

 
37

 Jerusalem, Jerusalem, Pasian hing sawl 

jawlneite leh Pasian sawltahte suong in 

seplia ta u teh. Api in a note a hanei a a 

huoi mabanga note hing huoi  ka hing 

sawm hia, note lah hjithei lo! 
38

 Tuajiehin na biehinnpi u zong nuasie in 

om vanin, hawm guoh ta va. 
39

 Ka hing hil a hi:  Mangpa min a hing 

pei khu Pasian in guoljawl ta hen, na chi 

masangsie uh, tu kalsie kei pen ei mu nawn 

sih va u teh! a chi hi. 

 

Jesu in Biehinnpi Siet Ding A Maget 
(Mrk. 13:1-2; Lk. 21:5-6)

 

Khumin Jesu biehinnpi nuasie a 

a pei leh a sinsahte a kungah 24 

hing peiin biehinnpi kilamdan thupi ta sam 

e chiin a ensah u hi. 
2
 Khumin aman a kung uah, A hi khu. 

Tam zosie en kha na ve u chin. 

Hinanlezong ka hing hil a hi: tana suong 

tang khat ngel zong a omna munah omden 

sih van, a guoichiim sieng ding hi, a chi hi. 

 

Hamsatna Leh Bawlsietna  
(Mrk. 13:3-13; Lk. 21:7-19)

 
3
 Khumin Jesu Oliv muol tungah a to a, 

khunah a sinsahte hing peiin, Tam silte 

bangchih chienga hing tangtung ding la? 

nang pei kia leh hun tawp ding chiengin 

bang thu ang om diei? chiin a va dap dohta 

u hi. 
4
 Khumin Jesu in a kung uah, Koiman 

ang sol lona dingin ki pilvang un. 
5
 Keima min suongin mi tampi hing pei 

van, kei Messia khu ka hi hing chi va un, 

tuachiin mi tampi kisol va.  
6
 Gal kisat ginngai za va u chin,  

gamlapia gal kido thuthang zong za va u 

chin, hinanlezong lungkham sih un. Tua 

zosie a om ding mawng a hi. 
7
 Hinanleh hun tawp a hi nai sih ding hi. 

Gam khatin gam khat hing do van, nam 

khat leh nam khat hing kido va. Kiel pul 

hing tung van, mun tuom tuomah zilpi hing 

liing va.  
8
 Tam zosie khu numei naunei kuon takei 

nat bang a hi hi. 
9
 Khum hun chiengin note mat in om va u 

chin, bawlsiet dingin hing kikai ta van, 

tuachiin tha in om va u teh. Kei jiehin 

michin in note hing muda va uh. 
10

 Khum hun chiengin mi tampi in a 

ginna uh taisan sieng va un, khat leh khat 

kimansah in, ki muda tuo va uh. 
11

 Jawlnei hieu tampi hing om van, mite 

sol va uh. 
12

 Khum hun hoilo sungin mite ki itna dai 

sieng ta va. 
13

 Hinanleh a tawptan a thuoh muolsuo, 

khumi khu hutdam in a om ding hi.  

14
 Tuachiengin, leitung buppi ah 

leenggam hing tung ding khantan hoi khu 

michin kungah kigen vanin, khum ban khu 

hun tawpna a hing hita ding hi. 
15

 Jawlnei Daniel in ana gen, Susethei, 

kidahhuoi khu hing mu va u chin; tua khu 

mun siengtho a hing om ding a hi hi. (A 

sim tapo in a khietna thei ta hen). 

 
16

 Tuachiengin Judia a omte muol tungah 

tai u hen. 
17

 Pasal a inn khumvum a om khu hing 

kumsuh da hen. 
18

 Pasal lokuon, a lo apatin a puonsil la 

dingin inn ah va pei da hen. 
19

 Khum hun hing tun chiengin nupi gaite 

leh nausen neite dinga genthei a huoi ding 

dan! 
20

 Tuajiehin na taijah ding uh phalbi lai a 

hiei,  Sabbath ni a hiei a hilo na dingin 

Pasian kungah thu kinget un. 
21

 Ajiehpen khum hun chienga gentheina 

hing tung ding khu lei kisiem chil apatin 

tuni tana gentheina tung tasate sanga nahpi 

a huoise zo ding a hi hi. Tua bang 

gentheina khu tu nua chieng zong hing om 

nawn sih va. 
22

 Hinanleh Pasian in a hun khu a tomsah 

ta hi. Tua hi sih taleh koimata hin jawna 

ding a hi sih hi. A mitelte jiehin khum ni 

khu Pasian in a tomsah ta ding hi. 
23

 Tualeh koiinzong, En in, tanah 

Messiah om, khunah om, ang chi lezong 

tahsang sih un. 
24

 Ajiehpen Messiah hieu leh jawlnei 

hieute ang kilang ding u hi. Amaun sil 

thupi leh sillamdang hing bawl va un, 

Pasian mitelte nasan a sol zona ding un a 

bawl thei tan hing bawl va uh. 
25

 Ngai un, tam thute a hun tun masanga 

ka hing mahil na hi u hi. 
26

 Tuachiengin a hithei leh , En in, 

gamdai ah a om hi zong hing chi va un; va 

pei da se un. Innsung pindan ah om a chi u 

lezong tahsan da un. 

27
 Ajiehpen, mihing Tapa hing pei 

chiengin  tunphe suolam pana ang phet a, 

tumlam a tanvah bang a hing hi ding hi. 
28

 Siluong omna teng ah langta a om ding 

hi. 

 

Mihing Tapa Hing Pei Ding 
(Mrk 13:24-27; Lk. 231:25-28) 

29
 Tua bang buoina tun zo tahin nisa hing 

miel vanin, hapi zong vah nawn sih van, 

asite van panin hing kesuh van, vanlam 

silte thahatna zong hing zoi van; 
30

 Tuachiengin Mihing Tapa chiemtena 

lim van ah hing kilang ta va. Leitung 

buppia michin tengin  Mihing Tapa, a 

silbawltheina toh, van meilum lahah a 

lopina natsiet dan mu va un, tuachiin kap 

ta va uh. 
31

 Pengkul ginngai tahin hing kitum van, 

a vansawltahte lei ning li ah hing sawl van, 

tuachiin lei ning khat panin ning khat 

dongah a mitelte hing khawm ta va uh. 

 

Theipi Kung Apat Chiemtena 
(Mrk. 13:28-31 Lk. 21:29-33)

 
32

 Theipi kung apat chiemtena nei un. 

Theikung a dawn ang suon a, ana ang no 

chiengin, dopi a naita chi na thei u hi. 
33

 Tua mabangin tam silte ang om 

chiengin Mihing Tapa nikhuo a nai ta, kot 

bieng ah ang ding ta chi thei ta un. 
34

 Thutah vawt ka hing hil a hi: Tam sil 

zosie ang tangtun diem masangin tulai 

khang a mite mang bei sih va.  
35

 Lei leh van mang vanin, ka thu a hileh 

vang mang sih va. 

 

A Ni Leh Hun Koiman Thei Lo 
(Mrk. 13:32-37; Lk. 17:26-30; 34-36)

 
36

 Khum ni leh hun pen koiman a thei sih. 

Van a vansawltahte in a thei sih ua, Mihing 

Tapa in zong a thei dieh sih a, Pa penin bo 

a thei hi. 
37

 Mihing Tapa hing pei ding khu Noah 

hun lai mabang a hi ding hi. 

38
 Tuisang let masang teng mite in ne in a 

dawn ua, pasal numei kinung in Noah 

tembaw sunga a lut ni dongin tuisang hing 

let a, 
39

 A tawmang sieng tan un khophawh 

loin a om thei u hi. Tualeh Mihing Tapa 

hing pei hun ding zong tua mabang a hi hi. 
40

 Khum hun chiengin pasal ni lo a nasem 

khawm khat lah in om vanin, khat  

kinuasie va. 
41

 Numei ni ann sukhawm khat lah in om 

van, khat kinuasie va. 
42

 Tuajiehin kiging zingin om un, na 

Mangpa uh hing pei ni ding thei sih u teh. 
43

 Inn neipa in janlai guta hing pei ding 

hun thei taleh, kiveng vanin  a inn phet 

vangsah sih va. 
44

 Tua mabangin note kiging zingin na 

om un. Ajiehpen Mihing Tapa khu na 

gintat lo laitah ua hing pei ding a hi hi. 

 

Suoh Ginom Leh Ginomlo 
(Lk. 12:41-48)

 
45

 Tualeh suoh pil leh ginom kichi koi a 

hi ta diei? A pupa in  suoh dangte tunga 

mawpuohna a pieh a, a anneh hun ua ann 

pe dinga a ngansie thei pen khu a hi hi. 
46

 A pupa inn a ang pei kia chienga tua 

silte na bawl dimdiem a a mu suohpa khu 

hampha tei ve izo!  
47

 Thutah vawt ka hing hil  a hi: Tua bang 

suohpa tunga a pupa in a innsung vaisaina 

zosie nga mawng va. Hinanleh ama khu 

suoh gilo a hileh, 
48

 Ka pupa hing pei bai sih va chiin a 

suoh hipi dangte vuoh hing kipan vanin,  

zukhamte toh ne in hing dawn khawm ta 

va. 
50

 Tuachiengin ni khat, suohpa in a gintat 

lo laitah in a pupa hing tung van. 
51

 A pupa in suohpa khu tun ni suo vanin, 

mi lepchiete satan tan law ta va. Khunah 

kap in ha gawt ta va. 

 

Ngahnu Sawm Gentena Thu 

Van leenggam khu tam bang a hi 

ding hi. Khatvei ngahnu sawm in 

a meivahte uh de in moneipa dawn dingin  

a kuon u hi. 
2
 Tualeh a lah ua ngate a maw ua, nga 

dangte a pil u hi. 
3
 A mote in meivah tawi napi uh meitui 

thal loin a om ua, a pilte penin a meivah 

uah meitui thal dimsa in a kitawi u hi. 
5
 Tuachiin moneipa ang pei ha mama a, 

lusu in ana kimu sieng ta u hi. 
6
 Khumin jankhang laiin kiko aw khatin, 

Ngai vawi un,moneipa hing pei ta! Va 

dawn ta un, a chi hi.  
7
 Tuachiin ngahnu sawmte khu hing tho 

chietin, a meivah a de chiet ua, a mote in a 

pilte kungah, 
8
 Meitui ei hawm ve un, ko a mit mawh 

ta, a chi u hi. 
9
 Khumin a pilte in, Hi laizang lo e, no 

leh ko a ding kiching lo a hi. Tua sangin no 

a ding sumbuh ah va kilei ta un, a chi u hi. 
10

 Tuachiin ngahnu mote meitui lei dingin 

a pei ua, tua kikal in moneipa ang tung ta 

hi. Tuachiin ngahnu nga a mansa diem a na 

omte moneipa toh lut khawmin, molop 

anzaluinaah a om ua, tuachiin kot a kikha 

ta hi. 
11

 Tua zo phabep khatin ngahnu dangte 

hing peiin, Mangpa, Mangpa, ko zong kot 

ei hon ven chiin a kap u hi. 
12

 Khumin aman a kung uah, Thutah vawt 

ka hing hil a hi: Note hing thei kha sing e! 

chiin a dawng ta hi. 
13

 Tuachiin Jesu in a thujawnaah, 

Tuajiehin kiging zingin om un, ajiehpen a 

ni a hun na thei sih u hi, a chi hi. 

 

Suoh Thumte Gentena 
(Mrk. 19:11-27)

 
14

 Khum hun chiengin Van Leenggam 

pen tam bang a hi ding hi: Khatvei pasal 

khat khuolzin dingin a kisa a. A suohte han 

khawmin a neisa tungah mawpuohna a pe 

chiet hi. 

15
 A hithei bang jelun a hawm pieh a: 

khatpa talen nga a pie a, khatpa talen ni a 

pie a, khatpa talen khat a pie a. Tuachiin 

aman khuol a zinsan ta hi. 
16

 Tuachiin suohpa talen nga mupa kipan 

paiin, a sum khu a va metbawl taleh, talen 

nga ma a metsah hi. 
17

 Tua mabangin suoh talen ni mupa zong  

kipan paiin a sum a va metbawl taleh, talen 

ni ma a metsah hi. 
18

 Hinanlezong suoh talen khat mupa 

peiin leikhuh a to a,  tuanah a pupa sum 

pieh khu a phum ta mawh hi. 
19

 Hun phabep zoin suohte pupa ang tung 

kia a, a sum hawmte suohte toh a entup u 

hi. 
20

 Tualeh talen nga mupa hing peiin, talen 

nga ma a pupa ang pie hi: Pu aw, en in, 

talen nga nei pieh a hia, keiman talen nga 

ma kana metsah hi, a chi hi. 
21

 Khumin a pupa in, Bawl hoi chie,  

suoh hoi leh ginom. Sum tawmno tunga na 

ginom jiehin tampi tungah mawpuohna ka 

hing pe ding hi. Hing peiin, na pu 

lungdamnaah lut tan! a chi hi. 
22

 Khumin talen ni sangpa zong hing 

peiin, Pu aw, talen ni nei pieh a hi, en in,  

talen ni ma ka metsah hi, a chi hi. 
23

 Khumin a pupa in, Bawl hoi chie, suoh 

hoi leh ginom, nangma! Sum tawmno 

tunga na ginom jiehin tampi tungah, 

mawpuohna ka hing pe ding hi. Hing pei 

in, na pu lungdamnaah lut tan! a chi hi. 
24

 Khumin talen khat sang suohpa zong 

hing peiin, Pu aw, nang pen, mi genha pi 

na hi ka thei a, na tu lona muna zong at 

thei na hia, haichi na vaw lona muna zong 

aga khawm thei na hi ka thei hi. 
25

 Tuajiehin ka jau a,  kipan paiin, na sum 

teng lei neiah ka phum hi. En in, na neisa 

tanah a om hi, a chi hi. 

 
26

 Khumin a pupa in, Nang suoh gilo leh 

thasie, na vaw lona munah aga khawm teh 

na chi na tah ama? 

25 

27
 Tualeh, ka sum teng summet bawlte na 

kemsah inlen kang tun kia bepin a met toh 

kimu kia ta ve leengh. 
28

 Tuin a khut a talen om sunteng la unlen 

sawm neipa khut ah pie un. 
29

 Ajiehpen a neipa in a nei tam sem na 

dingin kipieh belap vanin, bangma nei lopa 

pen a neisun teng zong kilah pieh ta va. 
30

 Tam phattuomna neilo suohpa pen 

pulam miel lahah koi ta un; tuanah kap in 

ha a gawt ta ding hi! a chi hi. 

 

Vaihawmna Nukhia Pen 
31

 Mihing Tapa a lopina toh ang pei a, a 

vansawltah siangthote toh ang pei a, a 

lopina mantona tunga ang to chiengin, 
32

 A masang ah nam chinteng a mi hing 

kikhawm van, tuachiengin aman mite se ni 

suo van; belamte leh kelte tuom khen ta va. 
33

 Tuachiengin belamte ama jiet langah 

koi van, kelte pen a vei langah koi ta va. 

 
34

 Tuachiengin  in a jiet langate kungah, 

Hing pei un, ka Pa guoljawlna tangte aw, 

lei kisiem tung apat no a dinga kibawl 

leenggam khu hing luo ta un. 
35

 Ajiehpen, ka gilkiel in ann nei pie ua, 

ka dangta in dawn ding nei pie ua, 

khuolgam mi ka hiin nei lutsah u hi. 
36

 Guohtang in ka om a, puon nei se ua, 

ka chi a na a, nei ve u hi: thong sungah ka 

om a, ka kungah nang haw u hi. 
37

 Khum chiengin midihte in dawng va 

un, Mangpa, nang banchih a gilkiel a an ka 

hing pieh ua, dangta a dawn ding ka hing 

pieh uh e?  
38

 Bangchih in nang khuolgam mi na hia, 

kang lutsah uh la? Bangchih a guohtang a 

na om a, puon ka hing se uh la? 
39

 A hisihleh na chinat ka hing mu ua, 

thong sunga na om a kote in ka hing ve uh 

la? chiin dong va uh. 
40

  Tuachiengin  in dawng van, a kung 

uah, Ka unaute lah a a mengpen tunga na 

bawl uh khu ka tunga na bawl uh a hi hi! 

chi ta va. 

41
 Tuachiengin a vei langa te kunga zong 

tam bangin gen va: Ka kung apatin 

peimang ta un, no Pasian sapsiet tangte 

aw! Kumtawn meilipi ah pei ta un. Tua 

mun khu dawimangpa leh a sawltahte a 

dinga kibawl a hi hi. 
42

 Ka gil a kielin nei nesah sih ua, ka 

dangta in zong nei dawnsah sih uh.  
43

 Khuolgam mi ka hi a, nei lutsah lo pi 

uh; saguoh in ka om a, puon nei se sih uh; 

ka chi a natin nei ve sih ua; thong ka kieh 

in zong ka kungah nang haw sih u hi, chi ta 

va. 
44

 Tuachiengin amaun a kungah, Na 

gilkiel a, na dangta a, khuolgam mi na hi a, 

saguoh a na om a, na chi a nat a, thong na 

kieh a ka hing panpi lona uh bangchih 

mawh e chi, Mangpa, chi va uh. 
45

 Tuachiengin  in a kung uah, Ka hing 

hil a hi: Mi simmaw huoipen khat  na 

panpi lo chieng un kei ei panpi lo na hita u 

hi. 
46

 Tuachiin tamte pen, kumtawn 

gawtmun ah kisawl vanin, midihtatte pen 

kumtawn hinna ah lut ta va uh, a chi hi. 

 

Koiman A Ni A Hun Thei Lo 
(Mrk. 14:1-2; Lk. 22:1-2; Jn. 11:45-53)

 

Khumin Jesu in tam thute a hil 

dimdiem zoin, a sinsahte kungah 

hing peiin a kung uah hing peiin tam 

bangin sil ang om ding hi chiin thu a hil hi. 
2
 Ni ni zo chiengin peikan pawi hing tung 

ding, khum hun chiengin Mihing Tapa khu 

khailia dingin a kibawlse ta ding hi chi na 

thei u hi, a chi hi. 
3
 Khumin siempu liente leh dansiem 

siete, leh mipite upate, khum hun laia 

siempu lien Kaiapha innpi ah a kikhawm 

ua, 
4
 Jesu a guh a mat a tha a sawm u hi. 

5
 Hinanlezong pawibawl ni hi da heh, 

ajiehpen mipi kiko ogin kiza put kha va, a 

chi u hi. 
6
 Tualeh tuin, Jesu Bethani khuo na 

Simon kichi miphah pa inn ah a om hi. 

7
 Tuanah Jesu in ann a neh laitah in, 

numei khatin alabasta kichi sathau namtui 

mantam tah bung khat hing tawiin a lujang 

ah ang sung hi. 
8
 Tua pen, a sinsahte in a mu bepun  a 

lungthah mama ua, bangchi dan e ka chi?  
9
 Tua sathau namtui teng kijua henlen, 

gentheite kipe zo ve leh, a chi u hi. 

 
10

 Khumin Jesu in a thugen uh a thjei a, 

tuachiin a kung uah, Tam numei nasep 

tungtang no haw lunghimawna ding om sih 

e. Ka tunga a silbawl khu silhoi leh kilawm 

a hi hi. 
11

 Migentheite ompi zing va u chin, kei 

pen ei ompi zing sih va u teh.  
12

 Ka tunga a silbawl ka lujang a a sun 

khu vui dingin kimansa in om in, ei chi na 

a hi hi. 
13

 Thutah vawt ka hing hil a hi: Tuin 

khantan hoi thu a kigen chiengin leitung 

mun chinah tam thu zong ama theizingna 

in kigen zing ta va, a chi hi. 

 

Juda Jesu Mansah Dingin Thukim Ta  
(Mrk. 14:10-11; Lk. 22:3-6)

 
14

 Khumin  a sinsahte sawmlehni lah a 

khat, Juda Iskariot kichipa, siempu liente 

kungah tokai in, 
15

 Jesu hing mansah taleeng bang nei pe 

ding uoi? chiin a va dong a. Tuachiin 

dangka sawmthum a pie ua. 
16

 Khumia kipatin  Juda in Jesu khu a 

khut ua piehkhieh thei na lampi  a sui pan 

pai ta hi. 

 

Jesu in A Sinsahte Toh Peikan  

  Ankuong Imm Khawm 
(Mrk. 14:12-21;Lk. 22:7-14; Jn. 13:21-30)

 
17

 Tualeh Tol Sawlo Anpheng neh masah 

niin Jesu a sinsahte kungah hing peiin, Ei a 

ding peikan ankuong luina ding heisung na 

dei uoi? 
18

 Khopi sungah lut unlen, pasal khat 

kungah, Siepa in ka hun a tung ta. Ka 

sinsahte leh keiman na inn ah Peikan 

Ankuong imm va ung a chi hi, chiin va gen 

un, chiin a sawl hi. 
19

 Khumin Jesu gen bangin a sinsahte in 

Peikan Ankuong  a va siem u hi. 
20

 Tualeh nitah a hing hi a, Jesu a sinsahte 

an ne dingin dawkang ah a to ua. 
21

 A anneh lai un Jesu in a kung uah, 

Thutah vawt ka hing hil a hi: Note lah a 

khat in ei mansah va u teh, a chi hi. 
22

 Khumin a sinsahte lungkham taseng in 

a kungah, Mangpa, kei nei chi na ama aw? 

a chi chiet u hi. 
23

 Khumin Jesu in a kung uah, Ei mansah 

ding khu ka ankuong sawpipa tehteh a hi 

hi. 
24

 A tungtang thu ana kigiel mabanga 

Mihing Tapa khu si ding mawng a hia, 

hinanlezong Mihing Tapa lebawlpa khu 

dapi huoi sam e izo! Ama khu a pien 

sangin hing pien da taleh hoizo teh va, a 

chi hi. 
25

 Khumin ama lebawlpa Juda in a dong 

a, Mangpa, kei ka hi ama? a chia. Aman a 

dawng a, Na gen dih hi, a chi hi. 
26

 Tuachia an a neh laitah un, Jesu in 

anpheng khu a la a, guol a jawl a, phalsuo 

in , a sinsahte pie in a kung uah, La unlen, 

ne un, tam khu ka tahsa a hi, a chi hi. 
27

 Tuachiengin aman no khu a la a, 

nuomthu tut in, amauh a pie a, No zosie in 

dawn un. 
28

 Ajiehpen tam khu thuhun tha a ka sisan 

a hi, mi tamtahte khiel ngaidamna dinga 

hing luongkhie khu a hi. 
29

 Hinanlezong ka hing hil a hi: ka Pa 

leenggam sungah greptui tha  note toh i 

dawn khawm kia masangsie dawn nawn ta 

sih vang, a chi hi. 
30

 Tuachia la khat a sah zo un, Oliv muol 

lam juonin a pei ta u hi. 

Peter in A Kilepsan Ding Thu  

Jesu in A Maget 
(Mrk. 14:27-31;Lk. 22:31-34; KJn. 13:36-38)

 
31

 Khumin Jesu in a kung uah, Tu jan 

keima jiehin no zosie in hosietna thuoh va 

u teh. Ajiehpen tam bangin ana kigiel hi: 

Keiman a belam chingpa uh sat vang in, a 

belamte kitheijah ta va uh, chi a hi hi. 
32

 Hinanlezong ka thaw kia chiengin 

Galili ah na masang uah ka pei ding hi, a 

chi hi. 
33

 Peter in a dawng a a kungah, Nang 

jiehin michinin hingb taisan nanleh kei 

penin hing taisan ngai sih vang, a chi hi. 
34

 Jesu in a kungah, Thutah vawt ka hing 

hil a hi: tu jan, a khuon masangin thumvei 

ei kilepsan va teh, a chi hi. 
35

 Peter in a kungah, Nang toh si khawm 

ding hinanleeng hing kilepsan sih vang, a 

chia. Tua mabangin a sinsah dang tengin 

zong a chi u hi. 

 

Getsemane A Jesu Thungetna 
(Mrk. 14:32-42; Lk. 22:39-49)

 
36

 Khumin Jesu leh a sinsahte 

Gethsemane kichi mun ah ang tung ua, a 

sinsahte kungah, Tanah na to un, kei pei 

phei vang in thu va ngen ta vang, a chi hi. 
37

 Tualeh aman Peter leh Zebedi tapa gel 

a jawpi a, lungkham lungjin a sin panta hi. 
38

 Khumin aman a kung uah, Sina chingin 

ka hinna a lungkham ta hi. Tanah na om 

unlen, keima ei na en un, a chi hi. 
39

 Tuachiin a pei gamla zep a,  a khup 

lamin a pua a,  thu ngenin, Pa aw, a hithei 

leh, tami no toh ei kipelsah in. 

Hinanlezong keima deina bang hi loin, 

nangma deina bang hi jaw hen, a chi hi. 
40

 Tualeh a sinsahte kunga ang pei leh 

ana kimu sieng ua, khumin Peter kungah, 

Nai kal khat beh ei na ngah zo lo i? 
41

 Solnaa na lut lo na ding un, pilvang in 

thu ngen un. Hagau in a ngap a, tahsa 

penin a zo sih hi, a chi hi. 
42

 Tualeh pei phei kiain, a niveina thu 

ngenin, Pa aw,  a hithei leh tami no toh ei 

kipelsah in, ahivangin nangma deina bang 

bawlin om jaw hen, a chi hi. 
43

 Ang kile chiengin amauh kimutsuo 

seng jiehin ana kimu kia u hi. 
44

 Tualeh ama ua patin pei phei kiain, a  

thumveina thu a ngen a:  

a nget ngai teng a ngen hi. 
45

 Tuanah a sinsahte kungah hing peiin a 

kung uah, Tuin khawldam in kimu dildel 

un. Ngai un, tuin a hun ang tung ta hi. 

Mihing Tapa khu migilote khut a kibawlse 

ding a hita hi. 
46

 Tho un, pei vai: Ngai un, kei ei 

lebawlpa, ang nai ta hi, a chi hi. 

 

Jesu Kimatna  
(Mrk. 14:48-50; Lk. 22:47-53; Jon. 18:3-12) 

47
 Tuachia thu a gen laiin, ngai vawi, 

Juda, sawmlehnite lah a khat hing peiin, 

siempu liente leh mipite lah a upate hing 

sawl mihonpi, namsau leh phohbul tawite 

ang jawpi hi. 
48

 Tualeh ama lebawlpa in chiemtena 

khat pie in mihonpi kungah, Ka 

ngawngkawi penpen khu a hi, hing man 

pai lien un, a chi hi. 
49

 Khumin Juda in Jesu juon pai dingdeng 

in, Siepa aw, na tungah thupha tung ta hen, 

chiin a ngawngkawi hi. 
50

 Khumin Jesu in a kungah, Lawm aw, 

na bawl ding penpen bawl meng in! a chi 

hi. 

Khumin mipite kipan in Jesu manin a lep 

ia ta u hi. 
51

 Tualeh, Jesu toh na om khawmte lah a 

khatin, a namsau doh paiin siempu mang 

suohpa  a sat a, a bil lang khat a sattan pieh 

ta hi. 
52

 Khumin Jesu in a kungah, Na namsau a 

pai ah siet kia in. Namsau lamte namsau 

ma in lo va. 
53

 Ka Pa kungah ei panpi in chi leeng, a 

vansawltahte tul guh mun sawmlehni 

sanga  tam jaw hing sawl thei a hi chi thei 

lo i? 
54

 Tua hitaleh Laisiangtho thugen 

bangchi tangtun ta ding la? 
55

 Khum hun laitah in Jesu in mihonpi 

kungah, Guta khat man ding banga kei 

man dinga hing kuon na hi uh maw? 

Thuhil in Biehinnpi ah note ka hing topi 

ngitnget un,  

lah ka tungah khut na lam sih un. 
56

 Hinanelzong tam zosie jawlneite 

Laisiangtho thugen a tangtunna ding a hi 

hi, a chi hi. Khumin a sinsahte zosie 

kithejah in a taisan sieng ta u hi. 

 

Jesu Vaihawmna Masang Ah 
(Mrk. 14:54-65; Lk. 22:54-55; 63-71; Jn. 18:13-14; 19-24)

 
57

 Tualeh amante in Jesu khu Siempu 

mamng Kaiapha kungah a jawpi ua, 

khunah dansiem siete leh upate ana 

kikhawm u hi. 
58

 Tuanah Peter in siempu mang inn 

huong sung dong a va jui a, inn huon 

sungah lut in bang a kilaw ei chi enin inn 

huong chingte toh a to khawm hi. 
59

 Khumin siempu liente leh upate leh 

vaihawm in, Jesu tha theina ding theipina 

dihlo pipi a sui ua, 
60

 Hinanlezong a mu zo sih ua. 

Akhongin, theipitu dihlo ni hing kipan in, 
61

 Thu a gen ua, Tampa in, Keiman 

Pasian biehinnpi  suse theiin,  ni thum 

sungin ka tungding kia ding hi a chi hi, a 

chi u hi. 
62

 Khumin siempu mang khu hing dingin 

a kungah, Bangma na gen sin? Na tungtang 

thu hing kitheipi te, ang kigenna haw thuh 

thei lo i? a chi hi. 
63

 Hinanlezong Jesu in bangma a gen sih 

hi. Tuanah siempu mang in thu genin a 

kungah, Nei dawn mawng deiin Pasian 

paulap in thu ka hing dong a hi: Nang 

Messiah, Pasian Tapa hi teh izo! a chi hi. 
64

 Jesu in a dawng a, Gen dih chie: 

Hinanlezong ka hing hil a hi, dachiengin 

Mihing Tapa silbawltheina jiet langa a to 

mu va chin, tuachiengin van meilum lah a 

ang pei na mu ding hi, a chi hi. 
65

 Khumin siempu mang in thuohla kisa 

in a puonte a botkeh a, tampa in simmawna 

kamteng  a zang hi, bang theipina dang a 

ngai nawn ei? Ngai un, ama apat 

simmawna kamteng na ja uh khula. 

66
 Bang na chi ngaituo uoi? a chi leh, 

amaun, Tua pen si na ching a hi khu, a chi 

u hi. 
67

 Khumin a maitang a chilphit ua, a tum 

ua, hon khatin a phebeh ua, 
68

 Messiah, tu a hing tum koi a hiei, gen 

vawi ta, a chi u hi. 

 

Peter In Jesu Kilepsan 
(Mrk. 14: 66-72; Lk. 22:56-62; Jn. 18:15-18, 25,27) 

69
 Khumin Peter inn huong sunga ana to 

leh, siempu mang suoh ngahnute lah a khat 

hing peiin  a kungah, Nang zong Galili mi, 

Jesu toh om ton ngel teh, a va chi hi. 
70

 Hinanlezong Peter in tua muna om 

zosie masang ah, Na thugen thei sih veng 

aw, chiin inn huong tunkot  juonin a pei 

phei hi. 
71

 Tuanah suoh ngahnu dang khatin tuana 

pasalte kungah,  Ama zong Nazareth mi 

Jesu toh om khawm ngel veh aw! a va chi 

hi. 
72

 Khumin Peter in kilepsan kia in, Na 

thugen thei kha vawt sing, kichiem ngam 

ing! A chi hi. 
73

 Phabep khatin a kunga dingten Peter 

hing juonin a kungah, Nang zong a lah ua 

mi na hi khula, na hamdan ah a kithei khu! 

a chi u hi. 
74

 Khumin Peter kichiemin, Ama thei kha 

mawng mawng sing, a chi hi. 
75

 Tuabepin thakhat in a ang khuong pai 

ta hi. Khumin Jesu thugen a khuon 

masangin nangman thumvei ei kilepsan ve 

chin ana chisa a hi chiengin Peter nangeh 

vamtum in a kap ta vangut hi. 

 

Jesu Pilat Masang Ah 
(Mrk. 15:1; Lk. 23:1-2; Jn. 18:28-32)

 

Khumin jingmawng matah in 

siempu liente leh nautang upate 

in Jesu tha ding vai a hawm u hi.  
2
 A lep lia ua, pui mang in, Rom  a pekhe 

ta u hi. 

Juda Sina 
(Nspt. 1:18-19)

 
3
 Khumin a mansahpa Juda in Jesu 

siemmaw a tansah uh a thei bep in a kisia 

a,  dangka sawmthum te tawiin siempu 

liente leh nautang upate a va pe kia hi. 
4
 Khelna nei lopa tha dinga ka lebawl 

bawl khiel vawt ing e, a chi hi. Khumin 

amaun, Tuami ko bang nopmawna laizang. 

Na law law kilaw ta ve te! chiin a dawng u 

hi. 
5
 Khumin Juda in a sum teng Biehinnpi 

sungah sep lutin, a peimang a, ama a 

kikhailia ta hi. 
6
 Tuabepin siempu liente in a sum teng 

tomin, Tam pen sisan man a hi, i biehinnpi 

sum ip sunga koi ding i dan toh kikal a hita 

hi,a chi u hi. 
7
 Tuachiin a kikum ua, khum pen 

gamdangmite hanmuol leina in  nei vai 

chiin Belkhengpa logam a lei u hi.  
8
 Tuajiehin khum mun pen tuni tanin 

Sisan Mun a kichi hi. 
9
 Tam khu jawlnei Jeremiah in ana gen, 

Dangka sawmthum a la ua,  tua khu 

Israelte kithukim a, ama man dinga a pieh 

uh, 
10

 Tua sum khu Belkhengpa logam leina 

in a nei u hi, Mangpa in thu ei pieh tah 

mabangin, chi khu ang tangtung diang hi. 

 

Pilat In Jesu A Dohna 
(Mrk. 15:2-5; Lk. 23:13-25; Jn. 18:39)

 
11

 Tuachia Rom  masang a a dinin Aman 

Jesu a dong a, Nang ta, Judate  na hi ama? 

a chi hi.  
12

 Hinanlezong siempu liente leh  nautang 

upate in a mawmatna zosie uah bangma a 

gen thuh sih hi. 
13

 Tuajiehin Pilat in a kungah, Ta ang ki 

mawmatna haw pi za lo i? a chi hi. 
14

 Hinanlezong Jesu in kam khat ngel 

zong a gen sih a, Rom  in lamdang mama a 

sa hi. 

Jesu Kithana 
(Mrk. 15:6-1)

 

15
 Tualeh Peikan Pawi chinin Rom  in 

mipi dei penpen thongkie mi khat a hakhe 

thei tuh hi. 
16

 Khum hun laitah in mipi in a a 

theisiem Jesu Barabba kichi thong ah a om 

a. 
17

 Tuachia mihonpi ang kikhop bep un 

Pilat in, Koi pen hakhe leeng na dei uoi? 

Jesu Barabba kichipa e, awleh  Messiah 

kichi Jesu pen e? chiin a dong hi. 
18

 Tualeh Jesu  a thangsiet man ua Judami 

thuneite in ang piehkhieh uh a hi chi  in a 

thei hi. 
19

 Khumin Pilat vaihawmna muna a to 

laiin, a jinu in a kungah thu khat ang 

tungsah a. Tua midih khu bangma law sin, 

ajiehpen janitah in ama ka mangmat a, ka 

gimpi mama hi! a chi hi. 
20

 Khumin siempu liente leh nautang 

upate in mipi a tophut ua, Pilat in Barabba 

khu hing hakhie henlen, Jesu pen kithat 

heh, a chi u hi. 
21

 Hinanleh Pilat in mihonpi dong in, 

Tam pasal nite koipen ka hing hakhe diei 

chia a doh leh, Barabba, chiin a kiko u hi. 
22

 Khumin Pilat in, Tualeh, Messiah kichi 

Jesu pen bang law ta ding? chiin a dong hi. 

Khumin mipite in, óKhailia inô a chi u hi. 
23

 Hinanlezong Pilat in, Bawl khiel bang 

a nei ei? chia a doh kia leh, mihonpite in  

aw ngai theitawp suo in, óKhailia inô chiin 

a kiko vapual u hi. 
24

 Khumin Pilat in mipi va dong leeng 

kiphin khong ding uh chi a thei bepin tui 

them khat la in mihonpi masanga a khut 

silin, Tampa sisan tungtang ah ka sieng hi, 

noma kibawl a hi hi, a chi hi. 
25

 Khumin mihonpi in a dawng ua, 

Tampa jieh a gawtna koma tung leh ka tate 

uh tungah tung ta hen, a chi belap u hi. 
26

 Tuajiehin Pilat in mipite nget dungjuiin 

Barabba pen a hakhie a, Jesu pen khauhuol 

a satin khailia dingin mihonpi khut ah a 

pekhe ta hi. 

Galkapten Jesu Apmaina a Nei Uh 
(Mrk. 15:16-20; Jn. 19:2-3)

27
 Khumin Pilat galkapte in  inn huong 

sungah Jesu hing jawpi in,  mihonpi in a 

imm kimkot u hi. 
28

 Tuachia a puonsilte hawhkhieh piehin, 

puon ausan gimnei tuol pi khat a silsah u 

hi. 
29

 Tualeh, ling lukhu a phan ua, a khusah 

ua, a jiet langah chiengkhut khat tawisah 

in, a masangah apmai bawlin a kun ua, 

Judate , dam sawt hen, a chi u hi. 
30

 Tuachiin a chilphit ua, a chieng tawi a 

lah pieh ua a lujang satna in a nei u hi. 
31

 Tuachia guolsiet bawlna a nei chim bep 

un, puon ausan tuol khu ladoh in, ama 

puonte a silsah kia ua, tuachiin khailia 

dingin a pui ta u hi. 

 

Jesu Kikhailia Ta  
(Mrk. 15:21-32; Lk. 23:26-43; Jn. 19:17-27)

 
32

 Tuachia a peipi lai un, Simon kichi 

Kurini khuo a mi pasal khat a mu ua, 

galkapte in Jesu singlamte puohhu dingin a 

man u hi. 
33

 Tuachiin Lugu Mun kichi, Golgotha 

mun ang tung ua. 
34

 Tuanah sinkha toh kihal zupawng thua 

Jesu a dawnsah ua, hinanleh nahthei loin a 

dawn nawn ta sih hi. 
35

 Khumin a khailia ua, a puonsilte 

kihawm in ai a san u hi. 
36

 Tuachiin ama chingin a to ua. 
37

 Tualeh a lutung sonah ama mawsietna 

lai khat kigiel in, ñTam Jesu Judate  a Hi 

chi a om hi. 
38

 Tuachiengin suommang mi ni zong a 

kikhailia tha ua. Khat a jiet lang,  khat a 

vei langah a khai u hi. 
39

 Tualeh khuna mi suhpei topei tasun in 

a lusuh ua, elho in,  
40

 Nang ngel hi chie, biehinnpi susie a, ni 

thum sunga tungding kia ding! Pasian Tapa 

na hileh nangma ki hundam ta ve te!a chi u 

hi. 
41

 Tua mabangin siempu liente leh 

nautang upate in elho in,  

42
 Midang hundam thei na pi ama a 

kihundam thei sih khu! Israel  hilo ama? 

Singlamte tung panin tuin hing kumsuh leh 

ei zong gingta ta vei chi aw! 
43

 Aman Pasian a gintat a, Pasian Tapa ka 

hi a chi hia; Pasian in ang hundam nuom 

mawng ei, tuin en vai e! a chi u hi. 
44

 Tua mabangin suommang a kikhailiapi 

gel nangawn in a hosie u hi. 

 

Jesu Sina 
(Mrk. 15:33-41; Lk. 23:44-49; Jn. 19:28-30) 

45
 Khumin sunkim apat nai thum sung 

vingveng gam buppiah sim hing jingin, 
46

 Kai langin Jesu aw ngaitah a kiko in, 

Eli, Eli lama sabakthani? a chi hi. Tua pen, 

Ka Pasian, ka Pasian bang dinga nei taisan 

a hiei? chi na a hi hi. 
47

 Tualeh khum muna ding a thugen ja 

khen khatte in, ñElijah han himaò, a chi u 

hi. 
48

 Thakhat in midang khat va taiin 

tuipiehna tuitawp khat la in,  zupawng thua 

lahah diein, chiengkang sau dawn khat ah a 

ta a,  Jesu kam toh a va tuo hi. 

 
49

 Hinanlezong midangte in, Khongai un, 

ama hundam dingin Elijah ang pei mawng 

ei, en tadi vai! a chi u hi. 
50

 Khumin Jesu aw ngaitah a kiko in a 

hagau a hakhe ta hi. 
51

 Tuachiengin biehinnpi sunga puonjah 

thupi khu a hung apat a dop dongin phal ni 

ang kisuo ta a. Zilpi hing ling in, suongte 

ang pawhkeh zengzung a. 
52

 Han kotte hing kihong in, misiengtho 

kimusa te ang tho kia hi. 
53

 Tuachiin han a nuasie ua, Jesu sina 

pata a thawkia zoin, khopi siangtho ah a lut 

ua, tuanah mi tampi kungah a kihyl hi. 
54

 Khumin galkap za lamkaipa leh a 

galkapte, Jesu chingten zilpi liing leh sil 

omdan zosie a mu ua, jau si in, ñTam pen 

Pasian Tapa hi mawng mawng vawt e!ò a 

chi u hi. 

55
 Khumin numei tampi, Galili pana  Jesu 

hing jui, ana zen leengte in han lam a gal et 

u hi. 
56

 Tuate lahah Magadala khuo a Mari, 

Zebedi tapa gel nu, tualeh Jakob leh Joseph 

nu Mari chite a hi u hi. 

 

Jesu Kivuina  
(Mrk. 15:33-41;Lk. 23:44-49); Jon. 19:28-30)

 
57

 Khumin nitah lam a hing hita a, 

Arimathai khuo a mi hausa Joseph kichi, 

Jesu nuajui khat ang tung hi. 
58

 Tuachiin Pilat kungah a va pei a,  Jesu 

luong a va ngen hi. Khumin Pilat in Jesu 

luong khu Joseph pie un chiin thu a pie hi. 
59

 Tuachiin Joseph in a la a,  
60

 Tangchiing puon tha in a tuom a,  ama 

khuohthu suong hankhuh ah a siel ta hi. 

Tuachiengin han kot ah suong lienpi khat 

lia pheiin, han a sinkhum a a nuasie ta hi. 
61

 Tualeh Magdala khuo a Mari leh Mari 

khat pen han lam ngain a to den u hi. 

 

Han Chingte 
62

 Tualeh a jingni Sabbath a hia, siempu 

liente leh Pharisaite in Pilat va kimupi in a 

kungah,  
63

 Pu aw, tami mi lepchiepa in a hin laiin 

ni thum zo chiengin tho kia vang, a chi hi.  
64

 Tualeh thu ei pie inlen, a ni thumni 

dongin a han hoitah in kiching hen hileh a 

sinsahte in a luong gu sih va un, mipite 

kungah sina patin a tho kia ta, chi thei ta 

sih ve un. Tam juouthu nukhia pen khu a 

masa sangin  hing nase sem ding a hi hi, a 

chi u hi.  
65

 Khumin Pilat in a kung uah, Va ching 

ta ve u te leh! Pei unlen, a hankhuh hoitah 

in va chingkip ta un. A bawldan ding zong 

thei tham u teh, chiin thu a pie hi. 
66

 Tuachiin a va pei ua, han a siemtup ua, 

a chingpa mitmu tehteh in suong tungah 

chiemtena bawlin a nuasie ta u hi. 

 

A Thawkiana 
(Mrk. 16:1-10;Lk. 24:1-12; Jn. 20:1-10)

 

Khumin Sabbath zo, a nipi kia ni 

masapen,  Pasianni  phalva in 

Magdala khuo a Mari leh Mari dang pen 

hankhuh en dingin a va haw gel hi. 
2
 Tualeh thakhat in huoisetah in zilpi ang 

liing a, Mangpa vansawltah khat van pana 

hing kumsuh in hankodal suongpi khu 

liamang in a tungah a to ta hi. 
3
 A mel pen tunphe a bang a, a puonsilte 

vua bangin a vam a,  
4
 Khumin hanchingte jausi in, a bupsi 

vawt u hi. 
5
 Khumin tua vansawltah in numeite 

kungah thu genin, ñJau vawt sih un. A 

kikhenbeh pa Jesu sui hi u teh chi ka thei 

hi.  
6
 Ama tanah om nawn sih, a gensa 

mabanga kaithaw a om a hita hi. 
7
 Tanah hing pei un, a lupna hing en un. 

Tuin manlang in pei ta unlen, a sinsahte 

kungah, Ama khu kaithaw in a om ta a,  

Galili a na masang uah a pei hi. Tuanah 

note in mu va u teh chiin thu va hil ta un, a 

chi hi. 
8
 Tuachiin han nuasie in jau leh thanuom 

kawmin  a sinsahte thuhil dingin a tai ta 

zinzen u hi. 
9
 Khumin thakhat in Jesu in a kimupi a, a 

kung uah, ñNa lah uah muonna om ta henò 

a chi hi. Tuabepin ama ang juon ua, a 

kephang tu in a bie u hi. 
10

 Khumin Jesu in a kung uah, Jau sih un, 

va pei ta unlen, ka unaute Galili lam naw a  

pei dingin va hil ta un, tuanah keima ei mu 

ding u hi, chiin a sawl hi. 

 

Han Chingte Thutut 
11

 Tuachia numeite in ma naw a a pei jel 

u leh, hanching galkap hon khat khopi lang 

juonin a pei ua, thu omdan zosie siempu 

liente a va hil u hi. 
12

 Khumin siempu liente in nautang upate 

kikuppi in, galkapte sum nempi khat a pie 

ua, tuachiin a kung uah, 
13

 A sinsahte in janlai ka kimut kal un a 

luong ang lata u hi hing chi un. 

  in tam thu ang thei chiengin, Tam thu 

ah bangma lungkham sin, siemtang na hi 

hi, chiin  koma hawn hing thunun na va 

ung, chiin thu a dap hil u hi. 
15

 Tuachiin galkapte in guhgolna sum khu 

a la ua, a kihil bang un a bawl u 

hi.Tuachiin khum thu khu Judate lahah a ki 

hathan mama a, tuni tana a thei pen uh tua 

mama a hi nalai hi. 

 

Jesu A Sinsahte Kungah Kihyl 
(Mrk. 16:14-18; Lk. 24:36-49; Jn. 20:19-23 Nspt. 1:6-8) 

Khumin a sinsah sawmlehkhatte Galili  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

gama muol tung Jesu in a chiemna mun uh 

juonin a pei ua.
 

17
 Tuachia ama a mu bep un, pawl khatin 

gingla pumpum in a bie u hi. Khumin Jesu 

in ang nai a, a kung uah, ñLei leh van a 

thuneina zosie ei kipe ta hi. Tuajiehin gam 

chinah pei unlen, nam zosie ka nuajui in 

siem un: Pa leh Tapa leh Hagau Siangtho 

minin baptisma bawl unlen, 
20

 Ka thupieh zosie zop dingin thu hil un. 

Tualeh, ngai un, keiman bangchihtan in,  

hun tawp dongin note ka hing ompi ding 

hi, a chi hi. 

 

 



MAK  

Athupi: Khrist  Suoh Nasem ahi                                                                      Agiel: Mark 

Baptispa Johan Leh A Thupuoh 

 

Jesu Khrist, Pasian Tapa Khantan 

Hoi hing kipat dan tam bang a hi. 
2
 Jawlneite in ana giel mabangin, Ngai 

vawi,  keiman na masang ah ka thugenpa 

ka sawl a, aman na masang ah na lampi a 

siem ding hi, chi khu. 
3
 Gamdai a mi kiko aw khatin, Mangpa 

lamlien siel unlen, a lampi tangsah un, a 

chi hi. 
4
 Johan in  gamdai ah baptisma a bawl a, 

kisia a khiel ngaidamna dingin baptisma a 

bawl hi. 
5
 Tuachiengin Judea gamsung mi zosie 

leh Jerusalem a mi zosie hing peiin, a 

khelna uh puong in, aman Jordan lui ah 

amauh baptisma ana tangsah hi. 
6
 Tualeh Johan in sangawngsau vuna 

kibawl puon a sil a, savun kawnggah in a 

kawng a gah a; tualeh aman kauphe leh 

gam khuoiju ann in a ne hi. 
7
 Tuachiengin thu a gen a, Kei nua langah 

keima sanga thupi zo khat hing pei ding a 

hia, kei pen ama kedap khau sut lawm 

zong ka hi sih. 
8
 Kei penin note tui a baptisma ka hing 

tansah hi u teh, Aman Hagau Siangtho in 

baptisma a hing tangsah ding hi, a chi hi. 

 

Jesu Baptisma Tanna Leh Sol a  

a Omna 
(Mat. 3:13-14; Lk. 3:21-22; 4:1-3)

 
9
 Khum hun laiin tam bangin sil ang om 

a, Galili gama Nazareth mi Jesu, Jordan ah  

Johan in baptisma a tansah dingin ang pei 

hi. 
10

 Tualeh tui apat ang pusuo leh, aman 

van kihong khu a mu a, Hagau Siangtho 

vakhu banga a tunga hing kumsuh khu a 

mu hi. 
11

 Tualeh van panin aw khat ang ging a, 

khumi aw in, Nang ka it mama ka Tapa na 

hi, na tungah ka lungdam mama, a chi hi. 
12

 Tuachiengin Hagau in ama khu gamdai 

ah manlang in a jawpi ta hi. 

13
 Tualeh gamdai ah a om a, ni sawmli 

sung Setan in a sol a; gamsate toh a om 

khawm a; vansawltahte in a na a seppieh u 

hi. 

 

Jesu in Ngaman Pasal Han 
(Mat. 4:12-22; Lk. 4:14-15)

 
14

 Tuin Johan pen thong ah a kikhum zo 

a, Jesu Galili ah hing peiin, Pasian 

Leenggam thu a hil hi. 
15

 A hun ang tung ta a, Pasian leenggam 

khu a nai ta hi, tuachiin Pasian thu khantan 

hoi gingta un, a chi hi. 
16

 Tuin ama Galili tuipi geia lam a jawt 

laiin, Simon leh Andru, a sanggampa, 

ngaman mi mawng a hi ua, tuipi a a lense 

uh  a mu hi. 
17

 Khumin Jesu in a kung uah, Note in ka 

nua hing jui un, tuachiengin keiman note 

mihing manin ka hing siem ding hi, a chi 

hi. 
18

 Tuachiin amaun thakhatin a lente uh 

taisan in a jui pai ta u hi. 

 
19

 Tuachia phabep a pei phei kia leh, 

aman Jakob, Zebedi tapa, leh a sanggampa 

Johan tembawneu sunga len phaw gel, a 

mu hi. 
20

 Tuachiin aman thakhat in a amauh a 

han a: tuachiin amaun a pa uh Zebedi leh 

thaman kipie a suohte taisan in, ama a jui u 

hi. 

 

Hagau Bua Nei Pasal Khat 
(Lk. 4:31-37)

 
21

 Tuachiengin Kapernaum ah a pei ua,  

Sabbath niin a biehinn uah lut in, thu a hil 

hi. 
22

 Tualeh a thuhil pen, dansiem siete 

hildan a hil loin, thuneina toh a hil jiehin 

lamdang mama a sa u hi. 
23

 Tualeh biehinn sungah hagau buanei 

khat ana om a, amapa hing kiko in,  

Nazareth mi Jesu aw, kote bang nei law 

sawm e?  

1 

 Kote suse dinga hing pei na ma? Nang 

khu Pasian  mi siangtho na hi chi ka thei 

hi, a chi hi. 
25

 Khumin Jesu in thupieh in, Sip inlen, 

ama apatin hing pusuoh in,a chi hi. 
26

 Tuachiin tam hagau buain mipa khu a 

buoisah ta a, pengjah in ama sung panin 

ang pusuoh ta hi. 
27

 Tualeh mi zosie in lamdang a sa chiet 

ua, amauh kiho in, Bangchi thu e le? 

Heisung kithuhilna tha khat a hi e? 

Thuneina toh hagau bua nasan thu pie e, 

hagau bua nasan in a thu sang valong chia, 

a chi u hi. 
28

  Tuachiin Galili gam buppi ah a min 

ang thang pai ta hi.   

 

Jesu in Mi Tampi A Damsah 
(Mat. 8:14-17; Lk. 4:33-41)

 
29

 Tua zo chiengin biehinn panin ang 

pusuoh ua, Simon leh Andru inn ah, Jakob 

leh Johan toh a lut khawm u hi. 
30

 Tualeh, Simon sungnu, chituo in ana 

lum a; amanu nat ama a hil u hi. 
31

 Khumin ama khu hing peiin amanu 

banah tu in, a dingsah a, thakhatin a 

chithuo ang pha pai lien a, tuachiin a na a 

seppieh pai hi. 
32

 Tuachia nitah a hing hi tahin, natna nei 

zosie leh dawivei zosie a kungah ang jawp 

u hi. 
33

 Tuachiengin khopilien sung mi zosie 

kot ah a om u hi. 
34

 Tuanah ama in natna nam tuom tuom 

nei zosie a ban damsah a, dawi tampi khat 

a hawl khie a, dawite in ama a thei manun, 

dawite kungah bangma gen sih un chiin a 

kham hi. 

 

Galili A Jesu Thugen 
(Lk. 4:42-44)

 
35

 Nisuo masang jingmawng matah in 

ama khu tho in, munsip khatah peiin, thu a 

ngen hi. 
36

 Tuanah Simon leh a ompi dang tengin 

ama a sui ua. 

37
 Tuachia ama khu a mu tah un a 

kungah, Mi zosie in nang hing sui uh, a chi 

u hi. 
38

 Tualeh aman a kung uah,  Aban a 

khopite ah pei va ui, khuna zong thu gen 

vang, khumi dinga hing pei ka hi hi, a chi 

hi. 
39

 Tuachiin Galili gam buppi a biehinn ah 

thu a gen a, dawite zong a hawlkhie hi. 

 

Jesu in Pasal Khat A Damsah 
(Mat. 8:1-4; Lk. 5:12-16)

 
40

 Khunah miphah khat ang pei a,  ama 

khu juonin, a masangah khupdin in, a 

kungah, Na lunglam a hileh, nei siengsah 

thei hi, a chi hi. 
41

 Tualeh Jesu in khotuo hupoi sa in, a 

khutjah phei a, ama khoi in, a kungah, Ka 

lunglam a hi, sieng ta in, a chi hi. 
42

 Tuachia  thu a pieh zo zoin miphahpa 

phahnat ang pha pai hiau a,  tuachiin a 

sieng ta hi. 
43

 Tuanah amapa khu dap hopi in, a 

sawlmang a, a kungah,  
44

 Tam thu koima kungah gen sinlen, na 

lampi jawt inlen, siempu va kivelsah ta 

inlen, tuanah michinin a thei na ding un, 

Mosi hing thupieh dungjuiin silpieh va 

bawl ta in, a chi hi. 
45

 Hinanlezong tua mipa khu pei kawi 

kawiin gamchin ah a gen thang ta a, a 

haget seng jiehin Jesu lang tanga khopi 

sung lut thei lo khop in a om hi. Tuachiin 

munsip lahah a om kawi kawi a,  mipite 

mun tuom tuoma hing kipan in a kungah a 

va haw u hi. 

 

Jesu in Phalsi A Damsah 
(Mt. 9:1-8; Lk. 5:17-26) 

 

Khumin ni bangja a hiei nuain Jesu 

in Kapernaum a juon kia a, inn ah 

om chi thu a kithang hi. 
2
 Tuanah mi tampi hing pei khawmin, 

mun awng nawn loin kotbieng dongah mi a 

dimlet vawt hi. 

 Khumin Jesu thugen a kipan a, pasal li 

in phalsi khat ang puoh uh Jesu kungah a 

tut u hi. 
4
 Tualeh, mi a tam seng jiehin  phalsi khu 

Jesu omna mun tahah  a va polut thei sih 

ua,  tuachiin Jesu omna muntah inn 

khumvum a phet vang ua; khum mun apat 

Jesu omna mun sonah phalsi khu a 

kipuohna lang toh a khai khesuh u hi. 
5
 Tuachia Jesu in a ginna uh a mu bep in 

phalsi kungah, Ka tapa, na khelnate 

ngaidam a hita hi, a chi hi.  
6
 Khumin dansiem siete, khum muna om 

pawl khatte kingaituo in, 
7
 Tampa in bang dinga simmaw kamteng 

a zah a diei? Pasian longal koi e khiel 

ngaidamna pe thei om? a chi u hi.  
8
 Tualeh thakhat in Jesu in tam bang 

lungsim a nei uh chi  a thei a, tuajiehin a 

kung uah, Tam bang lungsim bang dinga 

na nei uh a hiei? 
9
 Phalsi kungah na khelna ngaidam a hita 

chi a bailam jaw ei awleh, tho inlen,  na 

lupna puo in, lam kijawt tan chi a bailam 

zaw diei? 
10

 Tam pen, Mihing Tapa in leitung ah 

khiel ngaidamna a pethei hi chi ensahna a 

hi. Tualeh phalsi kungah, Ka hing hil a hi:  
11

 Tho inlen, na lupna puo in, na inn 

juonin pei ta in, a chi hi. 
12

 Tuachiin thakhat in a ding pai a,  a 

lupna la in, amauh zosie mitmu in a pei ta 

hi. Tuachiin amauh zosie in lamdang sa in, 

Pasian a pahtawi ua,  tam bang sil ina mu 

khah nai lo pi la! a chi u hi. 

 

Jesu in Levi A Hatna 
(Mt. 9:9-13; Lk. 5:27-32)

 
13

 Khumin  Jesu in tuipi gei ah lam a jawt 

a, tuanah mihonpi hing kikhawm in, aman 

amauh thu a hil hi. 
14

 Tuachia ma a naw jel leh siedong 

Alphai tapa Levi, a kalawt sunga to a mu 

hi. Khumin Jesu in a kungah, Keima ei jui 

in, a chia, tua tahin Levi kipanin, a nuajui 

pai lien hi. 

15
 Tualeh phabep khatin Jesu Levi inn ah 

anne in a to a. Siedong mi tampi leh mipi 

nautang leh mikhielte leh a sinsahte toh 

dawkang kimkot in a to u hi. 
16

 Khumin dansiem siete leh Pharisai hon 

khatin  annkuong a imm ton a mu bep un, a 

sinsahte a dap doh ua, A hileh bang dinga 

tam bang mite toh annkuong a saw khawm 

valong la? a chi u hi. 
17

 Tuachiin khum thu Jesu in ana za hiau 

a, tuamiin a kung uah, Mi chidamte in zato 

a tulmaw sih ua, chinate in a tulmaw u hi. 

Kei pen midihtatte chiel a hing pei ka hi 

sih a, mikhielte chiel a hing pei ka hi jaw 

hi, a chi hi. 

 

Anngawl Thu a Dohna 
(Mt. 9:14-17; Lk. 5:33-39)

 
18

 Khumin khatvei Baptispa Johan 

sinsahte leh Pharisaite in an  a ngawl ua, 

mihon khat Jesu klungah hing peiin, a 

kungah, Baptispa Johan leh Pharisaite 

sinsahte in lah an a ngawl mel un, nang a 

te inlah a ngawl sih un? chiin a va dong u 

hi. 
19

 Khumin Jesu in a dawng a, Kinunna 

ankuong luinaah zinte in an ngawl va na 

chi uh ama? Ngawl mawng lo e! Mopa in 

amauh a ompi sung teng ngawl sih va uh. 
20

 Hinanlezong mopa khu amauh lah 

apata lahdoh hun hing tung van, 

tuachiengin ngawl na ve un, a chi hi. 
21

 Koiman puon lui leh puon tui pieh 

nailo a khui khawm ngai sih. Ajiehpen 

puon tui pieh nailo khu hing kin van, puon 

kiphaw bittah lemahin  hing ebe zosem ta 

ven. 
22

 A hisihleh, koiman savun tuithawl lui 

ah greptui tha a thal ngai sih. Ajiehpen 

savun tuithawl lui khu hing tumkeh in 

greptui tha zosie kibomang ta va. Tua 

hiloin, greptui tha pen savun tuithawl tha 

ah a kithal zo ngai hi, a chi hi. 

 

Sabbath Tungtang Thu a Dohna 
(Mt. 12:1-8; Lk. 6:1-5)

 Tualeh Jesu bulei laiah a vah a, a 

sinsahte toh lam a jawt lai un, buvui ang 

sih pan ta u hi. 
24

 Tualeh Pharisaite in Jesu kungah, En 

in, na sinsahte silbawl,  Sabbath dan toh 

kikal a hi, a chiu u hi. 
25

 Khumin Jesu in a dawng a, David in 

neh ding a tahsap laitah a a silbawl thu sim 

kha lo uh i? 
26

 Ama leh a mite ang gilkiel tah un, 

Pasian innsung ah lut in Pasian a silpieh, 

anpheng a ne u hi. Tam pen siempu mang 

Abiathar hun laitah a hi. I dan dungjuiin 

chitalei, tam pen, siempute beh nehthei a 

hi, hinanlezong David in a a ne a, a mite 

zong a nesah hi! a chi hi. 
27

 Khumin Jesu in a thujawnaah, Sabbath 

pen mihing a dinga kibawl a hia; mihing 

pen Sabbath a dinga kibawl a hi sih, a chi 

hi. 
28

 Tuajiehin Mihing Tapa khu Sabbath 

Mangpa zong a hi hi. 

 

Khut Sipa Damna 
(Mrk. 12:9-14; Lk. 6:6-11) 

 

Tualeh Ama Judate biehinn ah a va 

pei a; khunah khut si pasal khat ana 

om hi. 
2
 Tualeh amaun Sabbath niin khumpa khu 

ang damsah ngel ei mah chia mawmat 

sawmin ana en kiukiau u hi. 
3
 Tualeh aman khut sipa kungah,  Ding 

tang in, a chi hi. 
4
 Tuachiengin aman a kung uah, Sabbath 

nia silhoi bawl e, sil hoilo bawl e, hinna 

humbit e, tha e,  danthupieh toh kituoh 

jaw? chiin a dong a. Amaun bangma a gen 

thei tuom sih u hi. 
5
 Tuachiin ama lungthah pumin mipite a 

en kawikawi a, hinanlezong ngaituo khiel 

tah a a lungkhau gemgom uh pen khotuo 

huoi a sa vanuh a, tuanah mipa kungah, Na 

ban jah in, a chi hi. Khumin aman a ban a 

jah a, a ban khu lang khat bangin ang hoi 

kia ta hi. 

6
 Khumin Pharisaiten Judate biehinn 

nuasie in, Herod  suon sunga mi hon khat 

toh Jesu tha ding dan vai a hawm ta u hi. 

 

Tuipi Geia Mihonpi Te 
7
 Khumin Jesu leh a sinsahte Galili tuipi 

gei ah a pei ua, mihonpi in amauh a jui u 

hi. 
8
 Tuachiin Galili pana mite, Judia pana 

mite, Jerusalem pana leh Idumia gamsung 

Tura leh Sidon khopi a mihonpi te ang pei 

khawm u hi. 
9
 Tualeh mihonpi a tam tahseng jiehin ei 

nawh phai lona ding un chiin Jesu in a 

sinsahte kungah, Tembawneu khatin ei na 

ngah heh, chiin thu a pie hi. 
10

 Khumin aman mi tampi a damsah a, 

china tampi in ama ka khoi khah leh chiin 

a imm tawm vapual u hi. 
11

 Tuachiengin hagau bua neite in  Ama a 

mu chieng un a masang ah pengjah in, 

Nang khu Pasian Tapa hi chie, a chi u hi. 
12

 Khumin Jesu in hagau bua neite 

kungah,  Kei ka  hi na koima hil sawn sih 

un aw, chiin thu a dap pieh hi. 

 

Jesu in Sawltah Sawmlehni A Telna 
(Mt. 10:1-4;Lk. 6:12-16)

 
13

 Khumin Jesu muol tungah a kato a,  

khunah ama mideitel teng a han khawm hi. 

Tuachiin a kungah ang pei ua, sawltah a 

chi mi sawmlehni a tel a. 
14

 Keima toh om khawm dinga ka hing tel 

na hi u hi.  
15

 Thugen dingin zong hing sawl vang in, 

dawite deldoh theina thu zong ka hing pe 

ding hi, a chi hi. 
16

 Tualeh a teldoh mi sawmlehni te khu 

tamte a hi u hi:  
17

 Simon kichi 
(
Jesu in Peter a hisah

)
; 

Jakob leh a sanggampa Johan; Zebedi tate, 
(
Jesu in a min uh Boanergis a hisah a

)
 tua 

pen, kehbatang tate chi na a hi hi. 
18

 Tuachiengin Andru, Philip, 

Bartholomai, Mathiu, Thoma, Alphai tapa 

Jakob, Thaddai; Kanaan mi Simon, 

19
 leh Jesu mansahpa Juda Iskariot, tam 

teng ma a hi u hi. Tualeh amauh inn khatah 

a lut ta u hi. 

 

Jesu Leh Beelzebul 
(Mt. 12:22-32; Lk. 11:14-23; 12:10)

 
20

 Hinanlezong mihonpi hing pei kia in, 

Jesu leh a sinsahte in ann nasan a ne thei 

sih u hi. 
21

 Tuabepin mipite in a maw hita a chi uh 

a innkuonpite in a jah bep un ama ching 

dingin a kuon u hi. 
22

 Khumin Jerusalem a hing kipan 

dansiem sie hon khatin, Beelzebul kijawlpi  

a hi khu! Ama pen dawite hausapa 

thuneina pie a, dawi a hawlkhieh hi tamal 

e, a chi u hi. 
23

 Khumin aman amauh a kungah han 

khawmin gentena toh thu a gen hi: 
24

 Dawi in dawi bang a chi nawdoh thei 

diei?  Leenggam khat kituomkhen taleh, 

khum leenggam khu ding zo sih va. 
25

 Inn khat kituomkhen taleh khum inn 

khu ding zo sih va. 
26

 Setan zong ama leh ama kikhenjah 

taleh, ding zo sih van, a bei ta ding hi. 
27

 Koi a heiin mihat khat inn a bulu nop 

a, a neitah a suhsiet nop leh, mihatpa khu 

man masa a, a el kelep a a ia masangsie a 

inn khu bulu in a neitahte a suhsiet pieh 

thei sih ding hi. 
28

 Thutah vawt ka hing hil a hi: Mihing 

tapate khelna zosie, simmawna kamteng a 

zah zosie uh kingaidam van; 
29

 Hinanlezong koizong Hagau Siangtho 

gensie a simmaw poma kingaidam sih van, 

kumtawn a mawsietna a tan ding jausah a 

huoi hi. 
30

 Ajiehpen amaun, hagau bua nei a hi 

khu! a chi u hi. 
31

 Khum munah a sanggamte leh a nu ang 

pei ua, khunah ding denin, ama han dingin 

mi a sawl u hi. 
32

 Mihonpi in a imm kimkot ua a kungah, 

Ngai vawi, na nu leh na sanggamte in 

nangma hing sui uh, a chi u hi. 

33
 Khumin aman a dawng a, a kung uah, 

Ka nu koi e, ka sanggamte koi e? a chi hi. 
34

 Tuanah ama kimkot a tote en kawi 

kawiin a kung uah, En un, ka nu leh ka 

sanggamte! 
35

 Ajiehpen Pasian deilam bawl nuom 

koizong ka sanggamnu, ka sanggampa,leh 

ka nu a hi u hi, a chi hi. 

 

Haichi Vawpa Gentena Thu 
(Mrk. 13:18-23; Lk. 8:11-15)

 

Khumin aman tuipi geiah thu a hil 

pan kia a: mihonpi a tam seng manin 

ama khu tembawneu sung khatah a tuong 

a, mihonpi pen tuipi gei pieugei ah a om u 

hi. 
2
 Khunah aman gentena thute zang in thu 

tampi khat a hil, amauh a thuhilnaah tam 

bangin a gen hi. 
3
 Nahsah in, ngai un, pasal khat haichi 

vaw dingin a kuon hi. 
4
 Tuachia  haichi a vaw zoin tam bang sil 

ang om hi. A haichi vaw pawl khat lamgei 

ah a tu a tung leeng vate in ang ne mang 

sieng ta hi. 
5
 Pawl khat  suongsi lei laiah a tu a, 

khunah leitang a tam sih a, leitang a sa lo 

vangin ang po pai hi. 
6
 Ni ang sat chiengin ang naang a, hui a 

nei lo jiehin a vul gawp ta hi. 
7
 Tualeh pawl khat ling lahah a tu a, 

lingte hing khang in, a dep sieng a, 

tuachiin ga a nei sih hi. 
8
 Tualeh a dangte lei hoiah a tu a, hing po 

in ang khanglien a, tuachiin ga hing neiin, 

pawl khat aza sawmthum, pawl khat a za 

sawmguh, pawl khat a za za khat in ang ga 

hi. 
9
 Tuanah aman a kung uah, Jahna ding bil 

nei tapo in za ta hen, a chi hi. 

 

Gentena Thu Khietna 
(Mt. 13:10-17; Lk. 8:9-10)

 
10

 Tuachia a matang a ana om laitah in a 

kunga na om sawmlehni te toh na om 

khawmte in khum gentena thu a dong u hi. 

11
 Khumin aman a kung uah, Pasian 

leenggam thuguh khu note hing kitheisah a 

hia; hinanlezong midangte pen gentena 

thute toh kigen pieh a hibo hi. 
12

 Tuachia en napi thei thei sih va un, jah 

pen za tei na va un, hinanlezong thei thei 

sih va uh, tua hisih taleh amauh hing 

kikhel va un, a tawnkhelna uh na 

kingaidam put kha va, a chi hi. 

 

Jesu in Haichi Vawpa Gentena  

A Hilchet 
(Mt. 13:18-23 Lk. 8:11-15)

 
13

 Tuachiengin aman a kung uah a gen a, 

Tam genetena thu thei lo uh i? Tua a hileh 

gentena thu zosie bang na chi thei thei ma 

ding uoi? a chi hi. 
14

 Haichi vawpa in thu khu a vaw hi. 
15

 Tualeh lamgei a tute khu tam b 

ang mite a hi u hi: Thu khu a kitu a, 

hinanlezong thu a ngaikhieh chieng un, 

Setan thakhat a hing peiin, a lungsim ua 

kitu thute khu ang lahmang pieh ta hi. 
16

 Tualeh suongsi lei a tute pen a hileh, 

koizong thu a jah chienga thanuomtah a na 

sang pai te a hi u hi. 
17

 Hinanlezong amauh sungah hui a hah 

lo jiehin, ba khat a om a, tua zo chiengin 

thu jieh a hamsatna bawlsietna ang tun 

chiengin, thakhat thu in a tawpsan vadiang 

u hi. 
18

 Tualeh ling lah a tute khu tam bang 

mite a hi u hi: thu khu za napi, 
19

 Leitung deidan te,  hausat nopnate, leh 

deigawna nam tuomtuomte a lungsim uah 

hing lut in, thu khu a dep mang siengin, ga 

nei loin a om hi.  
20

 Tualeh lei hoia tute khu tam bang mite 

a hi u hi: thu khu a ngaikhie ua, ga hing 

neiin, aza sawmthum bang, aza sawmguh 

bang, leh aza za khat bang ang ga hi, a chi 

hi. 

 

Law Sunga  Meivah 
(Mt. 8:16-18)

 

21
 Tualeh aman amauh kungah a gen kia 

a, Mi in khuoilu meivah a det chiengin koi 

e law sinkhum a, a hisihleh lupna neiah koi 

a, koi e meitanna muna tang lo? 
22

 Ajiehpen lang lo dinga phuolsel 

bangma a om sih a, puonjah lo dinga 

immtep bangma a om sih. 
23

 Koizong jahna ding bil nei tapo nin za 

ta hen. 
24

 Khumin aman a kung uah,  Na thujahte 

nahsah mama un: tena mi tunga na zah 

bang bang na tungah hing kizang van; no a 

ngaikhete hing ki tam pieh sem ding a hi 

hi. 
25

 Ajiehpen a neipa khu kipieh belap van; 

a nei lopa pen, a neisa nasan kilahpieh ta 

va, a chi hi. 

 

Haichi Khang Gentena Thu 
26

 Tuachiengin a gen kia a, Pasian 

leenggam khu tam bang a hi hi: Pasal 

khatin haichi lei a a vaw toh kibang a hi. 
27

 Jan laiin a kimu a, ang thaw leh vai 

hamsang ana hita a,  a haichi vaw khu 

mom in ana khang a. Hinanlezong bang na 

chi khan a hiei chi a thei dan sih hi. 
28

 Tua pen leitang in ana posah a hing ga 

a hi hi. A masan a kung hing khang in ang 

thalgong a,  tuanah a vui ang dawh a, 

tuachiin a pal ah a vui ang om hi. 
29

 Tuachiengin bu ang min ta a,  bu at 

hun a hi tah jiehin  loneipa in a kawite 

tawiin a at hi, a chi hi. 

 

Ankam Tang Gentena Thu 
(Mrk. 13:31-32; Lk. 13:18-19)

 
30

 Khumin Jesu in Pasian leenggam khu 

bang toh i gente ta diei, chiin a dong a, 

bang gentena thu i zang diei? a chi hi. 
31

 Pasian leenggam khu tam bang a hi: 

Pasal khatin ankam tang a la a, tua khu 

leitung ah haichi neupen a hia, tuachiin lei 

ah a tu hi. 
32

 Tualeh phabep zoin ang po ta a,  

singkung lienpen hing suoh in, a ba ang 

jam a, tuanah vate busa in a liim ah a kibu 

u hi, a chi hi. 
33

 Tuachiin Jesu in tam bang gentena thu 

tampi genin mite thu a hil a,  a theisiem 

ding khop uh thu a hil hi. 
34

 Tuachiin thu a gen poma leh gentena 

thu a zang a, a sinsahte beh toh a om 

khawm chiengin, a hilchien nabo let hi. 

 

Jesu In Tupi Kinawng A Khawlsah  
(Mrk. 8:23-27; Lk. 8:22-25)

 
35

 Khumi ni nitahlam a hing hi bepin 

aman a kung uah, Gtal lang khata va galkai 

ta va ui, a chi hi. 
36

 Tuachia mihonpi a sawldoh zo un, 

tembawneu ah ama ana mato a, khunah a 

jawh khawm ta u hi. Tualeh khum munah 

tembawneu dang dang zong a om leulo hi. 
37

 Khumin khopi hui leh guo kithuon 

huoisetah in ang laang a, tui kinawng 

tembaw sungah a lut a, a dimlet ta hi. 
38

 Tualeh ama pen tembaw ning khatah, 

tangkham zang in ana lum hi. Tuanah 

amaun a phawng ua, a kungah, Siepa, Ko 

manthai ding khawh sa lo I? a chi u hi. 
39

 Khumin ama tho in, hui khu a phawh a, 

Sip in, dai dingdeng in, a chia. Khumin hui 

khu lang nawn loin a dai dingdeng pai ta 

hi. 
40

 Tualeh aman a kung uah, Bang dinga 

hichi jau tahlawm na hi uoi? Gionna na nei 

lo uh bangchi dan a hiei? a chi hi. 
41

 Khumin amauh nahpitah in a jau ua, 

khat leh khat kiho in, Tampa bangchi 

mihing a diei, huipi leh tuipi nasan in a thu 

a san valong! a chi u hi. 

 

Hagau Bua Nei Khat Damna 
( Mt. 8:28-34; Lk. 8:26-39)

 

Khumin tuipi gal lang khat, Gadarin 

gam ah ang pei u hi. 
2
 Temawneu pana ang kum leh  hanmuol 

apat hagau bua nei khatin ana kimupi pai a. 
3
 Ama pen hanmuol a teng a hia, koiman 

a kan tawm zo sih a, siakhau in zong a 

kihen zo sih hi. 

4
 Koiman a khaukhi zo vawt lo a hia, tam 

veipi a khut a keng siakhau a kihen a hita 

a,  hinanleh phusan paipai in, siakhau khu 

tuolsena neiin, koiman a khawl juoi zo sih 

hi. 
5
 Tuachiin a sun a janin vah mielmuol in, 

misi hanmuol lah leh muol tung lahah 

suong tawh tawhna in a kinei a, tuachiin a 

peng vagua let hi. 
6
 Tuachia Jesu a mu tahin gamla sim 

khatah a om a, tuanah hing taiin, a masang 

ah ang kun a, pengjah in a kungah,  
7
 Tungnung sangpen a Pasian Tapa Jesu 

aw, kei bang nei law  sawm a hiei? Ei eng 

gawt sin chiin Pasian minin ka hing ngen 

vangut hi, a chi hi. 
8
 

(
Tam pen Jesu in hagau bua kungah 

tampa sung panin hing pusuoh in ana chi 

tah jieh a a chi a hi hi
)
. 

9
 Khumin Jesu in, Na min bang e? chiin a 

dong a. Ka min pen, Mob kichi, tampi ka 

hi u hi, a chi hi. 
10

 Tuachiin hagau buate khu khum 

gamsung panin hing sawl mang pieh sin 

chiin Jesu kungah a ngen hi. 
11

 Tuachiengin khum mun pana nai no 

khat , muol pang lamah vohhon kiva a om 

a.  
12

 Tuabepin hagau buate in Jesu kungah, 

A hileh, vohhon lahah hing sawl ta ve te, a 

sungah lut va ung, chiin a ngen u hi. 

Khumin Jesu in a peisah ta a, tuachiengin 

hagau buate in pasal khu pusuosan in, 

vohhon sungah a lut ta u hi. 
13

 Tualeh khum vohhon khu a unpi in tul 

ni a hia, lui bangah leengkhesuh in tui 

sungah a kelia sieng ta u hi. 
14

 Tuabepin vohhon chingpa tai paiin, 

khopi sung leh logam chinteng ah sil 

omdan zosie a va gen hi. Tuachiin 

mihonpite zong sil omdan enkhe dingin 

ang pusuoh sieng ua.  
15

 Jesu kung ang tun tah un, hagau bua 

hontang neipa a mu u hi. Ama khu ana to 

a, puonsil in lung chiim tahin  ana om a, 

ama hing enkhete in a giing veve u hi. 

16
 Tuachiengin hagau bua neipa leh 

vohhon tunga sil omdan mu zosie in mipite 

a hil sawn u hi. 
17

 Tuabepin Jesu kungah, Ka gamsung ua 

patin peimang ta in, a chi u hi. 
18

 Khumin hagau bua neipa Jesu kunga 

va peiin a kungah, Kei zong hing jui vang, 

a chi hi. 
19

 Hinanlezong Jesu in a kijuisah sih a a 

kungah, Tua sangin na inn ah va pei inlen, 

Mangpa in bangzatah a na tunga sil thupi a 

bawl a, a hing khotuo a hiei chi a thupi dan 

na innkuonpite va hil ta in, chiin a sawl hi. 
20

 Tuachiin khumpa khu a pei a, a tunga 

Jesu silbawl khu khopi sawmguh sungah a 

gen kawikawi a, a za tapo in lamdang a sa 

chiet u hi. 

 

Jaira Tanu Leh Jesu Puontep  

Tham Kha Nu 
(Mrk. 9:18-26; Lk. 8:40-56) 

21
 Khumin Jesu tuipi gal lang khat ah a 

zin kia a; tuipi pieu ah mihonpi in a imm 

kimkot u hi. 
22

 Tuachiin Jaira kichi Judate biehinn a 

lamkai  khat hing peiin, Jesu a mu tahin, 
23

 Jesu keng bulah tuolsenaa kineiin a 

kungah, Ka tanu sikhiel in a lum den hi. 

Hing pei inlen, a tungah na khut hing ngam 

in, tuahileh hing dam van, hing hing kia ta 

va, chiin ka hing ngen vangut hi, a chi hi. 
24

 Khumin Jesu ama toh a jawh pai a, 

mipi tampi in a jui ua, a lamjawt lai nasan 

in Jesu a immtawm talawm u hi. 
25

 Tualeh numei khat kum sawmlehni 

vingveng siluong a damlo khat a om a. 
26

 Zato tampi in zong ana lawmaw sa,  a 

sum zosie a thawigawt nua in zong, dam 

tah sihin a huoise semsem hi. 
27

 Khumin tua numeiin, Jesu tungtang thu 

ana ja a, mipi lahah Jesu nua sangah hing 

dap pei vakhianin, a lungsim in, 
28

 A puontep tham kha beh leeng zong 

dam ta veng chi, a chi hi. 
29

 Tuachiin a puontep a tham kha ta a,  a 

siluon pen thakhat in ang pha pai hiau a,  

ka natna pen dam ta e chi amanu a kithei 

pai ta hi. 
30

 Tualeh a silbawltheina ama apatin a 

puosuoh hi chi a thei tahin hing kiheiin, 

mihonpi laiah, Koi a hiei ka puontep tham 

kha? chiin a dong hi. 
31

 Khumin a sinsahte in a dawng ua, Mi 

hizapi in ang imm kimkot hia, bang dinga 

koi a hiei ka puontep tham kha na chi thei 

a hiei? chiin a dawng u hi. 
32

 Hinanlezong koi pen a hiei chi thei 

nuomin a en kimkot zing hi. 
33

 Tuabepin numeiin a tunga sil omdan 

zosie ang theikhie a, jau leh liing kawm a 

hing peiin a keng bulah hing khupboh in a 

kungah sil omdan zosie a gen sieng ta hi. 
34

 Khumin Jesu in a kungah, Ka tanu, na 

ginna in ang damsah a hi hi. Na natna khu 

a dam ta hi, lungmuongtah in pei ta in, 

chiin thu a pie hi. 

 
35

 Tuachia Jesu in tam thu a gen laiin 

Jaira inn pana thangkote in, Na tanu si ta, 

bang dinga siepa na lunggul kenkon nahlai 

a hiei? ang chi u hi. 
36

 Hinanlezong Jesu in thangkote thugen 

nahsah loin, a kungah, gingta in, 

lungmuongtah in om in, a chi hi. 
37

 Khumin koima dangin a kijuisah ta sih 

a, Peter, Jakob leh a sanggampa  Johan toh 

a jawh u hi. 
38

 Tuachiin Jaira inn ang tung ua, tuachiin 

Jesu in mihonpi buoi vengvung, ka leh 

mau a ja hi. 
39

 Tuachiin a lut pai a a kung uah, Bang 

dinga buoi vengvung na hi uoi? Nau pen a 

si a hi sih a, a kimu a hi hi! a chi hi. 
40

 Tuamiin a nuisat ua, hinanlezong aman 

mipite a pusuohsah sieng a, naupangnu 

nulehpa leh a sinsah thumte jawpi in, nau 

lupna pindan ah a lutpi hi. 
41

 Khumin a banah manin a kungah, 

Talitha, koum, chi pen, bawi nu, a chi na a 

hia, tho in chiin ka hing hil a hi, a chi hi. 
42

 Tuachiin thakhat in ang tho pai lien a, a 

vah kawi pai ta hi. (Ama pen kum 

sawmlehni mi a hi hi). Tualeh, tam thu 

omdan lamdang a sa chiet mama u hi. 
43

 Hinanlezong Jesu in a kung uah, 

Koima theisah sih un chia thu khautah pie 

in, amanu nehthei khat pie un, a chi hi. 

 

Jesu Nazareth Ah Kinuol Ta 
(Mt 13:53-58; Lk. 4:16-30)

 

Khumin Jesu in khum mun nuasie in 

ama khopi lam juonin a pei a, a 

sinsahte in a jui u hi. 
2
 Tuachiin Sabbath niin Judate biehinn ah 

thu a va gen a; a kikhawm mi tampiin an 

thugen a ja ua, lamdang mama a sa chiet u 

hi. Tam thu zosie hei a a lah a diei? 

Heisung pilna koi pieh a hi diei? 

Sillamdangte bang a chi bawl a diei? 
3
 Khutsiempa, Mari leh Joseph tapa, Juda 

leh Simon sanggampa hi ngel veh aw! A 

sanggam numeite zong dam nalai uh hi lo 

i? a kichi tuo tuo ua, tuabepin a nuol ta 

mawh u hi. 
4
 Hinanlezong Jesu in a kung uah, 

Jawlnei khat phot pen ama khopi leh a 

sanggamte leh a innkuonpite chi longal 

mun chinah a kijatat hi, a chi hi. 
5
 Tuachiengin khum munah khun china 

phabep khatte a khut ngam a, a damsah chi 

longal sillamdang a bawl sih hi. 
6
 Ajiehpen mipite in ginna a nei sih ua,  a 

silbawl khu chijat huoi bangin a ngaituo u 

hi. 

 

Jesu in Sinsah Sawmlehni Te Sawlkhie 
(Mt. 10:5-15; Lk. 9:1-6)

 
7
 Khumin khoneute ah zin kawikawi in 

mite thu a hil a. 

Tuachiin a sinsah sawmlehni te a han 

khawm a, a kop kopin a sawldoh hi. 

Tuachiin hagau bua neite tungah thuneina 

a pie a, 
8
 Na khuolzinna uah chiengkhut chi 

longal sil dang, anpheng, khuolzin thungpi 

chite leh  na thung ip sung uah sum zong 

vom dap loin, phanat bun unlen, 
9
 angki zong ni thuop sih un. 

10
 Miin ang na kipapina mun khat ah tung 

unlen, na peidoh kia masangsie uh khum 

munah omden un. 
11

 Khopi khat na lut ua, miin ang na 

kipapi sih ua, na thugen uh a nahsah sih u 

leh, tuanah na keng ua leivui thingkhie 

unlen, peisan ta un. Khum pen ama ua 

dingin theipina a hita hi. Thutah vawt ka 

hing hil a hi: Vaihawm ni chiengin khum 

khopi sangin Sodom leh Gomorra a dingin 

thuoh nop zo va. 
12

 Tuanah amauh kipan in mite kisiana 

dingin thu a gen u hi. 
13

 Tualeh amaun dawi tampi a hawlkhie 

ua, chinate zong sathau nun in a damsah u 

hi. 

 

Baptispa Johan Sina 
(Mt. 14:1-12; Lk. 9:7-9) 

14
 Tuachiengin  Herod in amapa munchin 

a a minthanna khu a hing theikhie a; 

tuabepin Baptispa Johan hing hing kia in, 

silbawltheina tampi nei a a etsah a hi 

khula! a chi hi. 
15

 Tualeh a dangte in, Ama khu Elijah a 

hi khula! a chi ua. Tualeh pawl khatin, 

Ama pen jawlnei khat a hisihleh, jawlnei 

bang khat a hi hi, a chi u hi. 
16

 Hinanlezong Herod in a jah chiengin, 

Tam pen, a lu ka tansan sa Johan, sina pata 

hing tho kia a hi hi, a chi hi. 
17

 Tualeh Johan khu mat a, el kelep ia a, 

thong a khum ding vai zosie Herod na 

vaihawm a hi hi. Tam pen Herod in a 

sanggampa jinu Herodia a kinunpi jieh a a 

bawl a hi hi. 
18

 Baptispa Johan in Herod kungah, Na 

sanggampa jinu na kinunpi pen dih sih veh 

aw, a chi jieh a hi hi. 
19

 Tuajiehin Herodia in Johan pen lungdo 

ta ngitnget in, tha a sawm a,  hinanleh 

Herod jiehin a that thei sih hi. 
20

 Herod in Johan khu mi hoi mi siangtho 

a chi jiehin a humbit ngitnget hi. A thugen 

chinin a lungtang khoi buoi leeng nanleh a 

thugen pen a ngai nuom mama hi. 

21
 Tualeh akhong in, Herodia in hun 

kizen ang nei kha ta a. Herodia pien hun 

lopniin, a leenggam sunga milien, kalawt 

nasem leh galkap bute leh Galili mi zosie a 

ding ankuong a lui hi. 
22

 Khumin Herodia tanu hing lut in, a lam 

a. Herod leh a zinte zosie a kipahsah hi. 
23

 Tuabepin  in ngahnu neu kungah, Bang 

na dei ei? na dei penpen hing pe vang, 

chiin thu a chiem a, na dei khat po, ka 

leenggam phal khat dong in hing pe vang, 

a chi hi. 
24

 Khum bepin ngahnu neu khu pei 

vakhian in a nu a va dong a, Bang ka ngen 

diei? a va chi hi. Khumin a nu in, Baptispa 

Johan lutang ngen in, a chi hi. 
25

 Tua tahin ngahnu neu khu kile kia 

paiin  kungah, Baptispa Johan lutang 

kuong sung khatah ei tawisah lachin ka dei 

hi a va chi hi. 
26

 Tam thu in  a lungkhamsah ta mama a. 

Hinanlezong a zinte masanga a thuchiem 

sa a hi manin a khia thei ta sih hi. 
27

 Tuabepin a galkapte khat sawl in, 

Johan lutang hing tawiin chiin thu a pie hi. 

Khumin tua a sawl galkap zong kipan paiin 

thong sungah a va lut a, Johan lu tansan in; 
28

 kuong sung khat ah ang tawi a, 

tuachiin ngahnu neu khu a va pie a; ngahnu 

neu in a nu a pe sawn hi. 
29

 Khumin Johan sinsahte in tam thu a jah 

bep un, hing peiin Johan luong ang jawng 

mang ua, a vui ta u hi. 

 

Jesu in Tul Nga A Vana 
(Mt. 14:13-21;Lk. 9:10-17; Jn. 6:1-14)

 
30

 Khumin sawltahte hing kile in Jesu a 

kimupi ua, a silbawl a thuhil zosie uh a hil 

sawn u hi. 
31

 Tuanah a tung a kuon mipi kiphamat 

denin, Jesu leh a sinsahte in an zong a ne 

man sih u hi. Tuabepin a kung uah, Munsip 

khat juonin pei vaiin, tuanah ba khat beh 

khawldam lachin hoi va, a chi ua.  
32

 Tuachiin tembaw khat ah tuong in 

munsip khat juonin a pei ta u hi. 

33
 Hinanlezong mi tampi in a kipatdoh uh 

a mu ua, koite a hi uh a thei hiau ua; 

tuachiin khopi china mite keng lamin na 

mataiin, Jesu leh a sinsahte zotmun ana 

tung masa u hi. 
34

 Tuachia Jesu tembaw pana ang kum 

tahin mihonpi a mu a, belampu neilo belam 

hon bang a sah jiehin a khotuo ta mama hi. 

Tuachiin thuhil hing kipan in amauh thu 

tampi a hil hi. 
35

 Vai nua mama a hing hita a,  munsip a 

hi toh chiin a sinsahte a kungah ang pei ua, 

Vai nua mama ta veh aw, 
36

 Mipite sawl inlen, i kimvel a logamte 

leh khoneute ah neh ding va kisui ta u leh 

hoi va, a va chi u hi. 
37

 Khumin Jesu in a kung uah, Noman 

neh ding pe ve u te, a chia. Khumin amaun, 

va peiin, anpheng dangka tang za ni man 

leiin amauh va u leeng na chi ama? chiin a 

dong u hi. 
38

 Khumin Jesu in a dawng a, Anpheng 

bangja na nei uoi, pei in va en un, a chia. 

Tualeh amaun a thei tah un, anpheng nga 

leh nga tawn ni, a chi u hi. 
39

 Tuachiengin aman thu pie in, mipite 

alom lomin lohing tungah tosah un, a chi 

hi. 
40

 Tuachiin amauh za khat hon bang,  

sawmnga hon bangin a tosah hi. 
41

 Tuachia anpheng nga te leh nga ni te la 

in, van lam enin a guoljawl a, anpheng khu 

phalsuo in mipite pieh sawn dingin a 

sinsahte kungah anpheng leh nga khu 

hawm un chiin thu a pie hi. 
42

 Tualeh michin in khamtah in a ne chiet 

u hi. 
43

 Tualeh a nehmawh uh anneng leh nga 

seu sawmlehni a pha hi. 
44

 Tuachia anne poma pasal tul nga a pha 

u hi. 

 

Jesu Tui Tunga A Vana 
(Mt. 14:22-33; Jn. 6:15-21)

 
45

 Tualeh Jesu in mipite a swldoh sungin 

a sinsahte kungah, Tembaw sungah thakhat 

in tuong unlen, ka masang ah peiin, tuipi 

gal lang khat Bethsaida ah na om un, a chi 

hi. 
46

 Tuachia mipite toh a kivaihah zoin, 

muol tung khatah thungen dingin a pei hi. 
47

 Nitah a hing hi bepin tembaw khu tuipi 

lilaiah  a om tabo a, pieugei ah Jesu a 

matang in a om hi. 
48

 A sinsahte tembaw a tuonna uah hui 

ale lan jiehin a genthei uh chi a thei a, 

tuachiin jingmawng nai thum leh nai guh 

kikal in tui tungah peiin a kung uah a va 

haw hi. 
49

 Amau toh tuong ton dinga pei a hia,  

hinanleh tui tunga lamjawt a hi ana mu tah 

un, Tua khu, thadam hi chia, chiin a 

pengjah ua.  
50

 Tuachia  amapa a mu bep un zong a 

jausi nalai u hi. Tuanah thakhat in aman a 

amauh hopi in, a kung uah, Lungmuongtah 

in om un, keima ka hi hi, jau sih un, a chi 

hi. 

 

Genesaret A China A Damsahna 
(Mt. 14:34-36)51

 Tuachiin tembawneu sung a 

kung uah a va pei a; tuanah hui a lang 

nawn sih a: tualeh tepi thei om lo khop in 

lamdang a sa u hi. 
52

 Angpheng a punsah thu zong thei nawn 

lo khopin a lungkhau ua, lamdang a sah 

law u hi. 
53

 Tuachia khum mun a kaan bep un, 

Genesaret gamsung hing lut in, pieugei ah 

ang tung ta u hi. 
54

 Tuachia tembawneu pana ang pusuo 

tahin, ama khu ana thei pai hiau u hi. 
55

 Tualeh khum gamkuom a mi zosie 

hing pei in, chinate a lupna toh hing jawng 

in, a omna mun ang juon u hi. 
56

 Tuachiin Jesu mun chinah pei kawi 

kawiin, khoneu kholien, logamte tanah a 

haw a,  mipite in china te vanjuana mun 

nasan ah hing jawpi in, a puon mong tep 

beh tham kha u leh chiin a ngen ngetngut 

ua; tua mabangin a tham kha tasun in 

damna a nga u hi. 

A Pulehpate Uh Thuhil 
(Mt. 15:1-9)

 

Khumin Jerusalem a kipanin 

Pharisaite leh dansiem sie hon khat 

ama kungah ang pei u hi. 
2
 Tualeh a sinsahte pawl khatin khut sil 

loa an a neh uh a mu a, khut bua chi pen, 

Pharisaite thuhil danin, miten khut a sil lo 

jieh uh a hi chi a mukhie u hi. 
3
 Ajiehpen Pharisaite leh Judami zosie in 

a pulehpate uh thuhil danin, khut sil loa an 

nehthei lo a hi hi. 
4
 Van juana mun pana ang pei chieng un, 

khut a sil sih u leh, an a ne sih u hi. Tua 

mabangin bawldan tuomtuom a pulehpate 

uh tawndan, no sildan, bel sildan, sumbel 

leh lupna suhsieng dan tanin a nei chitchiet 

u hi. 
5
 Tuabepin Pharisaite leh dansiem siete in 

Jesu dongin, Bang dinga na sinsahte in i 

pulepate tawndan jui loa, dan bang lo tah a 

khut bua pi toh ann a neh uh a hiei? a chi u 

hi. 
6
 Khumin aman a dawng a, a kung uah, 

Isaiin no milepchiete na tungtang thu uh 

ana maget, tam banga na kigiel khu dih tei 

e izo: Tam mipite in a kamteng un ei jatat 

phuat uh, a lungsim uh kei apatin a gamla 

hi. 
7
 Pannabeiin ei bie ua, mihing siemthu 

danthute khu a hil u hi.  
8
 Pasian danthupiehte pampaiin, mihing 

tawndan na jui ua, bel sildan, no sildan leh 

tua bang tawndante na bawl u hi, a chi hi. 
9
 Khumin aman a kung uah, Pasian 

danthupiehte pampaiin, noma tawndan bo 

kijui u chie izo! 
10

 Mosi in, Na nulehpa jatat in, 

tuachiengin a nulehpa a sapsiet leh tha in 

om va, a chi hia. 
11

 Hinanlezong note penin koi ahei khatin 

a nulehpa a panpi theina sil khat a om leh  

tam pen Korban 
(
chi pen, Pasian kunga 

kipie a hi, na chi pieh valong un, 
12

 A nulehpa a panpi ding na phal ta 

mawh sih un. 

13
 Tam bangin note in thu hil sawnsawn 

in, Pasian thu na dausah semsem u hi. Sil 

tampi tam bangin bawl gawp gawp u teh, a 

chi hi. 

 

Mi Buasah Thei Silte 
(Mt. 15: 10-20)

 
14

 Tuachiin mihonpi a kungah a han 

khawm a, a kung uah, No zosie, ka thugen 

ngaikhie unlen, theisiem un:  
15

 Mihing pulama kipat sung lama lut, 

dan toh kikal mihing buasah thei bangma a 

om sih a, mihing sung lama hing kipan 

penin dan toh kikal in a buasah thei jaw hi.  
16

 Jahna ding bil nei tapo in zata un, a  chi 

hi. 

 
17

 Khumin mihonpi nuasie in inn sungah 

a lut a, khunah a sinsahte in na thugen ei 

hilchien vawi ta, a chi u hi. 
18

 Khumin aman a kung uah, No zong 

theisiem lo uh i? Pulama pata sung lama 

lut in mihing, 
19

 Dan toh kikal in a buasah thei sih. 

Ajiehpen a lungtang ah a lut sih a, a gilpi 

sungah a lut a, a chilah a jelsuoh hi. 
20

 Tualeh aman a gen a, Mihing apata 

hing pusuoh in mihing a buasah thei hi.  
21

 Ajiehpen sung lama hing kipan, mihing 

lungtang a hing kipan, ngaituona hoilo ang 

pusuoh hi, angkawmnate, numei toh khiel, 

tuoltha,  
22

 Guhtat, engsiet, gitlona, juou, 

migensiet, kiliensah, gitlo mit ha, gensiet, 

kiliensah leh motna: 
23

 Tam bang gitlona zosie sung lama hing 

kipanin mihing a buasah hi. 

 

Nupi Khat Ginna 
(Mt. 15:21-28)

 
24

 Khumin Jesu in khum mun nuasie in 

Tura gam lam juonin a dap pei ta hi. 

Tualeh inn khatah dap lut in, koiman a om 

lam kitheisah lo ding a chi hia, 

hinanlezong a kiphuolden thei vawt sih hi. 

25
 Khumin nupi khat tanu hagau bua nei 

khatin Jesu tungtang thu a jah bepin  a 

kungah hing peiin a masangah ang kun hi. 
26

 Khum nupi pen Zentel mi a hia, Suria 

gam Phoinikia a pieng a hi hi. Tuachiin 

Jesu kungah, Ka tanu sunga dawi om pen 

ei nawdoh pieh in, chiin a ngen hi. 
27

 Hinanlezong Jesu in a dawng a, Tate 

kiva masa phot ven; ajiehpen tate neh ding 

ann pen uite neh dinga a sena nei ding a 

dih sih hi, a chi hi. 
28

 Khumin amanu in a dawng a, Dih e, 

Mangpa, hinanlezong tate anneng dawkang 

neia kete uite in a ne hi, a chi hi. 
29

 Khumin aman a kungah, Nei thudawn 

toh kituoh in na lam kijawt ta in, dawi khu 

na tanu apatin a pusuoh ta chi mu va teh, a 

chi hi. 
30

 Tuachia a inn a a va pei leh, dawi khu a 

tanu sung pana na pusuoh in, a tanu pen 

lupna tunga lum a mu hi. 

 

Hamtheilo Leh Bilbing Damna 
31

 Jesu in Tura leh Sidon gam nuasie in 

Dekapoli gam jawt in Galili tuipi gei ah 

ang pei hi. 
32

 Tuachiengin amaun bilbing hamtheilo 

khat ang jawpi ua; amaun a tungah na khut 

ngam in chiin ang ngen u hi. 
33

 Tualeh aman mipite apatin a tuom 

peipi a, a bil sungah a khutme guong lut in, 

a chilphit a, a lei  a khoi pieh hi. 
34

 Tuachiin aman van lam ngat in a kiko 

a, hamtheilo pa kungah, Ephphata, a chia, 

tua pen, Kihong in, chi na a hi hi. 
35

 Khunah thakhat thuin a bil hing kihong 

in, a leigui hing kilham in, hoitah in ang 

hamthei ta hi. 
36

 Khumin aman a kung uah, Koima hil 

sih un aw, a chia, a khap sem leh a ki 

hagen ta semsem hi. 
37

 Tuanah gentheilo khopin lamdang a sa 

chiet ua: sil zosie aman damsah thei mawh 

e, bilbing in khuo zasah thei, hamtheilo a 

hamsah thei hi, a chi u hi. 

Mipi Tul Li Kivana  
Mt. 15:32-39) 

 

Khum hun laiin mihonpi a tam tah 

seng jiehin, neh ding a nei sih ua, 

Jesu in a sinsahte hanin a kung uah,  
2
 Mihonpite khotuo huoi sa veng aw, 

amauh kei kungah ni thum sung om ta uh, 

tuin neh ding bangma nei sih uh. 
3
 Tuin a inn lam uah sawl leeng lah, 

gamlapi pia hing kipan a hi chieng un, 

lamkal ah lamba ta va uh, a chi hi. 
4
 Tualeh a sinsahte in a dawng ua, Tami 

gamdai ah mi hazapi neh ding anpheng hei  

a lah mawh ding la? a chi u hi. 
5
 Tualeh aman amauh a dong a, Anpheng 

bangja na nei uoi? a chia. Tualeh amaun, 

Sagi, a chi u hi. 
6
 Khumin mihonpi te tuol ah to un chiin  

thu a pie hi. Tuanah aman anpheng sagite 

khu a la a, lungdam a ko a, phalsuo in, a 

sinsahte a pie a, a sinsahte in mipi lahah a 

hawm u hi. 
7
 Tualeh amaun nga neu them khat a nei 

ua, aman thupha pie in, hawm un chiin thu 

a pie hi. 
8
 Tuachiin a ne ua, a gilva chiet u hi. 

Tualeh nehmawh a khop khawm chiengun 

seu sagi a pha hi. 
9
 Khuna anne poma tul li bang a pha ua, 

tuachiin amauh a sawl ta hi. 
10

 Tualeh tembawneu sung khat ah a 

sinsahte toh a lut pai ua, Dalmanutha gam 

lam juonin a pei ta u hi. 

 

Pharisaite in Jesu Sillamdang  

Bawl Dinga A Phut Uh 
(Mt. 16:1-4)

 
11

 Tualeh Pharisaite a kungah ang pei ua, 

a kinielpi u hi. Thangkam nuom kisa in 

nang pen van pana theipina chiemtena khat 

hing bawl ve te, a chi u hi. 
12

 Hinanlezong Jesu in phunsan in a kung 

uah, Tulai mipite in bang dinga sillamdang 

bawl ding na dei uh a hiei? Thutah vawt ka 

hing hil a hi: Tu  khang hun sung mite 

kungah chiemtena bangma kipe vawt sih 

va, a chi hi. 
13

 Tuachiin amauh nuasie in tembawneu 

ah tuong in gal lang khat ah a pei ta hi. 

 

Pharisai Leh Herod Tolsie 
(Mt. 16:5-12)

 
14

 Tuin a sinsahte in anpheng puoh ding a 

mangngil ua, anpheng pheng khat kan a nei 

sih u hi. 
15

 Tualeh aman amauh  thu a hil a: 

Pilvang un, Pharisaite leh Herod tolse 

lahah pilvang un, a chi hi. 
16

 Khumin amauh kiho in bang a chi na a 

diei, i anpheng ken lo uh a genna hi sai chi, 

a kichi u hi. 
17

 Khum thu Jesu in a thei tahin a kung 

uah, Na anpheng ken lo jieh ua bang dinga 

lungkham na hi uoi? Theisiem nai vaia lo 

uh i? Na lungtang uh tah den nalai i? 
18

 Mit nei u chin muthei sih u chie? Bil 

nei u chin zathei sih u chie! Chiemte den lo 

na hi uoi? 
19

 Keiman anpheng nga mipi tul nga lah a 

ka phalsuo laiin, nehmawh seu bangja na 

luohdoh nalai uoi? chiin a dong a, amaun, 

Sawmlehni, a chi u hi. 
20

 Tualeh anpheng pheng sagi mipi tul li 

lah a ka phalsuo laiin, nehmawh seu bangja 

aval ei? a chia, amaun, Seu  sagi,a chi u hi. 
21

 Tuachiengin aman a kung uah, Tualeh 

bangchi dan a na thei lo uh a hiei le? a chi 

hi. 

 

Bethsaida a Mittaw Damsah 

 
22

 Tuachia Bethsaida a ang pei leh; mitto 

khat a kungah ang jawpi ua, a khoi khah tei 

ding a deisah u hi. 
23

 Khumin aman, mittaw khu a khut ah tu 

in, khopi pam lamah a jawpi a. Tuachia a 

mit a chilphit zoin, a khut a tungah a ngam 

a, khuo na muthei ta ei, chiin a dong hi. 
24

 Tualeh ama khu a dah a, a kungah, 

Mihing lamjawtte singkung bangin ka mu 

hi, a chi hi. 

25
 Tua zoin a khut a mit ah koi kiain, 

tuanah a khodah sah a, khuo hing muthei 

in, mihing kichientah in a muthei ta hi. 
26

 Tuachiin ama khu na inn ah pei ta in, 

khopi sungah pei sin len, khopi sung mite 

khat kunga zong gen vawt sin, chiin thu a 

pie hi. 

 

Peter In Jesu A Puonna 
(Mt. 16:13-20; Lk. 9:18-21)

 
27

 Khumin Jesu leh a sinsahte in Kaisaria 

Philippi gam kimvel a, khopite a tuon 

kawikawi ua, khumin lamkal ah Jesu in a 

sinsahte thu a dong a, a kung uah, Mite in 

kei khu koi a hi a chi uoi? chiin a dong hi. 
28

 Tualeh amaun a dawng ua, Baptispa 

Johan: pawl khatin Elijah, pawl khatin, 

Jawlneite lah a khat, ang chi u hi, a chi u 

hi. 
29

 Khumin aman a kung uah, Tualeh note 

in koi hi nei chi uoi? chiin a dong a. Peter 

in a dawng a, a kungah, Nang  Khrist khu 

na hi, a chi hi. 
30

 Tuachiin amauh thupieh in koima 

theisah sih un, a chi hi. 

 

Jesu in A Thuoh Ding Leh Si Ding  

A Magetna 
(Mt. 16:21-28; Lk. 9:22-27)

 
31

 Tualeh aman amauh thu a hil pan ta a: 

Mihing Tapa in tam veipi thuoh van, 

nautang upate leh, siempu liente leh 

dansiem siete in nuol va un, thatsah va un, 

ni thum zo chiengin a tho kia ding hi, a chi 

hi. 
32

 Tam thu kichientah in a gen a. Tualeh 

Peter in peipi in, a phawh pan ta hi. 
33

 Hinanlezong a kihei a, a sinsah dangte 

a et chiengin Peter kungah, Kei apatin 

kikhinmang in, Setan. Mihing thu toh kisai 

na gen a, Pasian thu toh kisai na gen sih, a 

chi hi. 
34

 Khumin Jesu in mipite leh a sinsahte  a 

kungah a han khawm a, Keima ei jui nuom 

tapo in ei jui ta hen. 

35
 Ajiehpen a hinna humhing nuom in 

khun taan vanin, keima leh, 
36

 Khantan Hoi thu jieh a a hinna taan 

tapo in hutdamna tang va uh. Koi aheiin 

leitung buppi nei henlen,  a hinna taan 

veve leh a met diei? 
37

 Met vawt sih ven! Hinna a nei theina 

ding bangma bawl thei vawt sih sai. 
38

 Koiinzong keima leh ka thugente  tam 

hun hoilo leh Pasian leenggam lut huna  ei 

zumpi leh, Mihing Tapa  a Pa lopina toh, a 

vansawltahte toh, ang pei chiengin,  amauh 

zumpi ta va, a chi hi. 

 

Tuachiengin aman a kung uah a gen 

a, Thutah vawt ka hing hil a hi: Tam 

muna ding pawl khatin, Pasian leenggam 

silbawltheina toh  a mu masangsie uh sina 

a chiem sih ding u hi.  

 

Mel Lamdanna 
(Mt. 17:1-13; Lk. 9:28-36)

 
2
 Tualeh ni guh zoin Jesu in Peter, Jakob 

leh Johan jawpi in amauh teng a ompi hi. 
3
 Tuachia a et u leh Jesu mel hing kikhel 

in, a puonte hing tang singseng in, lei 

mihing sawp vam sanga, vua bangin ang 

vam hi. 
4
 Khumin a sinsahte in Jesu, Elijah leh 

Mosi toh kiho a mu ua. 
5
 Peter hing kipan in Jesu kungah, Siepa, 

tana i om uh nuom sam e! Puonbuh thum 

lam vaiin, khat nang ding, khat Mosi ding, 

khat Elijah ding hisah vai, a chi hi. 
6
 Tualeh a dangte a jausi gawp ua, chi 

ding gen ding thei loin a om u hi. 
7
 Khumin meilum khatin amauh hing lie 

in, khuna patin aw khatin, Tam ka tapa 

deipen a hi, a thu ngai un, a chi hi. 
8
 Tuachia thakhat thu a a kihei kawikawi 

u leh, Jesu leh amauh teng longal midang 

koima a mu nawn ta sih u hi. 
9
 Tuachia muol tung pana ang kumsuh lai 

un Jesu in a kung uah thu piein, Mihing 

Tapa sina pat a thawkia masangsie na sil 

mute uh koima hil sawn sih uo izo! a chi 

hi. 
10

 Tuachiin thupieh dungjuiin a om ua, 

hinanlezong amauh kidong tuoin, sina pat 

thawkiana a chi bang a chi na a diei? a 

kichi u hi. 
11

 Tualeh amaun ama a dong ua, Tualeh 

bang dinga Dansiem siete in Elijah hing 

pei masa ding hi a chi uh a hiei? chiin a 

dong u hi. 
12

 Khumin aman dawngin a kung uah, 

Elijah ang pei masa mawng hizuh a, sil 

zosie zong a siemtup khula. Tualeh Mihing 

Tapa tungtang thu ah na kigiel: Gimna 

tampi thuoh van, nuol in om va, a chi pen 

bangchi thu a hiei le? 
13

 Hinanlezong a tungtang thu ana kigiel 

tah mabangin Elijah pen ang pei ta a, 

amaun a dei guot un ana bawl dildel u hi, a 

chi hi. 

 

Hagau Bua Nei Naupang Damsahna 
(Mt. 17:14-21; Lk. 9:37-48) 

14
 Tuachia a sinsahte kunga ang pei kia 

leh, mihonpi a kimvel ua om, dansiem 

siete in ana kinielpi uh a mu hi. 
15

 Tuachia mihonpi in ama a mu tah un  a 

va nai phei ua, lamdang sa in, a kungah 

hing taiin a chibai u hi. 
16

 Tualeh aman dansiem siete dong in, 

Bang thu kinielpi na hi uoi? a chi hi. 
17

 Mihonpi lah a khat thakhat thu a hing 

taiin a kungah, Siepa, ka tapa na kunga ka 

hing jawpi hie; aman hagau bua nei valong 

e, hamthei sih; 
18

 Khum hagau bua in a mat vanglah 

chiengin tuolsat satnan a kinei a, a kamah 

chilphuon hing dimlet in, a ha a gawt a, 

ang hui kin let hi. Na sinsahte kungah tam 

hagau bua hing nawdoh pieh un ka chia, a 

bawl thei sih u hi, a chi hi. 
19

 Khumin Jesu in a kung uah, Ginna 

tawmte aw, bangtan vei ka hing ompi ngai 

nalai na hi uoi? Bangtan vei note ka hing 

tenpi nahlai ding la? 

20
 Naupang khu ka kungah hing jawpi un, 

a chi hi. Tuachiin Jesu kungah ang jawpi u 

hi. Khum hagau bua in Jesu a mu tahin 

naupang khu tuolsatna neiin a kamah 

chilphuon ang kai hi. 
21

 Khumin Jesu in a pa kungah, A hichi 

na a sawt tai? chiin a dong hi. 
22

 Khumin a pa in a dawng a, Nausen a hi 

a kipan hi tabo! Tam hagau bua in tamvei 

pi tha sawmin mei lilai tui lilai ah a khe tuh 

hi. Na bawlthei sil a hileh ei panpi in, a chi 

hi. 
23

 Khumin Jesu in a kungah, Na gintat zo 

nahleh, a gingtate dingin sil zosie a hithei 

hi, a chi hi. 
24

 Khumin naupang pa khu,  mit lhiluong 

pumin hing kiko in, Mangpa, ginna nei ing, 

hinanleh kiching sih. Ka ginlana ei panpi 

in! a chi hi. 
25

 Tuachia Jesu in mihonpi hing tai 

pialpual a mu tahin, khum hagau bua khu a 

hosie a, a kungah, Nang bilbinna leh 

hamtheilo na hagau aw, ama apat hing 

pusuoh in, a sungah lut kia nawn mawng 

sin! a chi hi. 
26

 Khumin khum hagau khu hing kiko in, 

naupang khu tuolsatna neiin,ama sung 

panin ang pusuoh a, ama khu a si bangin a 

om hi. 
27

 Hinanlezong Jesu in a banah manin a 

phong a, tuachiin ama ang tho hi. 
28

 Tuachia ama inn pana ang pusuo bepin, 

a sinsahte in aguh in a dong ua. Bang dinga 

kote in ka nawdoh thei lo uh e le? a chi u 

hi. 
29

 Khumin aman a kung uah, Tam bangte 

pen anngawl thungetna toh longal in ki 

nawdoh thei lo hi, a chi hi. 

 

A Si Ding Thu a Gen Kiana 
(Mt. 17:22-23; Lk. 9:43-45)

 
30

  Khumin Jesu leh a sinsahte in khum 

mun nuasie in Galili gam a khawkan u hi. 

Jesu in ama omna khu koiman thei sihleh a 

dei a, a sinsahte thu a hil laitah a hia,  

31
 Mihing Tapa khu mite khut sungah 

kipelut van, tuachiengin that va uh. A kitha 

zo chiengin a ni thum niin thokia ta va, a 

chi hi. 
32

 Hinanlezong a thugen a theisiem sih 

ua, ama doh ding lah a dong ngam vanuh 

sih u hi. 

 

Koi e a Lien Pen 
(Mt. 18:1-5; Lk. 9:46-48)

 
33

 Tualeh Kapernaum ah ang pei ua, inn 

sunga om a himan un, aman amauh a dong 

a, Na kinielna uh bang thu a hiei? a chi hi. 
34

 Hinanlezong lampia a kinielna uh 

theiin, a lah uah koi e a lien pen chi a hi 

jiehin  a dawng ngam sih u hi.  
35

 Khumin Jesu to in, a sinsahte han 

khawmin a kung uah,  Koizong a masa 

nuom pen khu a dang zosie lahah nukhia 

pen van, michin suoh in a pang ding hi, a 

chi hi. 
36

 Tuachiengin naupang khat a la a, a lah 

uah a dingsah hi: tuachiengin aman 

naupang khu a ang huoi a, aman a kung 

uah,  
37

 Tam bang naupang khat ka mina na 

lamdot tapo in, keima ei lamdot a hia; 

keima ei na lamdot  tapo in keima ei 

lamdot hi loin keima ei sawlpa lamdot a hi 

hi, a chi hi. 

 

Ei Hing Deh Lo Poma Ei a A hi 
(Lk. 9:49-50)

 
38

 Tualeh Johan in a dawng a, Tualeh, 

siepa, nangma min a dawi nawdoh mi khat 

a om a, hinanlezong aman ei haw ei jui lo 

pi khu, a chi hi. 
39

 Khumin Jesu in a kung uah, Kham sih 

un, ajiehpen keima min a sillamdang 

bawlthei in ei gense bai ding a hi sih. 
40

 Ajiehpen eite hing langdeh lo khu ei a 

a hi hi. 
41

 Ajiehpen ka mina koi a heiin dawn 

ding tui no khat ang pieh leh, Khrist mi a 

hi hi. Thutah vawt ka hing hil a hi: aman 

letsong  taan sih va. 

Khiel Dinga Solnate 
(Mt. 18:6-9; Lk. 17:1-2)

 
42

 Tuachiengin koizong keima ei gingtate 

lah a neupen khat a bawlsiet leh a ngawng 

ah summawng kikhi in tuipi sungah leeng 

lut leh ama dingin hoi zo va. 
43

 Tualeh na khut in ang khielsah leh 

tansan in, ajiehpen khut ni toh meilipi a lut 

a a mit theilo meikuong thuoh sangin khut 

langbei in hinna nei lachin hoi zo va.  
44

 Khum munah misane than zong 

bangchihtan in a si sih a, meikuong zong a 

mit sih hi. 
45

 Tualeh na keng in ang khielsah leh 

tansan in: ajiehpen keng ni toh meilipi a lut 

a  a mit theilo  meikuong thuoh sangin 

keng langbei in hinna nei lachin nang 

dingin a hoi zaw zaw ding hi. 
46

 Khum munah misane than zong 

bangchihtan in a si sih a, meikuong zong a 

mit sih hi. 
47

 Tuachiengin na mit in ang khielsah leh, 

kheidoh in: ajiehpen mit toh meilipi a lut a, 

a mit theilo meikuong thuoh sangin mit 

langbei in hinna nei lachin nang dingin a 

hoi zaw ding hi. 
48

 Khum munah misane than zong 

bangchihtan in a si sih a, meikuong zong a 

mit sih hi. 
49

 Ajiehpen silpieh khu chi toh a 

kisuhsieng mabangin, michin meikuong in 

a kisusieng ding hi. 
50

 Chi a hoi hi. Hinanlezong chi in a alna 

mansuo taleh, bang na chi alsah kia ta diei? 

Noma ah alna nei unlen, khat leh khat 

kilemthei tahin om un, a chi hi. 

 

Zi Khul Thu a Jesu Thuhil  
(Mt. 19:1-12; Lk.16:18) 

 

Tuachiin Jesu in khum mun 

nuasie in Judia gamsung tuonin 

Jordan lui ang galkai hi. Tuachiin mihonpi 

in a imm tawm kia ua, a bawl ngai bangin 

thuhil a kipan kia hi. 

10 

2
 Tualeh Pharisaite hing peiin, thangkam 

in a kungah, i danthupieh un zikhul a phal 

ei ei hil vawi ta! chiin a dong u hi. 
3
 Khumin Jesu in dohna khat bawlin, 

Mosi in bang danthupieh note ang pie e? a 

chi hi. 
4
 Khumin amaun, Mosi penin pasal in ji a 

khul chiengin ka khul ta chi theisahna lai 

pie hen, a chi hi, a chi u hi. 
5
 Khumin Jesu in a kung uah, Mosi in 

tam thu a gielna a jieh ahileh note na genha 

seng  chi na a hi. 
6
 Hinanlezong lei siemchil apat Pasian in 

nu leh pa ana siem hi. 
7
 Tuajiehin pasal in a nu leh pa nuasie in 

a ji bel ta hen. 
8
 Ama ni khu sa khat hing hita va un; 

tuajiehin ni a hi nawn sih ua, sa khat a hing 

hita u hi. 
9
 Tuajiehin Pasian in a gawm sa khu, 

mihing in khen sih hen, a chi hi. 
10

 Tualeh innsung ah a sinsahte in tam thu 

ana dong chien kia u hi. 
11

 Khumin aman a kung uah, Koizong a ji 

khul a midang khat a kinunpi leh, amanu 

tungah angkawm a suoh hi. 
12

 Tua mabangin numei khatin a pasal a 

khensan a, pasal dang toh a kinun leh, 

amanu khu angkawm a suoh hi, a chi hi. 

 

Jesu in Naupang Neute A Guoljawl 
(Mt. 19: 13-15)

 
13

 Khumin mihon khatin Jesu in a tung 

uah khut ngam hen chiin naupang neute 

ang jawpi ua, hinanlezong a sinsahte in ana 

hosie u hi. 
14

 Khum khu Jesu in a thei tahin a 

lungthah a,  a sinsahte kungah, naupangte 

khu ka kungah hing pei u hen, kham sih 

un. Ajiehpen Pasian leenggam khu tam 

bang mite luo ding a hi hi. 
15

 Thutah vawt ka hing hil a hi: Pasian  

leenggam khu tam naupangte in a pom 

bang ua pom lo tapo khu lut vawt sih va 

uh, a chi hi. 

16
 Khumin aman naupangte hing ang 

huoiin a tung chiet uah a khut ngamin a 

guoljawl hi. 

 

Mi Hausa Khu 
(Mt. 19:16-30; Lk. 18:18-30)

 
17

 Tuachia Jesu lamjawt a kipat kia leh  

pasal khat hing tai in a masangah hing 

khupboh in a kungah, Siepa hoi aw, 

kumtawn hinna ka nei theina dingin bang e 

ka bawl ding chiin ang dong hi. 
18

 Khumin Jesu in a kungah , Bang dinga 

mi hoi, nei chi e. 
19

 Pasian longal mihoi koima om lo pi. 

Thupiehte na thei ei? Tuolthat sin, 

angkawm sin; guta sin; juouthu in mi heeh 

sin, lepchie sin, na nu na pa jatat in, a chi 

hi. 
20

 Khumin aman a kungah, Siepa, tua 

zosie ka neu apat ka jui diem sa a hi hi, a 

chi hi. 
21

 Khumin Jesu in lungsiet in a en phei a, 

Sil khat kisam chie. Pei inlen, na neisa 

zosie jua inlen, na sum gentheite hawm 

pieh in, tuachiin van gam ah hausa va teh. 

Tuachiengin hing pei inlen, ka nua hing jui 

ta in, a chi hi. 
22

 Tam thu a jah bepin ama khu maituop 

denin, mi hausa a hi manin lunggim kisa 

sengin a dap pei ta hi. 
23

 Khumin Jesu in a sinsahte en kimvel in 

a kung uah,  Mi hausate dingin van gam lut 

hamsa tei ve izo, a chi hi. 
24

 Tuachiin tam thu in a sinsahte lungtang 

a khoi mama a. Hinanlezong Jesu in a gen 

jel a, Ka tate aw, van gam lut hamsa tei ve 

izo!  
25

 Mi hausa khat Pasian leenggam,  a lut 

sangin sangawngsau hieubil a a lut bailam 

zo va, a chi hi. 
26

 Tam thu ah a sinsahte chiza sengin, 

Tualeh koi e, hutdamna tang zo mawh 

ding? a kichi tuo u hi.  
27

 Khumin Jesu in enchien in a kung uah, 

Tam pen mihing a dingin a hi thei sih a, 

Pasian a dingin a hi maw a om sih a, a 

hithei hi, a chi hi. 
28

 Khumin Peter kipan in, En ta ve te! 

Bangkim nuasie in nangma hing jui thuoi 

ung a! a chi hi. 
29

 Tuachiin Jesu in a kung uah, O e, ka 

hing theisah a hi:  Koiinzong a inn nuasie 

a,  a sanggam pasal, a sanggam numei,  a 

nu a pa a tate a hiei,  a lote a hiei, kei leh 

khantan hoi jieh a a nuasie leh, 
30

 Tu khang ngel ah zong innte, a 

sanggam pasalte, numeite, nu, tate, leh 

logam te nei tam sem van, hun hing tung 

ah zong bawlsietna thuoh van, tuachiin 

kumtawn hinna a nei ding hi, a chi hi. 
31

 Hinanlezong tu a mi masa tampite hing 

nukhia va unin, tu a mi nukhia tampi te 

hing masa va uh, a chi hi. 

 

A Si Ding A Gen Thumveina 
(Mt. 20:17-19; Lk. 18:31-34)

 
32

 Tuachia Jerusalem juon a a pei lai un, 

Jesu a masang uah  a pei a, lamdang a sa u 

hi. Tuachia a jui u leh a jau ua. Tualeh 

sawmlehni te a jawpi kia a, a tunga sil hing 

tung dingte tam bangin a gen hi: 
33

 Ngai un, Jerusalem juon a pei i hi ua, 

khunah Mihing Tapa khu siempu liente leh 

dansiem siete khut ah kipekhe ta van, ama 

khu si ding khopin siemmaw tangsah va 

un, Zentelte khut ah a pekhe ta ding u hi. 
34

 Tuachiengin amaun apmai nopnan nei 

va un, tuachiengin chilphit va un, that va 

un, ni thum niin tho kia ta va, a chi hi. 
35

 Tualeh Jakob leh Johan, Zebidi tapa 

gel a kungah hing peiin, Siepa, ka deidan 

khat uh hing bawl pieh lachin ka dei u hi, a 

chi u hi. 
36

 Tuachiengin aman a kung uah,  No 

ding bang hing bawl pieh leeng na dei gel 

ei? a chi hi. 
37

 Khumin amaun a kungah, Na lopina 

munah, ko gel khat na jiet lang, khat na vei 

langah ei tosah in, a chi ua. 
38

 Hinanlezong Jesu in a kung uah, Na 

nget uh theisiem sih u chie. Ka dawn ding 

no na dawn ngam ding uoi? Ka tan ding 

baptisma bangbang na tang ngam ding 

uoi?a chi hi. 
39

 Tuachiengin amaun a kungah, Dawn 

ngam va ung, tang ngam va ung, a chi u hi. 

Ka dawn ding no dawn ngam na va u teh; 

tuachiengin ka tan ding baptisma bangbang 

tang ngam na va u teh.  
40

 Hinanlezong ka jiet lang leh ka vei 

langa to ding thu pen kei hing pieh thei a hi 

sih a; a tang dinga kiguotte tan ding a hibo 

hi. 
41

 Tualeh tam thu sawmte in a thei bep 

un, Jakob leh Johan tungah a lungdam sih 

u hi. 

 
42

 Hinanlezong Jesu in amauh zosie han 

khawmin a kung uah, Zentelte tunga 

vaihawm a kiguotte in thuneina toh 

vaihawm in, mipi tungah thu a nei uh chi 

na thei u hi. 
43

 Hinanlezong na lah uah tua bang ding a 

hi sih a, na lah ua a lopi pen ding khun 

adangte na sem vanin,  
44

 Koizong na lah ua thunei pen ding khu 

adangte suoh in a pang ding hi. 
45

 Ajiehpen, Mihing Tapa khu mite in a 

na a seppieh dinga hing pei a hi sih a, mite 

na sem a, mi tamtah tankhe dinga hing pei 

a hi jaw hi, a chi hi. 

 

Mittaw Bartimai Damna  
(Mt.20:29-34; 18:35-43)

 
46

 Khumin Jesu leh a sinsahte leh  mipi 

hon khat kipan in Jeriko ang tung ua,  

lamgei ah Timai tapa, Bartimai, mittaw 

khutdaw ngen khat ana to hi. 
47

 Tualeh Nazareth mi Jesu hing pei chi a 

thei bepin kiko in,  David Tapa Jesu aw, ei 

khotuo aw! a chi hi. 
48

 Tuabepin mi tampi in hosie in, Sip in, a 

chi u hi. Hinanlezong ama kiko tasem in, 

David Tapa aw, ei khotuo ven chia! a chi 

sawnsawn hi. 
49

 Khumin Jesu din khawlin, Ama va han 

un, chiin thu  a pie hi. Tuabepin mittaw 

khu a va han ua, Lungmuongtah in om in, 

aman nangma ang han hi, a chi u hi. 
50

 Tuabepin aman zong a puonsil 

lehmang in, hing kidieng vazoh in Jesu 

kung a juon pai ta hi. 
51

 Khumin Jesu in a kungah, Bang bawl 

leeng na dei ei leh? chiin a dong hi. 

Khumin mittopa in, Siepa, khuo muthei 

leeng ka dei hi, a chi hi. 
52

 Khumin Jesu in a kungah, Na ginna in 

ang damsah hi, ki pei tan, a chi hi. Khumin 

thakhat in khuo ang muthei pai a, lamlien 

ah Jesu a jui pai bembom hi. 

 

Lopitah a Jerusalem a Lutna 
(Mt. 21:1-11;Lk. 19:28-40; Jn.12:12-19)

 

Tuachia Jerusalem ang nai tah 

un Bethpaga leh Bethani khopi  

Oliv muol ang tung u hi. Khunah a 

sinsahte ni sawl masa in, 
2
 A kung uah, Pei ta unlen, na masang 

uah khuo khat na om van, khum kho sung 

na lut chiengun, sabiltung kihen khat mu 

va u chin, khum khu koima tuon ngailona a 

hia, hing sut unlen, hing kai ta un. 
3
 Tualeh miin bang bawl na hi uoi? chia 

ang doh leh, Mangpa in a tulmaw hi,chi 

un, tuahileh aman ang kaisah pai ta ding hi, 

a chi hi. 
4
 Tuachiin a pei gel a, lampi ni 

kisuhtuona lamgei ah sabiltung kihen khu a 

mu ua, a sut gel hi. 
5
 Tualeh khum muna ding pawl khatin a 

kung uah, sabiltung na sut un, bang ding e? 

a chi u hi. 
6
 Khumin Jesu in a hil bangin amaun a 

dawng ua, khumin a kaisah ta u hi. 
7
 Tualeh sabiltung khu Jesu kung ang tut 

gel a, khunah a puonte uh sabiltung tungah 

pha in, khunah Jesu a to hi. 

 
8
 Tuachiengin mi tampi in a puonte uh 

lamlien ah pha in, pawl khatin singna sat in 

lamlien ah  a pha u hi. 

9
 Tuachia a masang a pei leh a nuasang a 

pei zosie kiko in, Hossana; Mangpa min a 

hing pei khu guoljawl tang a hi hi. 
10

 Mangpa minin, i pu uh David 

leenggam hing tung ta, guoljawlna tang a 

hi, Tungtuong Sangpen ah Hossana, chiin a 

kiko u hi.  
11

 Tuachiengin Jesu Jerusalem ah a pei  a, 

biehinnpi ah lut in, sil omdan zosie a en 

kimvel a, hinanlezong vai nua pi khat a 

hitah jiehin, a sinsah sawmlehni te toh 

Bethani khuo a juon ta u hi. 

 

Theipi Kung Sapsietna 
(Mt. 21:18-19)

 
12

 Tualeh a jingni, Bethani pana ang pei 

lai un,ama ang gilkiel a: 
13

 Tualeh gamlapi a po theipi kung na pha 

khat a  mu a. Khunah aga nehthei khat om 

tei va chia thanuomtah a a zot leh, aga hun 

a hi nailo jiehin, ana longal bangma a mu 

sih hi. 
14

 Khum bepin Jesu in theipi kung 

tungah, Bangchihtan in koiman na ga lo 

nawn ta sih heh aw! a chi hi. 

 

Jesu Biehinnpi Ah Lut  
(Mt. 21:12-17; Lk. 19:45-48)

 
15

 Tualeh Jerusalem ang lut ua, Jesu 

Biehinnpi sungah lut in, vanjua leh 

vanleite nawdoh sieng in, sumhengte 

dawkangte leh, palva juate tona a lumle 

pieh sieng a. 
16

 Koiman bangma biehinnpi huong sung 

pana a pusuo pi uh a phal sih hi. 
17

 Tuachiin aman thuhil in  a kung uah, 

Ka inn khu namchin a dingin thungetna inn 

a kichi ding hi chia kigiel hinapi, note in 

guta hon kibutna na suohsah ta ve uo! a chi 

hi. 
18

 Khum thu dansiem siete leh siempu 

liente in a ja ua, tuabepin ama suhsiet dan 

ding a ngaituo ua, hinanlezong mipite in a 

thuhil lamdang a sah manun ama khu a 

giing u hi. 

11 

19
 Nitah ang hi bepin khopilien a 

pusuosan ta hi. 

 

Theipi Kung Apat Thei Ding 
(Mt. 21:20-22)

 
20

 Jingmawng a a pei u leh lampi ah 

theipi kung a mu malam ua, a dawn apat a 

hui dong gawta vawt a mu u hi. 
21

 Tualeh Peter in theipi kung a sapsiet a 

thei bepin a kunga, Siepa, en vawi, theipi 

kung na sapsiet khu gawta vawt e! a chi hi. 
22

 Tuanah Jesu in amauh dawng in a kung 

uah, Pasian ah ginna nei un. 
23

 Ajiehpen thutah vawt ka hing hil a hi: 

Koiinzong tam muol kungah kitawlmang 

inlen, tuipi lilai ah tumsuh tan, a chi leh, a 

lungsim a muonlana a nei sih nahleh, a gen 

bang teng hing tangtung van, a chi bangin 

sil ang om ding hi. 

 
24

 Tuajiehin na kung uah ka gen a hi, Na 

dei tapo ngen un, tuachia thu na nget 

chieng un, a musa in kingaituo un, tuachiin 

na mu ding u hi. 
25

 Tuachia thungen a na din chiengin, koi 

a hei tungah lunghimawna na nei leh 

ngaidam in, tuahileh, na Pa van a omin 

nangma khelna a hing ngaidam ding hi. 
26

 Hinanlezong na ngaidam sihleh, van a 

om na pa in nangma khelna hing ngaidam 

sih va, a chi hi. 
27

 Tualeh, Jerusalem ah ang pei kia ua. 

Tuachia biehinnpi sunga a va laitah in a 

kungah siempu liente, dansiem siete, leh 

vantang upate ang pei ua; 
28

 Amaun a kungah, Bang thuneina toh 

tam silte na bawl a hiei? thuneina khu koi 

hing pieh a hiei? chiin a dong u hi. 
29

 Tualeh Jesu in amauh a dawng a a 

kung uah, Kei zong note thu khat hing 

dong vang in, ei  dawng un, tualeh kei 

zong bang thuneina toh tam silte ka bawl a 

hiei chi ka hing hil ding hi. 
30

 Baptispa Johan khu van a hing kipan a 

hiei awleh, mihing a hing kipan e? ei 

dawng un, a chi hi. 

31
 Tuabepin amauh sungah kiholim denin,  

Van a hing kipan hi chilei lah, tualeh bang 

dia note in gingta lo ei chi ta van; 
32

 Mihing a hing kipan a hi chilei lah 

mipite giin huoi e; ajiehpen mipite in 

Johan khu jawlnei khat a hi mawng hi  a 

chi uh a hi, a kichi u hi. 
33

 Tuabepin amaun Jesu a dawng ua, Gen 

thei sih ung, a chi u hi. Tualeh Jesu in 

amauh dawng in a kung uah, Tualeh bang 

thuneina toh tam silte ka bawl a hiei chi 

kei zong note hing hil sih vang e! a chi hi. 

 

Grep Huon a Nasemte Gentena 
(Mt. 21:33-46; Lk. 20:9-19)

 

Tualeh aman a kung uah gentena 

thu toh thu a hil hi. Pasal khatin 

grep huon a bawl a, grep suhna khuh a to a, 

lang khat zong a daw a. Huon a nasemte 

ngansie in khuol gamla  a zinsan ta hi. 
2
 Tualeh grepga law ang hun bepin a 

suohte khat a huon nasemte kung pana 

satan la dingin a sawl hi. 
3
 Hinanlezong huon nasemte in suohpa 

ana suom ua, na vuo in, bangma pe loin a 

nua sawl ta u hi. 
4
 Tualeh huon neipa in a suoh dangte khat 

sawl kiain, huon nasemte in a lu ana khet 

pieh ua, muolpho tahin a kinuale sah ta u 

hi.  
5
 Khumin huon neipa in a suoh dang khat 

sawl kia leuleu in, ana tha pieh ua. Tua 

mabanga gamta in pawl khat ana vuo ua, 

pawl khat ana that u hi. 
6
 Tuachiin sawl thei kikhet tasun a hileh 

tuin huon neipa tapa neisun a om tabo hi. 

Akhongin, a tapa deipen huon nasemte 

kungah a sawl a, tu vangin ka tapa na jatat 

ta va uh , a chi hi. 
7
 Hinanlezong huon nasemte khat leh 

khat kiho in, Tampa, huon neipa tapa hi 

mel e. Hing pei uo, that vaiin, a neisate eia 

hisah vai! a chi ua.  
8
 Tuachiin a man ua, that in, a luong pen 

grep huon pulam ah a pai ta u hi. 

12 

9
 Tua hitaleh grep huon neipa in bang a 

law ta diei le? Huon neipa hing pei van, tua 

huon nasem zosie suse sieng van; grep 

huon zong midangte khutah pekhe ta ven. 
10

 Tuachiengin innlamte in a pai sa uh 

suong khu, a ningkiu a suong phatuom pen 

a suoh hi chia na kigiel sim kha lo na hi uh 

e? 
11

 Tam khu Mangpa, silbawl a hi, i mitmu 

uah lamdang mama hi lo i? a chi hi. 
12

 Tualeh amaun gentena thu khu eite ei 

genna hi chi a thei ua, a tunga khut hah a 

sawm u leh, mipite a giing ua. Tuajiehin a 

dap nuasie ua, a peimang ta u hi. 

 

Panchi Pieh Thu a Dohna 
(Mt. 22:15-22; Lk. 20:20-26)

 
13

 Khumin Pharisaite leh Herod suon 

sunga mite ama kamteng a mawmat dingin 

a sawl ua. 
14

 Tuachia a kung ang pei chiengun a 

kungah,  Siepa aw, nang pen midih na hi, 

koima maitang jatat nei loin, maipha en 

loin Pasian lampi leh thutah na gen hi chi 

ka thei u hi. Tualeh panchi khu Kaisar pieh 

ding e, pieh lo ding e? chiin a dong u hi. 
15

 Ka pe ding uoi ka pe sih ding uoi? a 

chi ua. Hinanlezong aman a lepchie dan uh 

thei hiauin a kung uah, Bang dinga nei 

thangkam uh e? Sumsan khat hing tawi un, 

en vang, a chi hi. 
16

 Tualeh amaun ang tawi ua, tuachiin 

aman a kung uah, Tami lim leh laiteng koi 

a a hiei? chiin a dong hi. Tualeh amaun, 

Kaisar a a hi, a chi u hi. 
17

 Tualeh Jesu in amauh dawngin a kung 

uah, Kaisar silte Kiasar pie unlen, Pasian 

silte Pasian pie un, a chi hi. Tuachiin 

amaun lamdang mama a sa u hi. 

 

Thawkiana Thu a Dohna 
(Mt. 22:23-33; Lk. 20:27-40)

 
18

 Tualeh Sadukai pawl, thawkiana om 

sih chite hing peiin thu ang dong ua a 

kungah,  

19
 Siepa, Mosiin ko a dingin tam bangin a 

giel hi: Pasal khat sanggampa a si a, a ji a 

si san a,  tate a nei sihleh, a sanggampa tate 

siem dingin a ji khu a sanggampa in a en 

ding hi, a chi hi. 
20

 Tuin sanggam pasal sagi a om ua. A 

upapen in ji a nei a, ta nei loin a si san ta 

hi. 
21

 Tualeh a nina pa in amanu a en a, ta 

neilo in a si san ta hi. Tualeh a thumna pa 

zong tua mabangin a om hi. 
22

 Tualeh sagi te in a nei chiet ua, ta neilo 

in a om ua, akhongin numei zong a sita hi. 
23

 Tuajiehin thawkiani chiengin, ang thaw 

chiengun, amanu khu sagi te lah a koipen ji 

a hi ta diei? chiin a dong u hi. 
24

 Tuanah Jesu in dawngin a kung uah, 

Ngaituo khiel tei u chie! Laisiangtho thu 

na thei sih ua, Pasian silbawltheina zong na 

thei dan sih u hi. 
25

 Ajiehpen sina pata a thawkia chiengun, 

ji nei sih va un, jinei dingin zong kisawl ta 

sih va un; van a om vansawltahte bang ta 

va uh. 
26

 Tuin misi thawkiana thu toh kisaiin  

Mosi laibu sunga sawlbawh kah thu  na 

sim kha sih uh e? Khunah  Pasian in, 

Keima Abraham, Isak Pasian leh Jakob 

Pasian ka hi hi, a chi hi.  
27

 Ama khu mihingte Pasian a hia, misite 

Pasian a hi sih hi. Ngaituo khiel mama u 

teh! a chi hi. 

 

Thupieh Masapen 
(Mt. 22:34-40;Lk. 10:25-28)

 
28

 Khumin dansiem sie khatin a kiho uh 

ana ja a. Jesu in Sadukai te a dawn khah 

mama a thei tahin, thu dong dingin a 

kungah ang pei a, danthupieh te lah a 

masapen bang e? chiin ang dong hi. 
29

 Khumin Jesu in a dawng a, Danthupieh 

te lah a masapen a hileh: Israelte aw, ngai 

un, Mangpa, i Pasian khu khat bo a hi. 
30

 Tuachiengin Mangpa na Pasian na 

lungsim zosie, na hinna zosie, na lungtang 

zosie toh, tuachiengin na hatna zosie toh na 

it ding a hi. 
31

 Tualeh a nina khu tam bang a hi: 

Nangma na ki it bangin na innveng khu it 

in. Tam te sanga danthupieh thupi jaw a 

om sih hi, a chi hi. 
32

 Tuachiengin dansiem siepa in  a 

kungah, Hoi e, siepa, thutah gen chie: 

Mangpa bo khu Pasian a hi, ama longal 

Pasian dang a om sih. 
33

 Tuachiengin mihing in Pasian khu a 

lungsim zosie,  a theina zosie,  a hinna 

zosie, a hatna zosie toh a it a, ama a ki it 

banga a innveng a it khu, halvam kithoina 

silpieh sanga thupi jaw a hi hi, a chi hi. 
34

 Tuachia aman a dawn hoi mama jiehin 

Jesu in a kungah, Pasian leenggam toh 

kigamla sih chie! a chi hi. Tualeh khum 

hun  apat koiman ama thu a dong ngam 

jepjep nawn sih hi. 

 

Messiah Tungtang Thudoh 
(Mt. 22:41-46; Lk. 20:41-44) 

35
 Jesu in biehinnpi a thu a hil laiin 

thudoh khat a nei a, Bang dinga dansiem 

siete in Messiah khu David suon hing hi 

ding a chi uh a hiei? 
36

 Ajiehpen Hagau Siangtho in a pawl a, 

Mangpa in ka Mangpa kungah, na galte 

zosie na ketot a hi masangsie, ka jiet 

langah hing to in. 
37

 David ngel in ama khu Mangpa a chi 

hia; tuahileh ama khu bangchiin a tapa a hi 

thei diei? a chi hi. Tualeh mipi vantangte 

in thanuomtah in a thugen ana ngaikhie u 

hi. 

Dansiem Siete Lah a Pilvang Ding 
(Mt. 23:1-36; Lk. 20:45-47)  

 
38

 Tuachiengin a thuhil sungin aman a 

kung uah, Dansiem siete lahah pilvang un,  

amaun puontuol sil nuom va un, vanjuana 

mun lah a lamdotna thupi ngaituo va un, 
39

 Judate biehinn sungah tona thupi te 

bang, anzalui chiengin pindan sangpen 

bang eng se va un: 

40
 Tuachiin meithaite tungah noptat in a 

inn nasan uh bulu pieh va un, tua lah sawt 

pipi thu ka ngen hi chi kilangsah nuom 

nalai ve un: Gawtna huoise jaw thuoh ding 

a hi uh khu! a chi hi. 

 

Meithainu Thawlawm 
(Lk. 21:1-4)

 
41

 Tuachiengin Jesu sumkhiehna gei ah 

ana to a, mite sumkhieh dan enin ana om a, 

a hausate in tam pipi a khieh zong ana mu 

hi. 
42

 Tualeh meithai genthei khat hing pei 

in, sumsan ni ang khe veuvo a, khum khu 

paisa khat toh kibang a hi hi. 
43

 Tuanah aman a sinsahte a han a, a kung 

uah, Thutah vawt ka hing hil a hi:  Tam 

meithai genthei nu in midang teng sangin a 

tam khieh jaw hi: 
44

 Ajiehpen a dangte in a neival a khieh 

uh a hia, hinanlezong amanu in a neisun, a 

hinpi teng a khieh a hi hi, a chi hi. 

 

Gentheina Leh Bawlsietna 
(Mt. 24:3-14; Lk. 21:7-19)

 

Tuachia Biehinnpi pana a peidoh 

leh a sinsahte lah a khatin a 

kungah, Siepa, en vawi ta, tana suong inn 

vielvuol pi chia! a chi hi. 
2
 Jesu in dawngin a kungah, Ta innpi 

thupi sa mama hi chie izo? Tana suong 

kiguol zosie khat ngel zong a kiguol 

bangtah in om nawn sih van, hing kithejah 

sieng na ven, a chi hi. 
3
 Tuachia Biehinnpi lam ngat a Oliv muol 

tunga ana to leh, Peter, Jakob, Johan leh 

Andru a kungah ang dap pei ua. 
4
 Tualeh na thugen bangchih chienga 

hing tangtung a, ang tangtun chienga bang 

thu hing om ding a hiei? chiin a dong u hi. 
5
 Khumin Jesu in a kung uah,  Pilvangtah 

in om zing un. Koima sol theiin om sih un. 
6
 Mi tampi in ka minin thu gen va un, kei 

khu Ama ka hi chiin mi tampi hing sol zo 

va un. 

13 

7
 Tuachiengin galsatna hugin nai no khat 

a hiei, gamlapia kipat a hiei a na jah u 

lezong lungkham sih un. Tua bang silte 

pen a pieng ding mawng a hi, hinanlezong 

hun tawp a hita chi na a hi nai tuom sih hi. 
8
 Gam khat leh gam khat hing kido van, 

mun chinah zilpi hing liing van, kielpi hing 

tung va. 
9
 Tuachiengin pilvangtah in om un. Hing 

kiman vanin, vaihawmna mun ang kitut 

ding u hi. Judate biehinn lahjah vuoh in om 

va u chin, vaihawmte leh leengte masang 

ah keima jiehin ding va u chin, a kung uah 

khantan hoi thu gen ta va u teh.  
10

 Hun bei masangin namchin kungah 

Khantan Hoi thu kigen zo ta va.  
11

 Tuachiengin ang kimat ua, vaihawmna 

masanga na din chiengun, bang ka gen ta 

diei chiin lungkham masa sih un. A hun 

hing tun chiengin gen in a kichi bangbang 

gen na va u teh. Ajiehpen na thugen dingte 

uh khu nomaa hing kipan hi lo, Hagau 

Siangtho a hing kipan ding a hi hi. 
12

 Mite in a  sanggampa ngel zong tha 

dingin va phum lut va un, tua mabangin 

pate in a tate uh lebawl ta va uh. Tualeh 

tate in a nulehpate uh do in that va uh. 
13

 Keima jiehin michin in hing muda law 

va uh. Hinanlezong a tawp tana do zote in 

hutdamna a tang ding u hi. 

 

Buoina Thupi 
(Mt. 24:15-28; Lk. 21:20-24)

 
14

 Hinanlezong buoina thupi jawlnei 

Daniel in ana gensa, a dinna ding hilo 

muna ang din khu mu va u chin 
(
a sim tapo 

in theisiem ta hen
)
. Judia gama omte in 

muol tung del va un, 
15

 Inn khumvum a tuongpa in a innsung a 

van khat va taipi dingin kum da hen. 
16

 Tualeh logam a om khatin a silllehten 

la dingin hing kile nawn sih hen. 
17

 Khum hun chiengin nauvom leh 

nausen neite  a dingin gim huoi tei ve izo! 
18

 Khum hun khu phalbi lai ang hilo na 

dingin  Pasian ah thu ngen un. 

19
 Ajiehpen khum ni leh hun hing tung 

ding khu  Pasian in lei a siem chil apat tuni 

tana buoina tungsate sanga  thupi zo ding a 

hia, a nua chiengin tam bang buoina ang 

tung kia nawn sih ding hi. 
20

 Mangpa in a nite a tamsah lo ngal leh, 

mihing koima hintheina a hi sih a: telte 

jiehin khm nite khu a tomsah ta hi. 
21

 Tuachiengin koi a heiin, En aw, tanah 

Khrist om e; a hisihleh khunah om e, a chi 

lezong, gingta sih un. 
22

 Ajiehpen Khrist lem leh jawlnei lem 

hing om van, tuachiengin sillamdang leh 

silkidangte hing bawl va un, telte nasan  a 

hithei tanin puimang hing sawm va uh.  
23

 Ki pilvang mai ta un, sil zosie a hun 

hing tun masanga ka hing mahil a hi. 

 

Mihing Tapa Hing Pei Ding 
(Mt. 24:29-31; Lk. 21:25-28)

 
24

 Tualeh buoina hun hing tun chiengin 

nisa khu hing miel van,  ha zong vah nawn 

ta sih va. 
25

 Asite zong van panin hing kesuh van, 

van mun lah a thahatna nei zosie zong 

kisumang sieng ta va. 
26

 Tuachiengin Mihing Tapa khu a 

silbawltheina leh a lopina toh meilum 

lahah  hing kilang ta va. 
27

 Tuachiin a vansawltahte lei ning li 

sunga telte khawm dingin a sawl ta ding hi. 

 

Thepi Kung Apat Chiemte Ding 
(Mt. 24:32-35; Lk. 21:29-33)

 
28

 Tuin theipi kung apatin chiemtena nei 

un. Abah leh a dawn tha hing sel a,  na ang 

nei chiengin dopi a nai ta chi na thei u hi. 
29

 Tua mabangin tam bang silte ang om 

chiengin, a hun ang nai ta a, kotbieng ah 

ang gei ta chi thei un. 

 
30

 Thutah vawt ka hing hil a hi: tu khang 

sunga mite si sieng masangin tam thute 

ang tangtung ding hi chi theisiem ta un. 
31

 Lei leh van mang vanin, ka thu a hileh 

vang mang sih va. 

Koiman A Ni A Hun Theilo  
(Mt. 24:36-44) 

32
 Khum hun hing tun ding koiman a ni 

leh a hun a thei sih. Van a vansawltahte in 

zong a thei sih ua,  Tapa in zong a thei 

tuom sih a, Pa in bo a thei hi. 
33

 Chiimtah in khodah zing un, ajiehpen a 

ni a hun na thei sih u hi. 
34

 Tam pen pasal khatin inn nuasie a 

khuolzin, innsung mawpuohna zosie toh a 

suohte nasep ding chiet a guon a, tunkot 

ngahpa kungah na kiging zing in chia a 

vaihah toh kibang a hi hi. 
35

 Tuajiehin kiging zingin om un, a 

jiehpen inneipa hing tun hun ding na thei 

sih u hi. Ang tun ding hun pen nitah hikha 

thei, jan hikha thei, a hisihleh phalva kisem 

masang ahei, nisuo laitah ahei hing hi kha 

thei hi. 
36

 Thakhat a ang pei tahleh note na kimu 

sih un.  
37

 Na kung ua ka hing thugen pen michin 

kunga zong ka gen a hi: Kiging un, a chi 

hi. 

 

Jesu Tha Sawmte Khu 
(Mt. 26:1-5; Lk. 22:1-2; Jn. 11:45-53)

 

Tualeh Peikan Pawi leh Tol 

Sawlo Pawi ang tun kuon, a ni ni 

niin siempu liente leh dansiem siete in Jesu 

mat a, dap tha theina lampi a sui u hi. 
2
 Pawibawl laitah a i bawl mawh leh mipi 

hing kiphin ta ven, a kichi u hi. 

 

Jesu Bethani Ah Sathau Kinu 
(Mt. 26:6-13;Jn. 12:1-11)

 
3
 Khumin Jesu Bethani a Simon kichi, 

miphahpa inn ah a om a. Tualeh Jesu in an 

a neh laitah in numei khat hing lut in, nad 

thau kichi sathau namtui mantam, alabasta 

bung dimtah in ang tawi hi. Tuachiin a 

sathau bung khu hong in Jesu lujang ah a 

sung hi. 
4
 Tuabepin khuna om mihon khat 

lungthah in, Bang phatuom a tua sathau 

namtui ang buohmang mawh a hiei?  

5
 Tua sangin dangka zathum in kijua 

henlen, gentheite kihawm pieh zo ve leh! 

chiin amanu a phunsan u hi. 
6
 Khumin Jesu in a gen a, Amanu omsah 

khinkhian un! Bang dinga na suhbuoi uh a 

hiei? Amanu in a bawl khu silhoi a hi. 
7
 Ajiehpen note in gentheite ompi zing va 

u chin, a tung uah silhoi bawl na ve u chin: 

kei pen ei ompi zing sih va u teh.  
8
 Amanu in a bawl thei tan a bawl a hi. 

Ka tahsa vui a a om ding, a hun tun 

masanga sathau namtui ei buoh a hi hi. 
9
 Thutah vawt ka hing hil a hi: leitung 

mun china khantan hoi thu kigenna zosie 

ah amanu theizingna dingin a silbawl khu a 

kigen ding hi, a chi hi. 

 

Juda Jesu Lebawl Dingin Thukim Ta  
(Mt 26:14-16; Lk. 22:3-6)

 
10

 Tualeh Juda Iskariot, sawmlehnite lah 

a khat, ama lebawl dingin siempu liente 

kungah a va tokai ta hi. 
11

 Tualeh a thugen ana thanoppi ua, sum 

pieh dingin a thuchiem pai ua. Tuanah 

aman zong lebawl theina hun lemtang a en 

pai hi. 

 

Peikan Ankuong Immpina 
(Mt. 26:17-25; Lk. 22:7-14;Jn. 13:11-20)  

 
12

 Tualeh Tol Panglo Pawi, Peikan Pawi 

belamte kigaw niin a sinsahte in Jesu a 

dong ua, Nang in Peikan Ankuong immna 

ding heisung ah va bawl u leeng na dei ei? 

chiin a dong u hi. 
13

 Khumin Jesu in a sinsahte mi ni 

sawlin, tam bangin a thupieh hi: Khopi 

sungah lut u lachin pasal khat tuibel tawi 

mu va u chin. 
14

 Jui unlen, a inn a na lut chiengun a 

kungah, Siepa in ka sinsahte toh Peikan 

Ankuong ka immna ding uh pindan 

heisung a hiei va dong ta un chia ei sawl a 

hi, chiin va dong ta un, a chi hi. 
15

 Tuachiengin aman inn awng pindan 

lienpi khat hing ensah van, tua sungah hing 

14 

siem unlen, bangkim a baisa in hing koi ta 

un, a chi hi. 
16

 Tuabepin a sinsahte kipan in,  khopi 

sung a lut u leh, Jesu gen bangbang in ana 

om a, tuanah Peikan Ankuong a lui pan ta 

u hi. 
17

 Nitah a hing hita a, Jesu leh a sinsahte 

in khum mun a va juon u hi. 
18

 Tuachia dawkang a a guol to laitah un 

Jesu in a kung uah, ka ankuong immpi 

lenlon note lah a khatin ei lebawl va u teh, 

a chi hi. 
19

 Tuabepin a sinsahte chimaw denin 

khatin, kei ka hi ama? a chia, khatin, kei ka 

hi e? a chi  chiet u hi. 
20

 Khumin Jesu in a dawng a,  Tua pen no 

sawmlehni te lah a khat  ka ankuong sawpi 

lenlon a hi hi. 
21

 Mihing Tapa a tungtang thu a kigiel 

banga om ding hinapi,  a lebawlpa khu 

mida a hi hi, ama khu ang pien sangin hing 

pien da taleh ama dingin hoi zotham va, a 

chi hi.  

 

Mangpa Vumkhawl Ann 
(Mt. 26:26-30; Lk. 22:14-20); 1 Kor 11:23-25) 

 
22

 Tuachia an a neh u leh, Jesu in 

anpheng khu a la a, a guoljawl a, phalsuo 

in, amauh a pie a, a kung uah, La in, ne un, 

tam ka tahsa a hi, a chi hi. 
23

 Tuachiengin no khu a la a, lungdam ko 

in, amauh a pie a, tuachiiin a dawn chiet u 

hi. 
24

 Tualeh aman a kung uah, Tam khu 

thuhun tha a ka sisan a hi, no a dinga hing 

luongkhie khu. 
25

 Thutah vawt ka hing hil a  hi: Pasian 

leenggam a greptui tha ka dawn kia 

masangsie, tam greptui pen dawn kia nawn 

sih vang, a chi hi. 
26

 Tuachiin la khat a sa ua, Oliv muol a 

juon to ta u hi. 

 

Peter in a Kilepsan Ding A Maget 
(Mt. 26:31-35; Lk. 22:31-34; Jn. 13:36-38) 

 

27
 Tuachiengin Jesu in a kung uah, Tujan 

keima jiehin note hing ki bawlse va: 

ajiehpen, belam chingpa kisat van, a 

belamte a kithejah ding u hi, chia na kigiel 

sa a hi hi. 
28

 Hinanlezong ka thawkia chiengin, na 

masang uah Galili ah ka pei ding hi, a chi 

hi. 
29

 Hinanlezong Peter in a kungah, 

Midangte in hing kilepsan nanleh keiman 

hing kilepsan vawt  sih vang, a chi hi. 
30

 Khumin Jesu in a kungah, Thutah vawt 

ka hing hil a hi: Tuni, tujan mama in, a ni 

vei a khuon masangin thumvei ei kilepsan 

va the, a chi hi. 
31

 Khumin Peter in khau semin a dawng 

a, Bang teng hileh hing kilepsan vawt sih 

veng, a chia. Tua mabangin a dang tengin 

zong tua bangin a gen chiet u hi. 
32

 Tualeh Getsemane kichi mun khat ang 

tung ta ua: khunah a sinsahte kungah, 

Tanah na to un, thu va ngen ta vang, a chi 

hi. 
33

 Tualeh Peter leh Jakob leh Johan a 

jawpi a, lungkham in, a chimaw den vawt 

hi. 
34

 Tuachiin a kung uah, Sina chingin ka 

lungkham vawt e, tanah na om unlen, 

khodah zing un, a chi hi. 
35

 Tualeh a pei gamla zep a, tuanah 

tuolgum ah  a pua a, thu ngen in, a hun toh 

kipel thei leeng a chi hi. 
36

 Tualeh aman, Abba, Pa aw, nang a 

dingin sil zosie a hithei hi.Tami no kei 

apatin lamang ta in, ahivang in, kei deina 

bang hi sih henlen, nangma deina bang hi 

jaw hen, a chi hi. 
37

 Tuachia ang kile leh ana kimu dildel 

ua, khumin Peter kungah, Simon, nang 

kimu i? nai kal khat beh nei hapi zo sih i? 
38

 Solnaa na lut lo na dingin, khodah in 

thu ngen zing in. Hagau khu kimansa 

zingin a om a, hinanleh tahsa a thasam hi, 

a chi hi. 
39

 Tualeh a pei gamla kia a, thu ngenin, a 

nget ngai teng ma a ngen hi. 

40
 Ang kile kia leh, amauh ana kimu 

dildel kia u hi. 
(
Ajiehpen a mit uh a kham 

taseng a, zong a dawng ngap nawn vaia sih 

u hi
)
. 

41
 Tualeh a thumveinaah aman a kung 

uah, Tuin kimu in, khawldam un: pha ta 

va: a hun ang tung zo hi. Ngai un, mihing 

Tapa khu mikhielte khut ah a kilebawl ta 

hi. 
42

 Tho un, pei vai, en un, keima hing 

lebawlpa ang nai ta hi. 
43

 Tuachia thu a gen laiin thakhat in, 

Juda, sawmlehni te lah a khat leh mihonpi  

namsau leh pholbuh tawiin ang pei ua, 

siempu liente leh nautang upate hing sawl 

a hi u hi. 
44

 Tualeh ama lebawlpa in  chiemtena 

khat pie in, a kung uah, Keiman ka 

ngawngkawi penpen khu a hi na dei uh. 

Man unlen, nawngkai loin kipeipi ta un, a 

chi hi. 
45

 Tuachia ang pei tahin, ama khu a juon 

pai dingdeng a, a kungah, Siepa, siepa, 

chiin a ngawngkawi hi. 
46

 Tuabepin ama tungah khut ngamin, a  

peipi ta u hi. 
47

 Tualeh a lah ua ding khatin namsau 

doh in  siempu mang suohpa bil a sattan 

pieh hi. 
48

 Tuabepin Jesu in amauh dawngin a 

kung uah, Guta ka hi ama, bang dinga kei 

man dinga namsau leh phohbul toh hing 

kuon na hi uoi? 
49

 Biehinnpi ah nichin in no toh om 

khawmin thu ka hing hil in, ei man sih u 

teh. Hinanlezong Laisiangtho thugen a 

tangtung mawng ding a hi hi, a chi hi. 
50

 Khumin amauh zosie in ama khu 

nuasie in, a taisan sieng ta u hi. 
51

 Tualeh tangval khat guohtang a om 

puonjal sil khatin ama a jui a, 
52

 Mat a sawm u leh, a puonjal nuasie in a 

guohtang in a tai ta hi. 
53

 Khumin Jesu siempu mang masang ah 

a jawpi ua,  khunah siempu liente, nautang 

upate leh dansiem siete zong a kikhawm u 

hi. 
54

 Tualeh gamla apatin Peter a dap jui a, 

siempu mang innhuong dong a jui a, 

khunah a suohte toh om khawmin, mei 

awiin a kisanglum hi. 
55

 Tuanah siempu liente leh khuna 

kikhawm zosie in Jesu mawmat a, tha thei 

na ding lampi a sui ua, hinanlezong a mu 

zo sih u hi. 
56

 Ajiehpen mi tampi in theipina dihlo toh 

Jesu a ngohho ua, hinanlezong a thu uh 

lahtah a om sih hi. 

 
57

 Tuabepin pasal hon khat hing dingin 

Jesu a heh ua, tampa thugen khat, 
58

 Mihing khutsuoh, biehinnpi suse vang 

in, a ni thum sungin mihing khutsuoh hilo 

adang khat ka lam ding hi, a chi khu, a chi 

u hi. 
59

 Hinanlezong a thu thei dan uh a kibang 

sih hi. 
60

 Khumin siempu mang dingkhie in a lah 

uah Jesu a dong a, Nangman lah bangma 

na gen sin, na tungtang thu hing kitheipi 

haw bangchi dan a hiei? chiin a dong hi. 
61

 Hinanlezong sip dingdeng in aman a 

dawng sih hi. Khumin siempu mang in a 

dong kia a, Nang khu Khrist, guoljawlna 

tangpa Tapa na hi e? a chi hi. 
62

 Khumin Jesu in a dawng a, Ka hi hi, 

tuachiengin Mihing Tapa silbawltheina jiet 

langa to, van meilum lah a hing pei mu va 

teh, a chi hi. 
63

 Khumin siempu mang in a puontuol 

botkeh in, theipina bang dang a ngai nawn 

ei? a chi hi. 
64

 Simmawna kamteng a zah na ja uh 

khula! Bangchi na sa uoi? a chia. Khumin 

amauh zosie in sina ching in siemmaw a 

tang hi, a chi u hi. 
65

 Tualeh pawl khatin a chilphit ua, a mai 

a tuom ua, a vuo ua, tua ang sat khu koi e, 

gen vawi ta,a chi ua, suohte in a phebeh u 

hi. 

66
 Tualeh Peter pen innhuong sungah a 

om nalai a, tualeh siempu mang suoh 

ngahnu khatin, 
67

 Peter mei awi a na kisanglum a mu 

tahin, ama a en a, a kungah,  Nang zong 

Nazareth mi Jesu toh om ton ngel teh, a chi 

hi. 
68

 Hinanlezong ama kilep in, Thei sing, 

na thugen thei mama sing, a chia. Tuachiin 

a kihei mangsan a, innpi mang vang ah a 

pei a, khumin a a khuong ta hi. 
69

 Tualeh suoh ngahnu khatin ama a mu 

kia a, a kunga dingte kungah, khumpa khu, 

a lah ua mi khat a hi khu, a chi hi. 
70

 Tuanah ama a kilep kia a. Ba khat zoin, 

a kunga dingte in Peter kungah, Nang khu, 

a lah ua khat hi ngel ngel teh: Nang pen 

Galili mi na hamdan a zong kithei, a chi u 

hi. 
71

 Hinanlezong amapa hosiet toh thuo in 

a kichiem vapual a, Na genpa uh thei kha 

mama sing, a chi hi. 
72

 A niveina a ang khuong ta a. Tualeh 

Peter in Jesu in ana thugen a nivei khuon 

masangin, thumvei ei kilepsan va teh chi 

khu a theikhie hi. Khum thu a ngaituo a, a 

kap ta hi. 

 

Jesu Pilat Masang Ah 
(Mt. 27:1-2; Lk. 23:1-5;Jn. 18:28-38)

 

Khumin jingmawng matah in 

siempu liente in nautang upate, 

dansiem siete leh vaihawm zosie kimupi 

in, Jesu a elkelep ia ua, jawpi in, Pilat khut 

ah a pekhie u hi.  
2
 Tuachiin Pilat in ana dong a, Nang khu 

Jadate  na hi e? a chia. Khumin aman a 

dawng a, Gen dih chie, a chi hi. 
3
 Tualeh siempu mang in a ngohho 

pialpual a, hinanlezong aman bangma a 

gen sih hi. 
4
 Tualeh Pilat in a dong kia a, Bangma 

lah na gen sin? Ang ki mawsietna pialpual 

pi khu, a chi hi. 
5
 Hinanlezong Jesu in a dawng vawt sih 

a, Pilat in lamdang a sa hi. 

Jesu Tha Ding Tel Jaw Uh 
(Mt. 27:15-26; Lk. 23:13-25; Jn. 18:39-19:16)  

 
6
 Khumi pawi sungin aman mipite deitel 

thongke khat pen a hakhe thei hi. 
7
 Tualeh Barabbas kichi khat a om a, ama 

khu helbawlnaa tuolthatte toh kimattha a hi 

hi. 
8
 Tualeh mihonpi Pilat kungah va peiin a 

bawl ngai banga bawl dingin a va ngen ta u 

hi. 
9
 Hinanlezong Pilat in a kung uah, Judate  

hing hakhe leeng na  dei uh ama?  a chi hi. 
10

 Ajiehpen  siempu liente in ama a 

engsiet mana a bawl uh a hi chi a thei hi. 
11

 Hinanlezong siempu mang in mipite 

tosot in Barabba hakhie in chiin phut un, a 

chi hi. 
12

 Khumin Pilat in amauh dawng in a 

kung uah, Tualeh Judate  note in bang law 

na sawm uh la? a chi hi. 
13

 Khumin a kiko kia ua, Khailia in! a chi 

u hi. 
14

 Khumin Pilat in a kung uah, Bang ding 

la? Bang sietna a bawl ei? a chi leh, a 

kihako tasem ua, Khailia in! a chi u hi. 
15

 Tualeh Pilat in mihonpi lungkim ding a 

dei manin, Barabba khu hakhie in, Jesu 

pen khailia dingin savun khauhuol a sat in 

a pekhe ta hi.  

 

Galkapte In Jesu Apmai Nopnan  

Nei Uh 
(Mt. 27:27-31; Jn. 19:2-3)

 
16

 Tuanah galkapte in  innhuong sung  

guolsietbawlna innpi sungah a peipi ua, 

mihonpi in a jui u hi. 
17

 Tuachiin ama khu puon ausan gimnei 

pi khat a silsah ua, ling lukhu phanin a lu 

ah a khusah u hi. 
18

 Tualeh apmaina hing nei panin, Hi vuo 

leh, Judate ! a chi u hi. 
19

 Tualeh pumpeng in a lu a sat ua, a 

chilphit ua, khupdin in a bie u hi. 
20

 Tuachia apmai nopna a nei zo bepun, a 

puonsil ausan pen sut in ama puon a silsah 

kia ua, khailia dingin a jawpi ta u hi. 

15 

21
 Tualeh Kurinia mi Simon kichi, a 

gamsung apat hing pei a, khum muna hing 

om khat, Alexandar leh Rufa pa, a 

singlamte po dingin jawthawbawl in a man 

u hi. 
22

 Tualeh ama khu Golgotha kichi mun 

ang tut ua, khum khu Lugu Mun, chi na a 

hi. 
23

 Tua munah ju leh hal namtui mura 

kichi halin, a dawnsah ua, hinanlezong 

aman a dawn sih hi. 
24

 Tuachia a khailia  chieng un, a 

puonsilte koi penin bang pen i tan ding e 

chiin phuisan in a kihawm u hi. 
25

 Tualeh naikal dan thumnaah   ama khu 

a khialia u hi. 
26

 Tualeh ama kimawsietna kamteng lai a 

kigiel khu: JUDATE LEENGPA chi a hi 

hi. 
27

 Tualeh ama toh kikhai tha suommang 

mi ni a om ua, khat a jiet lang, khat a vei 

langah a khai u hi. 
28

 Tualeh Laisiangtho in ana gensa, 

Tuachiengin ama khu migilote toh a ki 

simtha hi, chi a tangtung diang vawt hi. 
29

 Tualeh khum muna suoh tasun in 

simmaw ho in, lusuh khumin, Ka nu ka pa, 

ama khu biehinnpi susie a, ni thum sunga 

lamdoh kia dingpa hi chie izo leh! 
30

 nangma kihundam inlen, singlamte 

tung panin hing kumsuh ta ven,a chi u hi. 
31

 Tua mabangin siempu liente leh 

dansiem siete in simmaw hoin, midang 

hundam napi, ama kihundam thei sih e! a 

chi u hi. 
32

 Isaelte  Khrist khu tuin singlamte tung 

panin hing kumsuh heh, tuahileh ei zong 

mu vaiin gingta ta vei chi, a chi u hi. 

Tualeh a kikhailiapi pasal tegel in zong a 

hose valiang gel hi. 

 

Jesu Sina 
(Mt. 27:45-56; Lk. 23:44-49; Jn. 19:28-30)

 
33

 Tualeh a naikal guh laitah apatin naikal 

kuo tan gam buppiah sim a jing hi. 

34
 Tualeh naikal kuo laitah in Jesu aw 

ngaitah a hing kiko in, Eloi, Eloi, lama 

sabakthani? tua pen, Ka Pasian, Ka Pasian, 

bang dinga nei taisan a hiei? chi na in a 

kilet hi. 
35

 Tualeh khum muna ding pawl khatin 

khum khu a ja ua, Ngai vawi uh, Elijah a 

han hi, a chi u hi. 
36

 Tualeh mi khat tai zinzen in, tuitawp 

phuon khat a la a, pumpeng dawn khatah ta 

in, dawn dingin a pie a, ham sih un, ama 

sutkhe dingin Elijah ang pei ei mah en 

mawng vai, a chi hi. 
37

 Tualeh Jesu aw ngaitah a kiko in, a 

hagau a hakhe ta hi. 
38

 Khumin biehinnpi a puonjah khu a 

dawn apat a dop dongin phal ni ang kisuo 

hi. 
39

 Tualeh singlamte lam ngat a ding, 

galkap za lamkaipa in Jesu si dan chientah 

in a mu a, tuajiehin aman, Tam pen Pasian 

Tapa dihtah hita mawng e! a chi hi. 
40

 Tualeh numei hon khatin a gal et zing 

ua. A lah uah Magdala khuo a mi Jakob 

neupen leh Joseph leh Salom nu Mari; 
41

 Galili pana Jesu hing jui, ana panpi 

ngitnget uh a hi tamal hi. Tuachiengin 

numei dang ama toh Jerusalem tan hing 

jawh, tampi zong a om u hi. 

 

Jesu Kivuina  
(Mt. 27:57-61; Lk. 23:50-56; Jon. 19:38-42)

 
42

 Tualeh Arimathai khuo a Joseph ang 

tunin nitah lam ang hing hita a.  
43

 Ama pen vaihawmnaa a thu kila khat, 

Pasian leenggam hing tun ding kilamet mi 

a hi hi. Khum hun khu Sabbath kuon 

Kiginni a hia, tuachiin Joseph kingamtah 

in a va kuon a, Jesu luong khu Pilat kung 

panin a va ngendoh hi. 

 
44

 Tualeh Pilat in Jesu a sita chi a thei 

tahin lamdang a sa a,  galkap bupa khat 

hanin, Jesu sina a sawt ta ei? chiin a dong 

hi. 

45
 Tualeh bupa in thu ang tut kia bepin, 

Pilat in Joseph kungah, Jesu luong la thei 

va teh, a chi hi. 
46

 Tualeh Joseph in puonnem khat leiin, 

Jesu luong a la a, puonnem in a tuom a, 

hansuong kikhuoh kosung khat ah a siel ta 

hi. Tualeh, suong lienpi khat lia in, hankot 

dalna in a nei hi. 
47

 Tuachiengin Magdala khuo a mi Mari 

leh Joseph nu Mari, Jesu kivuina en zingin 

a luong kisielna a thei u hi. 

 

Thawkiana 
(Mt. 28:1-8; Lk. 24:1-12; Jn. 20:1-10)

 

Tuachiin Sabbath a bei ta a. 

Tuachiin Magdala khuo a mi 

Mari, Jakob leh Salmon nu Mariin sathau 

namtui leiin, Jesu luong nu dingin a va 

kuon u hi. 
2
 Tuachiin nipikal ni masapen nisuo in 

hanmun ah a va haw u hi. 
3
 Tualeh hankhuh dalna suongpi koi hing 

lia pieh ding a hita diei chiin a kiho u hi. 
4
 Tuachia a et u leh handal suongpi khu 

liasa in ana om a, a thupi mama hi. 
5
 Tuachia hankhuh sung a et u leh jiet 

langa na ding tangval khat a mu ua, 

puontuol vam sil khat a mu tah un, a jausi 

gawp u hi. 
6
 Khumin aman a kung uah, Jausi sih un, 

a kikhailia Nazareth mi Jesu sui hi u teh. 

Ama tanah om nawn sih: a tho ta hi, a 

kisielna mun hing en un. 
7
 Tuin pei ta unlen, a sinsahte leh Peter 

kungah ama khu na masang uah, Galili ah 

a pei hi. Aman na kung ua a gen tah 

mabangin ama khu khunah na mu ding u 

hi, a chi hi. 
8
 Tuachiin manlang in a pei ua, kithing 

denin lamdang a sa ua, koima kungah 

bangma gen loin hanmuol a taisan ta u hi. 
9
 Tuin nipikal ni masapen a Jesu a thaw 

tahin dawi sagi a sung pana a nawdoh pieh 

Magdala khuo a mi Mari kungah a kihyl 

masa hi. 

10
 Tuachiin amanu peiin a lawmte a va hil 

a, tuachiin kap leh mau in ana om u hi. 
11

 Tualeh aman Jesu a tho ta a, keima 

ngelin ka va mu hi a chi in zong a gingta 

sih u hi. 

 

Jesu A Sinsah Nite Kungah Kihyl 
(Lk. 24:13-35)

 
12

 Tua zoin Jesu a sinsah nite kungah 

kihyl dan tuomin a va kihyl a. Amauh pen 

a gam lam uh juon a pei a hi u hi. 
13

 Tuachia ang kile tahun,  midang te a hil 

sawn ua, hinanlezong a gingta dan sih u hi. 

 

Jesu Sawmlehkhat te Kungah Kihyl 
(Mt. 28:16-20 Lk. 24:36-49;Jn. 20:19-23; Nspt. 1:6-8) 

14
 Khum zoin a sinsah sawmlehkhat te in, 

an a neh laitah un a kung uah a va kihyl hi. 

Tuachiin ginna a nei lo jieh u leh, a 

lungkhau tah seng jieh ua, ama hin kia 

thugen a gintat lo jiehun a hosie hi.  
15

 Tuachiin a kung uah, Leitung buppiah 

pei unlen, michin kungah khantan hoi thu 

va gen ta un. 
16

 Tuachiin koizong, a gingta a,  baptisma 

tang tapo hutdam in om va un, hinanlezong 

a gingta loten siemmaw tang va uh. 
17

 Tuachiin ginna nei zosie sillamdang 

bawltheina tha kipe van, ka minin dawi 

deldoh va un,  
18

 Gul  a man un zong, gu  a dawn kha un 

zong suhkhah in om sih va uh. Tuachiin 

chinate tungah khut ngam va un, damsah 

va uh, a chi hi. 

 

Jesu Van Ah Kilato Ta  
(Lk. 24:5-53; Nspt. 1:9-11) 

 

19
 Tuachia Jesu in a kung ua thu a gen 

zoin, van ah a kilato a, Pasian jiet langah a 

to ta hi. 
20

 Tuachiin a sinsahte kipan in munchin 

ah thu a gen ua, Mangpa in amauh a seppi 

a, tuachiin a thugente uh a dih hi chi 

etsahna in sillamdangte a bawl u hi, Amen. 

 

 16 

Athupi: Khrist Mihing Tapa ahi                                                                       Agiel: Luke 

Lawm Theophil 
I lah ua i gintat thei pen uh sil 

omdan zosie giel bukim dingin mi 

tampi ana kipan ta ua, 
2
 Khum khu a chil apat mitmu a theipite 

leh thu nasemte in i kung uah ang gen ta u 

hi. 
3
 Tuajiehin, kei zong,  a masapen apat 

aban banin, theina kichientah toh, Lawm 

Theophil aw,  na kungah hing giel leeng  

hoi va ka chi hi. 
4
 Tuahileh nang in ang na kihil sa thute 

khu theichien sem va teh. 

 

Baptispa Johan Pien Thu 
5
 Judia  Herod lal laiin, Zekaria kichi 

siempu khat ana om hi. Ama khu Abijah 

suon sunga mi a hi hi. Tualeh a ji khu 

Aaron suon sunga tanu khat a hia, a min 

Elizabeth a hi hi. 
6
 Amani khu Pasian mitmu in midih a hi 

ua, Mangpa danthupiehte in a phut  zosie 

jui toh kisaiin mawsietna ding om lo a hi 

gel hi. 
7
 Tualeh Elizabeth a chiing a hia, ta a nei 

sih gel a, a ni un a kum tam ta gel hi. 
8
 Tualeh tam bangin sil ang om a, Pasian 

masang ah aman siempu nasep a sep hun 

laitah in, 
9
 Siempu nasep kiban tawl dungjuiin, 

Mangpa biehinnpi ah aman hal namtui a 

hal hun ang tung hi. 
10

 Hal namtui kihal sung tengin mipite in 

pulamah thu ana ngen u hi. 
11

 Tualeh Mangpa vansawltah khat a 

kungah ang kilang a, hal namtui halna 

maitam jiet langah a ding hi. 
12

 Tuachia Zekaria in a mu tahin, 

kingamla in, a jausi den vawt hi. 
13

 Hinanlezong vansawltah in a kungah, 

Jau sin, Zekaria, na thungetna a kisang hi; 

tualeh na jinu Elizabeth in tapa khat hing 

nei van, a min pen Johan na hisah ding hi. 
14

 Tualeh nangma in lungdam thanopna 

hing nei va chin, mi tampi in ama pien a 

thanoppi mama ding u hi. 

15
 Ajiehpen ama khu Mangpa mitmu ah 

mi thupi hing hi van, aman zudau ahiei 

zuchia a hiei dawn sih van, ama pen a nu 

sung apatin Hagau Siangtho in a dim ding 

hi. 
16

 Tualeh Israel tate tampi khat Mangpa a 

Pasian lam uh a ngasah kia ding hi. 
17

 Tualeh aman Elijah hagau leh 

silbawltheina keng in ma naw va. Pate leh 

tate kihosah kia thei van, thumang lote,  

midihte pilna lungsim neisah van, aman 

mipite Mangpa a dingin kimansa in omsah 

ta ding hi, a chi hi. 
18

 Tualeh na kunga tam lungdam huoi thu 

gen dinga ei kisawl a hi hi. 
20

 Tualeh, ngai in,dang awh va chin, tam 

silte ang tangtun masang tengin hamtheilo 

in om va teh. Ajiehpen ka thugen a hun 

chin chienga hing tangtung ding khu na 

gingta sih hi. 
21

 Tualeh mipite in ana ngah sawt ta 

mama ua, Zekaria biehinnpi sunga a tham 

sawt jiehin lamdang a sa u hi. 
22

 Tuachia ang pusuo leh a hamtheilo in 

amauh a hopi thei sih hi. Tuabepin 

biehinnpi sunga mangmu den a hi khula a 

chi u hi. Ajiehpen aman thu gen theilo in, 

mipite a khutin a hopi hi. 
23

 Tualeh tam bangin sil ang om hi: 

Aman a nasep hun a jaw tahin a inn ah a 

pei ta hi. 
24

 Tualeh khum ni leh hun zoin a jinu 

Elizabeth in nau a vom a, ha nga sung a 

kiphuol chimit den hi. 
25

 Khumin aman, Tu vangin Mangpa in ei 

panpi ta khongin,  mite ei thuselona a 

lamang sieng ta hi, a chi hi. 

 

Jesu Pien Thu Puonjahna 
26

 Khumin, Elizabeth nauvom ha guh a 

chinin Pasian in vansawltah Gabriel khu 

Galili gam Nazareth khopi ah a sawl hi. 
27

 Tuanah David suon sunga mi, Joseph 

toh kinung dinga kisa ngahnu nu kungah 

thuhil ding a nei hi. Khum ngahnu nu min 

khu Mari a hi. 

1 

28
 Tuachiin vansawltah khu amanu 

kungah ang pei a a kungah, Ngai in, 

nangman deisahna sangtah na tang hi, 

Mangpa in a hing ompi a, numei lahah 

guoljawlna tang numei na hi hi, a chi hi. 
29

 Tualeh amanu in ama khu a mu tahin a 

thugente khu lamdang a sa a, a lungsim in 

bangchi thu a hi ta diei, a chi hi. 
30

 Tualeh vansawltah in a kungah, Jau 

sin, Mari, Pasian deisahna na tang hi. 
31

 Tualeh, ngai in, Nangman nau von va 

chin, tapa khat hing nei va chin, a min Jesu 

na hisah ding hi. 
32

 Ama khu hing thupi van, ama khu 

Sangpenpa Tapa kichi van; Mangpa Pasian 

in a pa David mangtona  a pe ding hi. 
33

 Tuachiengin bangchihtan in Jakob 

innsung ah vaihawm van, a leenggam in 

beichih a nei sih ding hi. 
34

Tualeh amanu in ama khu a mu tahin a 

thugente khu lamdang a sa a, a lungsim in 

bangchi thu a hi ta diei, a chi hi. 
30

 Tualeh vansawltah in a kungah, Jau 

sin, Mari, Pasian deisahna na tang hi. 
31

 Tualeh, ngai in, Nangman nau von va 

chin, tapa khat hing nei va chin, amin Jesu 

na hisah ding hi. 
32

 Ama khu hing thupi van, ama khu 

Sangpenpa Tapa kichi van; Mangpa Pasian 

in a pa David mangtona  a pe ding hi. 
33

 Tuachiengin bangchihtan in Jakob 

innsung ah vaihawm van, a leenggam in 

beichih a nei sih ding hi. 
34

 Khumin Mariin vansawltah kungah, 

Tam thu bang hing chi pien ding la, pasal 

lah thei kha lo ing a? a chi hi. 
35

 Khumin vansawltah in a dawng a, a 

kungah, Hagau Siangtho na tungah hing 

tung van, Sangpenpa silbawltheina in hing 

liekhu van, tuachiin na hing nei ding  sil 

siengtho hing hi van, ama khu Pasian Tapa 

a kichi ding hi. 
36

 Tualeh, ngai in, na sanggamnu 

Elizabeth, a kum tam nuain tapa khat a 

vom a, a chiing kichinu  nauvomna ha guh 

a ching ta hi. 

37
 Ajiehpen, Pasian a dingin a himaw 

bangma a om sih hi. 
38

 Tuachiin Mariin a gen a, Ngai in, 

Mangpa suohnu, na thugen bangin ka 

tungah hing om ta hen, a chi hi. Tualeh 

vansawltah khu amanu kung panin a 

peimang ta hi. 

 

Mari Elizabeth Kungah Haw  
39

 Khum hun laiin Mari kiguong manlang 

in, singtang gam Judah khopi ah a va haw 

a, 
40

 Zekaria inn ah lut in Elizabeth a va 

lamdot hi. 
41

 Tualeh tam bangin sil ang om hi: 

Elizabeth in Mari lamdotna kamteng a jah 

tahin a sunga naungeh ang dieng a, 

Elizabeth Hagau Siangtho in ang dim hi. 
42

 Tualeh aw ngaitah a kiko in, Numei lah 

a guoljawlna tang hi chie, na gilga zong 

khu guoljawlna ga a hing hi ding hi, a chi 

hi. 
43

 Tualeh  ka Mangpa nu hilhiel ka kunga 

nang haw bangchidan e? 
44

 Ajiehpen, ngai vawi, na hing lamdotna 

kamteng ka bilin a jah laitah in, ka sunga 

naungeh thanuom in ang dieng hi. 
45

 Mangpa hing thugen khu na tungah 

hing tangtung va, guoljawlna tang na hi hi, 

a chi hi. 

 

Mari Pahtawina La 
46

 Khumin Mariin, Ka hinna in Mangpa a 

pahtawi a, Ka hagau zong Mangpa ka 

Pasian tungah a nuom taseng hi. 
48

 Ajiehpen aman a suohnu hawmthaw a 

theizing hi: ajiehpen, ngai un, khang zosie 

in keima guoljawlna tang ei chi ta ding hi. 
49

 Ajiehpen bangkimbawlthei in khun, 

keima tungah sil thupi bawl ta e, a min khu 

a siangtho hi. 
50

 Tuachiengin a lungsietna khu ama 

giingte tungah a khang a khangin a omden 

ding hi. 
51

 Tualeh aman a thahatna ban jah in,  

mi kiphasahte a ngaituona teng u toh a 

thejah sieng ta hi. 
52

 Leeng thahat kisate khu a mangtona ua 

patin a khemang sieng a; tuachiin 

hawmthaw huoite a tawisang ta hi. 
53

 Tasamte khu silhoi toh a lungtai sah a, 

mihausate khu khutguoh in a sawl mang ta 

hi. 
54

 I pulehpate kunga a thuchiem tudet 

zingin, a suoh Israel khu ang panpi ta hi. 
55

 Tuachiin ama, Abraham leh a suonte 

tungah, bangchihtana khotuona a nei khu 

theizing in, ang sulang zo ta hi, a chi hi. 
56

 Tualeh Mari pen Elizabeth kungah ha 

thum bang a tuong a, tua zoin a inn ah a 

kile ta hi. 

 

Baptispa Johan Pienna 
57

 Khumin Elizabeth naunei ang hun ta a, 

tapa khat a nei hi. 
58

 Tualeh a innvengte leh a sanggamte in, 

Mangpa in a tunga a lungsietna a suhlat thu 

a jah bep un, a thanoppi mama chiet u hi. 
59

 Tualeh tam bangin sil ang om hi: a ni 

giet chinni in nausen khu teptan dingin ang 

peipi ua, khunah a min pen a pa min puo in 

Zekaria a hisah u hi. 
60

 Tuabepin a nu in a dawng a, Hi sih e, 

ama khu Johan kichi ding hi, a chi hi. 
61

 Tualeh amaun amanu kungah, Na 

innsung uah tua bang minpuo om lo pi,a 

chi ua. 
62

 Tuanah amaun a pa khut in a hopi ua, a 

min ding bang e, chiin a dong u hi. 
63

 Tualeh aman laigiel theina tembung 

khat ngenin tuanah, A min pen Johan a hi 

hi, chiin a giel a; lamdang a sa chiet u hi. 
64

 Tualeh thakhat a a kam hing kihong in, 

lei hing leh theiin, thu genin Pasian min a 

pahtawi hi. 
65

 Tuabepin a innvengte zosie jauna 

ngenin a dim ua,  tua thu khu Judia 

gamsung singtang buppiah  a kithang suoh 

pai hi. 
66

 Tualeh tam thu za tapo in tam naupang 

khu bangchibang mi ang hi ta bep diei 

maw? Mangpa silbawltheina lah a tungah a 

om ngal in, a chi u hi. 

Zekaria Thugen 
67

 Khumin Johan pa, Zekaria khu Hagau 

Siangtho a hing dimin,  Pasian thu tam 

bangin a gen hi: 
68

 Israelte Pasian, Mangpa khu Pahtawi 

va ui! A mipite panpi a suotatna pe dingin 

ang pei hi. 
69

 Aman eite, hundampa thahattah, a 

suohpa David suon sung panin, ei pie hi. 
70

 Tanglaia jawlnei siangthote ana 

thuchiem sa a hi; 
71

 Aman i galte apatin hing humhing in, 

ei hing mudate apatin ei humbit ta hi. 
72

 Aman i pulehpate kungah ka khotuona 

sulang vang a chi sa, a thuhun siengtho 

khu a theizing hi. 
73

 I pu uh Abraham kunga ana thuchiem 

khu tami a hi: 
74

 I galte ua kipatin hing humhing vanin, 

tuachiin jau lo tah a nasem dingin aman ei 

siem va. 
75

 Tualeh eite pen i damsung uh, ama 

masang ah siengtho leh nuolbeiin ing om 

ta ding u hi. 
76

 Nang ka ta, Sangpenpa jawlnei hing 

kichi va;  ajiehpen Mangpa mitmu in a 

masangah a lampi siem in pei va teh. 
77

 A mipite kungah khiel ngaidamna jieh 

a, hutdamna thu theisah va teh. 
78

 I Pasian uh khotuo siemin a jaidam hi. 

Aman hutdamna khovah khu i tung uah 

hing tangsah ta va. 
79

 Miel nei, sina liim a tote tungah 

khovah tangsah van in, i kalsuonte uh 

kilemna lampi ah hing pui ta va, a chi hi. 
80

 Tuachiin naupang khu tahsa leh hagau 

lamah hing khanglien in, Israel mihonpi 

lah a ang kilah masang teng gamdai ah a 

om hi. 

Jesu Pienna 
Khum hun laiiin  Augusta in Rom 

leenggam buppi a minsimna bawl 

dingin thu a pie hi. 
2 

2
 Tam minsimna masa khu a kinei laiin  

Kuirini khu Suria gam vaihawmpa a hia. 
3
 Tuachiin michin ama khopi chiet ah 

minsimnaa pang dingin a pei chiet u hi. 
4
 Khumin, Joseph, Galili gam Nazareth 

khopi panin Leeng David pienna Judia 

gam Bethlehem ah a va pei a, tua pen ama 

David hahlehsuon a hi jieh a va pei a hi hi. 
5
 Tualeh ama toh kinung dinga kikham sa 

Mari toh a va haw ton u hi. Amanu khu a 

gai a hia. 
6
 Tuachia Bethlehem a a om laitah un a 

naunei hun ang tung ta hi. Tuachiin a tapa 

masapen ang nei ta a,  zintun inn a mun a 

awn tahlo jiehin, gan ankuong sungah a 

lumsah ta hi. 

 

Belam Chingte Leh Vansawltah Te 
8
 Tualeh, khum gam mun khatah belam 

ching hon khat belam chingin gam lahah a 

om u hi. 
9
 Tuanah Mangpa vansawltah khat hing 

kihyl in Mangpa lopina in a tung son uh a 

tanvah a. Khum bepin a jau ta mama u hi. 
10

 Hinanlezong vansawltah in a kung uah, 

Jau sih un, michin tunga lungdamna 

thupha hing tunna ding, note a ding 

khantan hoi ka hing tut hi. 
11

 Tuniin David khopi ah na hundampa 

uh Khrist Mangpa khu a pieng ta hi. 
12

 Tualeh no a dingin tam khu chiemtena 

a hi: Nausen puon a kituom, gan ankuong 

sunga lum khu mu va u teh, a chi hi. 
13

 Khumin tua vansawltah toh om khawm 

van mihonpi in Pasian pahtawi in, 
14

 A Sangpen muna om Pasian lopi ta 

henlen, leitung a a lungdamna mite tungah 

lungmuonna om ta hen, chiin la a sa u hi. 
15

 Tuachia ama ua kipat vansawltahte a 

pei kia bepun, amauh kiho in,  Bethlehem 

ah pei vaiin, Mangpa in a hing theisah 

thute a tangtung hi chi va enkhe ta va ui, a 

chi u hi. 
16

 Tuachiin kinawtah in ang pei ua, 

khunah Mari leh Joseph, leh naungeh gan 

kuong sunga lum khu a mu u hi. 

17
 Tuachia a mu tah un, naungeh tungtang 

amauh kihil thu a genjah ta u hi.  
18

 Tualeh belam chingte thugen za tapo in 

lamdang a sa u hi. 
19

 Tuaabepin Mari in tam thu zosie a 

lungsim ah vom dap in, ngaituona thuhtah 

a nei hi. 
20

 Khumin, belam chingte kile kiain, 

vansawltah in a hil dungjui a tangtung 

thute a mu jiehun Pasian pahtawiin la a sa 

u hi. 

 

Nau Min Phuona 
21

 Tualeh ni giet a chinin naungeh khu 

teptan ang hun ta a, a min khu Jesu a hia, 

khum pen a nu sunga a kizil pat laia 

vansawltah in ana min vaw sa a hi hi. 
22

 Tualeh Mosi danthupieh dungjuia 

amanu in kisiensuona a nei zoin, Mangpa 

kunga lat dingin naungeh khu Jeruslaem ah 

ang peipi u hi. 
23

 
(
Mangpa danthupieh ah tam bangin a 

kigiel hi: Nu sunga pieng masapen tapa 

khu a siangtho a kichi ding hi
)
. 

24
 Tuachiengin Mangpa danthupieh in a 

phut dungjuiin vakhu kop khat a hiei, palva 

kop khat a hiei puoin, kithoina silpieh a 

bawl leeng u hi. 
25

 Khum hun laiin, Jerusalem ah pasal 

khat Simeon kichi a om a.  
26

 Ama pen mihoi leh biehna nahsah 

vawt, Israelte in hutdamna a tan ding uh 

ngah zinga om khat a hi hi. Tuachiin ama 

khu Hagau Siangtho in a pawl a,  
27

 Mangpa thuchiem sa Messiah khu na 

mu masangin  si sih va teh chiin a 

theichien sah hi. 
28

 Tuachiin Simeon pen Hagau in a pui a, 

biehinnpi sungah a lut hi. 
29

 Mangpa, tuin nei thuchiem tah 

dungjuiin, na suoh khu lungmuongtah in 

pei ta hen. 
30

 Ajiehpen, ka mit in na hutdamna a 

muta a, mihonpi masanga na lemguot ngel 

khu a hi hi. 

31
 Zentelte kunga na deidan theisah ding 

khovah ngel khu a hi hi. 
32

 Tuachiengin na mi Israelte lopina pe 

dingpa ngel khu a hi, a chi hi. 
33

 Tualeh, Simeon in naungeh tungtanga 

a thugen khu a nu leh a pa in lamdang 

mama a sa u hi. 
34

 Tuachiin Simeon in guoljawl in  a nu 

Mari kungah, Tam naungeh pen Israel mite 

lah a mi tampi puasah ding leh thosah 

dinga Pasian deitelpa ngel khu a hi. 
35

 Ama pen Pasian a kipat chiemtena hiin, 

mi tampi in, hing gense va un, tuachiin 

Aman a lungsim ua a phuolselte uh a 

genjah paipai ding hi. Tuachiengin nangma 

kungtung ngel a zong namsau banga hiem 

lungkhamna in na lungtang ang sun ding 

hi, a chi hi. 
36

 Khumin Asher nam a mi Phenuel tanu, 

meithai jawlnei Anna kichi khat a om a. 
37

 A pasal in kum sagi sung dampi in, 

ama tahsa kum pen tuin kum sawmgietlehli 

a phata hi. Tuachiin amanu in biehinnpi 

lawi ngai loin,  a sun a jana anngawl leh 

thu ngenin Pasian a bie hi. 
38

 Khum hun laitah in amanu hing tungin, 

Pasian ah lungdam koin,  Pasian in 

Jerusalem suotatna a pieh ding hun ngah a 

na omte kungah tam naungeh tungtang thu 

a gen hi. 
39

 Khumin Mangpa danthupieh in a phut 

dungjui a,  a bawl kim diem zo un, Joesph 

leh Mari, amauh gam lamah a kile ta u hi. 
40

 Tuachiin naungeh khu hing khanglien 

in, ang thahat ta a,  pilna toh kidim in 

Pasian guoljawlnate a tungah a tung hi. 

Naupang Jesu Biehinnpi Ah  
41

 Khumin, kum chinin Jesu nu leh pate  

Jerusalem ah Peikan Pawi siim dingin a 

haw leeng ua. 
42

 Tuanah Jesu kum sawmlehni a phah 

kumin, pawi siim dingin a haw hi.  
43

 Pawi a siim zo chiengun a inn lang 

chiet uah a kile u hi. Hinanlezong naupang 

Jesu khu Jerusalem ah a omden ta a, tua 

pen a nu a pa in a thei sih u hi. 

44
 Mihonpi toh jawh hita va chiin, ni khat 

lam a jawt zo un, a lawmte leh a 

sanggamte kung a va sui gel hi. 
45

 Tuachia a kan u leh na om loin, 

Jerusalem a juon kia vingveng u hi. 
46

 Tuachiin a ni thum niin Biehinnpi 

sungah Judami siete toh to khawm thu 

ngaikhie leh thu dong jel a om a mu u hi. 
47

 Tualeh aman a thudawnte pilvangtah a 

a dawn khah za tapoin lamdang a sa u hi. 
48

 Tuachia a nu a pa in ama a mu tah un 

lamdang sa in a kungah, Ka tapa, bang 

dinga nei hichi lungkham sah a hiei? Na pa 

leh kei nang suimaw in ka lungkham khop 

sitset un, a chi hi. 
49

 Khumin aman a kung uah, bang dinga 

nei hichi suimaw uh a hiei? Ka Pa inn 

sunga ka om mawng ding a hi note in thei 

lo i? a chi hi. 
50

 Hinanlezong ama dawn dan pen a 

theisiem vawt sih u hi. 
51

 Khumin Jesu in a thu uh sangin 

Nazareth langah a jawh ta u hi. Tam thu 

zosie a nu in a lungsim ah a vom chinten 

hi. 
52

 Tualeh Jesu khu tahsa leh hagau lamah 

hing khanglien jelin, Pasian leh mihing 

deisahna a tang to jel hi. 

 

Baptispa Johan Thugen 
(Mt. 3:1-2; Mrk. 1:1-8; Jn. 1:19-34)

 

Khumin Tiberia a Kaisar vaihawm 

sung kum sawmlehnga a chinin 

Pontia Pilat khu  Judia gamsung  a hia. 

Tuachiengin a sanggampa Philip pen 

Aituria leh Trakoniti gamsung vaihawmpa 

a hia, tuachiin Lusania pen  Abilene 

gamsung vaihawm in a pang hi. 
2
 Tualeh Anna leh Kaiapha pen siempu 

lien a hi u hi. Khumin Zekaria tapa gamdai 

a om Johan panin Pasian thu ang pusuoh 

hi. 
3
 Tuachiin Johan in Jordan luigei mun 

chinah vah in thu a hil a. Na khelnate 

tawpsan unlen, baptisma tang un, tuahileh 

3 

na khelnate uh Pasian in hing ngaidam va, 

a chi hi. 
4
 Tam khu jawlnei Isai laibu a na kigiel: 

Gamdai a mi kiko aw khatin, Mangpa 

lamlien siel unlen; a pei na ding siem tang 

un. 
5
 Mun kuoh zosie kisudim van, muol leh 

tangte zong kisutuoh ta vanin, 
6
 Tuachiin michin in Pasian hutdamna 

khu mu ta va uh! chi thu hing tangtunna a 

hita hi. 
7
 Tuachiin mihonpi pen Johan kungah 

baptisma tang dingin ang pei ua. Khumin 

aman a kung uah, No gul suonte aw, 

gawtna hing tung ding toh kipel dinga koi 

hing thuhil na hi uoi? 
8
 Na khelna uh ngaidam thei ding khop in 

gamta ve u te. Tuachiengin noma sungah 

eite pen Abraham suonte i hi chiin 

kikhangsol sih un. Ajiehpen Pasian in tana 

suongte zong Abraham suonte a suohsah 

thei hi chi ka hing hil a hi! 
9
 Sing zung chinah heipi kiphut a hita hi, 

tuachiin ga hoilo singkung zosie kiphua 

van, meilipi sungah kisep lut na ven, a chi 

hi. 
10

 Khumin mihonpi in ama dong in, 

Tualeh bang e ka bawl ding uh? a chi u hi. 
11

 Tuachiin aman a kung uah, Koiinzong 

angki ni a nei leh, a nei lopa khat pie 

henlen, ann nei in khun a neilopa kitanpi 

hen, a chi hi. 
12

 Tualeh siedong hon khat hing peiin a 

kungah, Siepa, bang e ka bawl tah ding uh? 

chiin a dong u hi. 
13

 Khumin aman a kung uah, Na don ding 

ua hing kithuchiem sanga tam jaw dong sih 

un, a chi hi. 
14

 Tualeh galkap hon khatin zong a dong 

ua, Kote in la, bang e ka bawl tah ding uh? 

a chi u hi. Khumin aman a kung uah, 

Jawthaw bawlin koima sum lahpieh sih 

unlen, dihlotah in zong koima ngoh sih 

unlen, na thalaw pen lungkimpi un, a chi 

hi. 

15
 Tuachiin Johan khu Messiah hita mal 

va chia lamdang sa in mipite in lametna 

ang nei pan ta u hi. 
16

 Khumin Johan in a kung uah, Keiman 

tui toh baptisma ka hing tansah a hi, 

hinanlezong kei sanga mi thupi jaw khat 

hing pei ding a hi hi. Kei pen ama kedap 

khau sut dia kilawm zong hi sing. Ama 

khun note Hagau Siangtho leh mei in 

baptisma ang tangsa ding hi. 
17

 Aman phajap a kitawi hi, tuachiin 

aman a tangphuol jap vanin, buchil zosie 

ansal sungah koi van, a si zosie pen a 

mittheilo meilipi sungah haltum ta va! a 

chi hi. 
18

 Tualeh Johan in Khantan Hoi pen 

hildan tuomtuom a hilin, mipite kungah, 

Na lungkhel un, a chi hi. 
19

 Hinanlezong Johan in Herod  kungah, 

Na sanggampa jinu toh khiel dendon in 

kinunpi khong chin, tua lo zong sil dihlo 

tampi bawl teh! chiin a phawh hi. 
20

 Tuabepin Herod in a sanga sil sejaw 

bawlin Johan khu thong sungah a khum ta 

hi. 

Jesu  Bpatisma Tanna 
21

 Tualeh mihonpi in baptisma a tang 

chiet ua, tuachiin Jesu in zong a tang ta hi. 

Thu  a nget laitah in van hing kihong in, 
22

 Hagau Siangtho khu vakhu lim a hing 

kilang in a tungah a tuong a. Tuanah van 

pana aw khatin, Nang khu, ka tapa deitah 

ka lungdamna mama na hi hi, a chi hi. 

Jesu Pulehpate 
(Mt. 1:1-17) 

23
 Tuachia Jesu nasep a kipat in kum 

sawmthum banga upa a hita a. Mipite 

ngaituo danin ama pen Joseph tapa a hia,  

Joseph Heli tapa a hia,  
24

 Heli Mathat tapa a hia, Mathat Levi 

tapa a hia, Levi pen Melki tapa a hia, 

Melki Jannai tapa a hia, Jannai Joseph tapa 

a hia, 
25

 Joseph Matathia tapa a hia, Matathia 

Amos tapa a hia, Amos Nahum tapa a hia, 

Nahum Esli tapa a hia, Esli Naggai tapa a 

hia, 
26

 Naggai Maath tapa a hia, Maath 

Matathia tapa a hia, Matathia Semein tapa 

a hia, Semein Josek tapa a hia, Josek Joda 

tapa a hia, 
27

 Joda Joanan tapa a hia, Rhesa 

Zerubabbel tapa a hia, Zerubabbel Sheltiel 

tapa a hia, Sheltiel Nerti tapa a hia, 
28

 Nerti Melki tapa a hi. Melki Addi tapa 

a hia, Addi Kosam tapa a hia, Kosam 

Elmadam tapa a hia, Elmadam Er tapa a hi. 
29

 Er khu Joshua tapa a hia, Joshua khu 

Eliazar tapa a hia, Eliazar Jorim tapa a hia, 

Jorim Mathat tapa a hia,  

 
30

 Mathat Levi tapa a hia, Levi Simeon 

tapa a hia, Simeon Juda tapa a hia, Juda 

Joseph tapa a hia, Joseph Jonam tapa a hia, 

Jonam Eliakim tapa a hia, 
31

 Eliakim Melia tapa a hia, Melia Menna 

tapa a hia, Menna  Matatha tapa a hia, 

Matatha Nathan tapa a hia,  Nathan David 

tapa a hia,  
32

 David Jisse tapa a hia,  Jisse Obed tapa 

a hi. Obed Boaz tapa a hia, Boaz Salmon 

tapa a hia, Salmon Nashon tapa a hia,  
33

 Nashon Amminadab tapa a hia, 

Amminadab Admin tapa a hia, Admin 

Arni tapa,  Arni Hezron tapa a hia, Hezron 

Perez tapa a hia, Perez Juda tapa a hia, 
34

 Tualeh Juda khu Jakob tapa a hia, 

Jakob Isak tapa a hia, Isak Abraham tapa a 

hia,  Abraham Tera tapa a hi. Tera Nahor 

tapa a hia,  

 
35

 Nahor Seruk tapa  a hia, Seruk Reu 

tapa a hia, Reu tapa Pelek a hia, Pelek Eber 

tapa a hia, Eber Shela tapa a hi. 
36

 Shela Kainan tapa a hia, Kainan 

Arphaxad tapa a hia, Shem Noah tapa a 

hia, Noah Lamek tapa a hia, 
37

 Lamek Methusela tapa a hia, 

Methusela Enok tapa a hi. Enok Zared tapa 

a hia, Zared Mahalaleel tapa a hia,  

Mahalaleel Kenan tapa a hia, 

38
 Kenan Enos tapa a hia, Enos Seth tapa 

a hia, Seth khu Adam tapa a hia, Adam 

khu Pasian tapa a hi hi. 

 

Jesu in Solna  a Tuoh 
(Mt. 4:1-11; Mrk. 1:12-13)

 

Khumin Jesu Jordan pana ang pei 

leh Hagau Siangtho in a dim a, 

tuachiin Hagau in gamdai ah a peipi ta hi. 
2
 Tuanah dawimangpa in ni sawmli sung 

a sol ta a. Tam hun sungin aman ann a ne 

sih a, tuachiin ang gilkiel ta hi. 
3
 Khumin dawimangpa in a kungah, 

Nang Pasian tapa na hileh, tana suongte 

anpheng suoh dingin thu pe ta ve te! a chi 

hi. 
4
 Hinanlezong Jesu in a dawng a, Mihing 

pen anpheng guoh a hing a hi sih chi 

Laisiangtho in a gen hi, a chi hi. 
5
 Khumin a niveinaah dawimangpa in 

ama muol sang tung khatah jawpi in, 

leitung leenggam zosie hun khat a ensah 

hi. 
6
 Tualeh dawimangpa in a kungah, Tam 

zosie keima ei kipie a hita hi. Keiman ka 

deisahte ka pieh sawn thei a hi hi. Tam 

thuneina te leh hausatna zosie keiman 

nangma hing pe vang. 
7
 Tuajiehin keima nei bieh leh tam zosie 

nangma a hita hen, a chi hi. 
8
 Khumin Jesu in a kungah, Mangpa na 

Pasian bo bie inlen, Ama na bo sem in, 

chiin Laisiangtho in a gen hi, a chi hi. 
9
 Tuachiengin dawimangpa in ama jawpi 

in Jerusalem khumvum sangpen ah  

tuongsah in a kungah,  Pasian tapa na hileh 

tam mun panin leengkhe suh in.  
10

 Ajiehpen Laisiangtho in, Nangma hing 

humbit dingin Pasian in a vansawltah hing 

sawl va. 
11

 Tuachiengin amaun nangma hing na 

domkang van, na keng in suong pal kha sih 

va, a chi kia hi, a chi hi. 
12

 Hinanlezong Jesu in a dawng a, 

Mangpa na Pasian sol sin chiin Laisiangtho 

in a gen hi, a chi hi. 

4 

13
 Tuachia dawimangpa in Jesu lam 

chinteng a a sol zolo bepin, hun khat a 

dingin a taisan ta hi. 

 

Jesu in Galili Ah Nasep Pan Ta 
(Mtr. 4:12-17;Mrk. 1:14-15)

 
14

 Khumin Jesu Galili ah ang kile a, 

Hagau Siangtho silbawltheina toh  a kidim 

hi. 

Tualeh a khum gam buppiah ama 

tungtang thu a kithang pai hi. 
15

 Tuachiin Judate biehinn lahah thu a hil 

a, michin in ama a pahtat mama u hi. 

 

Jesu Nazareth Ah Kinuol 
(Mt. 13:53-58; Mrk. 6:1-6)

 
16

 Khumin Jesu a khanletna mun 

Nazareth ah a pei a, tuanah kikhop ngaina 

dungjuiin Judate biehinn ah  a va kikhawm 

jel hi. Tuachia Laisiangtho sim dinga a 

dinkhieh leh, 
17

 Jawlnei Isai laibu a kipie a, laibu juolpi 

khu lhamkhie in, tam banga kigielna mun a 

sim hi. 
18

 Mangpa Hagau ka tungah a om hi. 

Aman gentheite kunga khantan hoi gen 

dingin ei telta hi. Saltangte kunga suotatna 

thu gen dingin ei sawl ta hi. Mitto te in 

khuo a mu thei kiana ding un leh a 

kibawlsete suotatna ding:  
19

 A hun  hing tun chieng a Mangpa in a 

mite a hutdam ding thu gen a ei sawl a hi 

hi, chi thu khu. 
20

 Tua zoin Jesu in khum laijuol khu a jiel 

a, a ngahpa pie in, a to hi. Tuabepin Judate 

biehinn a om zosie in ama khu mittuhna in 

a nei u hi. 
21

 Tualeh aman a kung uah, Tam 

Laisiangtho kisim pen a dihna na mu zo u 

hi, a chi hi. 
22

 Khumin mite in ama thugen siemdante 

lamdang mama sain a lunglut tasem ua, 

amauh kiho in, Tampa, Joseph tapa hi lo i? 

a kichi u hi. 
23

 Khumin aman a kung uah, Zatopa aw, 

nangma kidamsah in chi thu hing gen 

khum va u teh chi ka thei hi. Tuachiengin 

Kapernaum a ka silbawl nana jahsate uh 

keima khopi sunga zong hing bawl kia in, 

hing chi ve u chin. 
24

 Khumin Jesu in, Thutah vawt ka hing 

hil a hi, jawlnei in ama khopi sungah 

pahtat a law ngai sih, a chi belap hi. 
25

 Ka thugen ngai un: Elijah hun laiin 

kum thum leh a lang sung guo azu sih a, 

khum gam buppiah kiel a tung a, tuachiin 

Israelte lahah meithai a tam mama hi chia 

na kigen khu a dih mama hi. 
26

 Hinanlezong Elijah pen koima dang 

kungah a kisawl sih a, Sidon gam Zarepat 

khuo a teng meithainu kungah a kisawl hi. 
27

 Tuachiengin Israel lah a miphah 

huoisetah te  jawlnei Elisha hun laia mite 

lahah Suria mi Naaman chi longal koima 

ana kidamsah sih, a chi hi. 
28

 Tuabepin Judate biehinn a om zosie in 

tam thu a jah tah un a lungthah ua.  
29

 Tuachiin kipan in Jesu khu a khopi ua 

patin delmang in a khopi uh khovum ah 

jawpi in kenlieng a khieh a sawm kon u hi. 
29

 Hinanlezong aman mipi laikim tah 

tawnin a ki lepmang ta hi. 

 

Hagau Bua Nei Pasal Khat 
(Mt. 1:21-28)

 
31

 Khumin Jesu kipan in Galili gam khopi 

khat Kapernaum ah a pei a, tuanah Sabbath 

niin mipite thu a hil hi. 
32

 A thuhil dan mipite in lamdang a sa ua, 

aman thuneina toh mipite thu a hil pen 

lamdang a sa u hi. 
33

 Tuachiin Judate biehinn ah 

dawimangpa hagau bua nei khat a om a, 

ama hing pengjah in aw ngaitah in a kiko 

a,  
34

 Nazareth mi Jesu aw, kote bang hing 

law sawm na hiei? Nang koi na hi hing thei 

na ing, a chi hi. 
35

 Khumin Jesu in khum hagau khu thu a 

pie a, Sip inlen, tuapa sung panin hing 

pusuoh ta in! a chi hi. Khum bepin tua 

dawi hagau in a omna mipa khu mite 

masang tahah tuolsatnan a nei a, 

hinanlezong suse loin a omna mipa sung 

panin ang pusuoh ta hi. 
36

 Tuabepin mipite in lamdang sa in, khat 

leh khat kiho in,  Tam thute bangchi thu a 

hi tai le? Tampa in thuneina leh 

silbawltheina toh  hagau buate thu pie in, 

hagau bua ang pusuoh mawh in! a kichi u 

hi.  
37

 Jesu tungtang thu khum gam buppiah a 

kithang pai ta hi. 

 

Jesu in Mi Tampi a Damsahna 
38

 Khumin Jesu in Judate biehinn nuasie 

in Simon inn ah a va haw a, Simon sungnu 

chithuo natna sangtah neiin ana om a, Jesu 

tungtang ana hil pai u hi. 
39

 Tualeh amanu lupna gei ah va dingin 

amanu natna a phatna dingin thu a va pie 

hi. Tuabepin a natna khu hing pha pai hiau 

in, amauh toh a om khawm ta hi. 
40

 Tuachiengin nitum zoin natna nam 

tuomtuom neite a lawmte un Jesu kungah 

ang peipi ua, Jesu in a tung chiet uah khut 

ngamin, amaun damna a nga u hi. 
41

 Tuachiengin dawite zong mi tampi 

apatin hing pusuoh in, Nang khu Khrist, 

Pasian Tapa hi chie, a chi u hi. 
42

 Tualeh sun laiin, a peimang a, gamdai 

ah a om hi. Tualeh mihonpi in ama a sui 

ua, a mu tah un mipite in, Ei peisan sih u 

lachin hoi ven, a chi u hi. 
43

 Tualeh aman a kung uah, Pasian 

leenggam thu khopi dang danga zong ka 

gen ding a hi, khum khu kei ei kisawl 

nasan a hi hi, a chi hi. 
44

 Tuachiengin Galili gamsung Judate 

biehinn lahah thu a gen kawikawi hi. 

 

Jesu in A Sinsahte A Hatna 
(Mt. 4:18-22; Mrk. 1:16-20)

 

Mihonpi in Pasian thu ngai nuom a 

ama ang zot laitah un, ama 

Genesaret tuipi gei ah ana ding hi. 

2
 Khumin tembawneu ni pieugei a kinga, 

ngaman mite in nuasie a a len uh pieugei a 

ana sawp uh a mu hi. 
3
 Tuabepin tembawneu sung khatah ama 

a lut a, khum tembawneu khu Simon a a 

hia, pieugei panin them khat hing sawn 

tum deuin chiin thu a pie a. Tembawneu ah 

ama to in khuna patin thuhil ang kipan ta 

hi. 
4
 Tuachia thu a hil zo tahin Simon 

kungah, Tuili thuh lamah nangma leh na 

lawmte in len hing sep ma vawi uh, a chi 

hi. 
5
 Khumin Simon in a dawng a, Siepa, jan 

tawntung in ka hapan mama ua, bangma ka 

man sih u hi. Hinanlezong tua na chi tahleh 

hing sep mawng mawng vang izo, a chi hi. 
6
 Tuachia len a se ma u leh nga man nem 

taseng in a len uh a phukeh khiel vawt hi. 
7
 Tuabepin tembawneu dang a om a 

lawmte uh kut in hing panpi un a chi u hi. 

Tualeh tembawneu dang a om a lawmte 

un ang panpi ua, a nga koina uh 

tembawneu khu tui sungah a tummang 

dihdih hi. 
8
 Tam sil zosie a mu tahin Peter Jesu 

masang ah khupdin in a kungah, Ka omna 

mun panin peimang in, Mangpa. Kei mi 

tawnkhiel pi hibo ing, a chi hi. 
9
 Tualeh a ngamat uh tam dan ama leh 

midangte in lamdang a sa ua.  
10

 Tua sungah Simon lawmte, Jakob leh 

Johan, Zebdidi tate a hi u hi. Tualeh Jesu 

in Simon kungah, Jau sin, tu apatin mihing 

na man ta ding hi, a chi hi. 
11

 Khumin a tembawneute uh  pieugei ah 

tawlin khunah bang teng nuasie in, ama 

khu a jui ta u hi. 

 

Pasal Khat Damna 
(Mt. 8:1-4; Mrk. 1:40-45)

 
12

  Tualeh tam bangin sil ang om hi: ama 

khu khopi khat a ana om leh, ngai vawi, 

pasal phah huoise mama khat ana om a,  

5 

Jesu a mu tahin a masang ah khupboh in, a 

kungah, Mangpa, na lunglam a hileh nei 

siengsah thei hi, a chi hi. 
13

 Khumin aman a khut jamsah pheiin a 

kungah, Ka hing siengsah nuom hi, 

siengtho ta in, a chia.  Tuachiin phah natna 

khu ama apatin a kikhiingmang ta hi. 
14

 Tualeh aman a kungah, koima hil vawt 

sin: pei tanlen, siempu kivelsah inlen, Mosi 

danthupieh dungjuiin siensuona silpieh khu 

pie in, tua khu nangma a dingin theipitu 

hoitah a hing hi ding hi, chiin a sawl hi. 
15

 Hinanlezong ama min khu a thang 

tasem sem a, mihonpi thupi semin ang pei 

ua a thugen ngaikhie in, a damlonate u 

zong aman ana damsah hi. 
16

 Ama khu gamdai ah a matangin dap 

pei in thu a va ngen hi. 
17

 Tualeh tam bangin sil ang om hi: ni 

khat aman thu a hil laiin, Pharisaite leh 

dansiem siete ana to ua, khunah Galili, 

Judia leh Jerusalem khopi zosie apat mi 

hing pei khawmin, Mangpa silbawltheina 

in amauh ana damsah hi. 
18

 Tualeh, ngai vawi, pasal hon khatin 

phalsi khat a lupna toh ang jawng ua, inn 

ah lutpi a Jesu masang tah a koi a sawm u 

hi. 
19

 Hinanlezong mipi a tam tahseng jiehin 

a jawng lut thei sih ua. Tuajiehin inn  

khumvum lamah jawng toin, tuanah 

innkhumvum phelin, tuanah a khai khesuh 

ua, mipi khawlna laikim tah Jesu masang 

ah a lupna toh a khai khesuh u hi. 
20

 Tuachiin a ginna thupi dan a mu a, 

khumin mipa kungah, Pasal aw, na 

khelnate ngaidam a hita, a chi hi. 
21

 Tuabepin Pharisaite leh dansiem siete 

phun a kipan ua, Tampa koi khat a hia, 

simmawna kamteng a zah a hiei? Pasian 

longal koi e mite khelna ngaidam thei? a 

chi u hi. 
22

 Tuachia Jesu in a ngaituonate uh a 

theidoh bepin a kung uah, Na lungsim ua 

na ngaituo uh bang a hiei? 

23
 Na khelna ngaidam a hita chi a bailam 

ei awleh, tho inlen, lam jawt ta in, chi a 

bailam jaw ei? a chi hi. 
24

 Tam pen leitung ah Mihing Tapa in 

khiel ngaidamna a pe thei hi chi na thei 

ding uh a hi, (phalsi pa kungah), tho inlen, 

na lupna kipuoh inlen, na inn ah pei ta in, a 

chi hi. 
25

 Tuachiin amauh masang ah thakhat 

thuin ang dingdoh a, a lupna puo in, Pasian 

phat in a inn lam a juon ta hi. 

26 Tualeh amauh zosie in lamdang a sa 

ua, a jau ua, i sil mute uh lamdang tasam e 

izo! a kichi u hi. 

 

Jesu in Levi a Hatna 
(Mt. 9:9-13; Mrk. 2:13-17) 

27
 Tam silte zoin aman ma a naw jel a, 

khunah kalawt sunga to, siedong khat a 

min, Levi kichi khat a mu a, a kungah, Ei 

jui in, a chi hi. 
28

 Tuachiin ama sil zosie a taisan sieng a, 

dingkhie in, ama a jui pai ta hi. 
29

 Tualeh Levi in a inn ah an a nehpi a. 

Khunah mipi nautang leh midang dang 

tampi  a to khawm u hi. 
30

 Hinanlezong Pharisaite leh dansiem 

siete a sinsahte tungah phunin a kung uah, 

Bang dinga mipi vantangte leh tawnkhielte 

toh an na neh khawm uh a hiei? a chi u hi. 
31

 Khumin Jesu in amauh a dawng a, 

Chidamte in zato a tulmaw sih ua, chinate 

in a tulmaw  u hi. 
32

 Keima midihte han dinga hing pei ka hi 

sih a,  tawnkhielte kisiana dinga hing pei 

ka hi jaw hi, a chi hi. 

 

An Ngawl Thu a Dohna 
(Mt. 9:14-17; Mrk. 2:18-22) 

33
 Khumin amaun a kungah, Johan 

sinsahte in an a ngawl menmon ua, thu a 

nget mielmuol ua, tua mabanga Pharisaite 

sinsahte in zong a bawl ua; bang dinga 

nang a te in a neh ua, a dawn uh a hiei? 

chiin a dong u hi. 

34
 Tuanah aman a kung uah, Mopa om 

sung teng molawmte in an ngawl va na chi 

uh ama? 
35

 Mopa khu a lah ua pata a kilahdoh hun 

hing tung van, tua hun chiengin ngawl na 

va uh, a chi hi. 
36

 Tuachiengin aman a kung uah gentena 

thu khat toh thu a hil hi: Koiman  puon lui 

phawbit na dingin puon tha pen a botkeh 

ngai sih. Ki khuchi bawl ta mawng leh 

puon tha pen ki ehkeh a suoh a, puon tha ki 

ehkeh khu a lui toh a kituoh thei mawng 

sih hi. 
37

 Tuachiengin koiman zu tha khu savun 

ip lui sungah a thal ngai sih. Thal tamawng 

lezong zu tha penin savun ip lui pen 

tumkeh van, zu khu kibomang sieng vanin,  

tuachiin savun ip zong khu kise ta va. 
38

 Tua sangin zu tha khu savun tha ah a 

kithal ngai jaw hi. 
39

 Koizong zu lui dawn sa khatin zu tha 

pen a dei mengmeng sih, ajiehpen zu lui 

ma tui a sa hi, a chi hi. 

 

Sabbath Thu a Dohna 
(Mt. 12:1-8; Mrk. 2:23-28)

 

Tualeh tam bangin sil ang om a: 

Sabbath a masapen zo a nina penin, 

aman lo laiah lam a jawt a. A sinsahte in 

buvuite sih in a khut sung uah nuoiin a ne 

u hi. 
2
 Khumin Pharisai hon khatin a kung uah, 

Bang dinga dan toh kikal a, Sabbath nia 

gamta na hi uh e? chiin a dong u hi. 
3
 Khumin  Jesu in a dawng a a kung uah, 

David leh a mite gilkiel laitah a a silbawl 

uh sim kha nai lo uh i? 
4
 Pasian innsung ah lut in, Pasian kipie 

anpheng khu la in a ne a, a mite zong a pie 

hi. Tam pen siempute bo nehthei a hia, 

amauh neh thei a hi lo pi? 
5
 Khumin aman a kung uah, Mihing Tapa 

khu Sabbath tunga zong Mangpa a hi hi, a 

chi hi. 

Pasal Khutsi Khat Damna 
(Mt. 12:9-14;Mrk. 3:1-6)

 

6
 Tualeh Sabbath ni dang khatin tam bang 

sil ang om hi:  Judate biehinn ah lut in thu 

a hil a. Khunah pasal  khut jiet lang si khat 

ana om hi. 
7
 Tualeh Pharisaite leh dansiem siete in 

mawsiet thei dingin aman ang damsah ei 

mah chiin a dap et u hi. 
8
 Hinanlezong aman a lungsim uh a thei 

hiau a, tuachiin khutsi pa kungah, Tho 

inlen, hing dingkhie in,a chia. Tua 

mabangin ama khu ang dingkhie hi. 
9
 Khumin Jesu in a kung uah, Keiman thu 

khat hing dong vang, Sabbath nia silhoi 

bawl a hoi ei, sil hoilo bawl a hoi ei? 

Hinna humbit i awleh, hinna suhsiet? 
10

 Tuachia amauh zosie en kimkot in 

mipa kungah, Na khut zangsah in, a chia. 

Tua mabangin mipa in a khut a zangsah a, 

a khut lang khat mabangin ang hoi ta hi. 
11

 Tuabepin lungthah kisa in Jesu bang i 

law ta diei? a kichi u hi. 

 

Jesu in Sinsah Sawmlehni Tel 
(Mt. 10:1-4; Mk. 3:13-19)

 
12

 Tualeh tam bangin sil ang om hi: ama 

khu muol tung khat ah thungen dingin a 

pei a,  jan khovah in Pasian kungah thu a 

ngen hi. 
13

 Sunlai ang hi bepin a sinsahte a kungah 

a han khawm a, a sinsahte mi sawmlehni a 

tel a, amauh khu sawltahte zong a chi hi. 
14

 Simon, 
(
aman Peter zong a chi

)
, tualeh 

a sanggampa Andru, Jakob leh Johan, 

Philip leh Bartholomai, 
15

 Mathiu leh Thomas, Alphai tapa Jakob, 

Simon kichi mi hakatpa, 
16

 Jakob sanggampa Juda leh Juda 

Iskariot, ama lebawlpa zong kichi, a hi u 

hi. 

 

Jesu Thuhil Leh Damsahna 
(Mt. 4:23-25)

 
17

 Khumin Jesu muol tung pana hing 

kumsuh in a sinsahte toh phaijang ah ana 

ding ua, a sinsahte lawmte zosie, Judia leh 

Jerusalem gam zosie a mihonpi, tualeh 

6 

Tura leh Sidon gam tuipi geia mihonpi 

zosie ama thugen ngaikhe ding leh damlote 

in damna nga nuomin ang pei u hi. 
18

 Tualeh hagau bua neite zong ang pei 

ua: amaun zong damna a nga u hi. 
19

 Tualeh mipi zosie in ama khu khoi 

khah tei a sawm ua, ama silbawltheina a 

pusuo jiehin, amauh zosie in damna a nga 

u hi. 

 

Nopna Leh Dana 
(Mt. 5:1-12)

 
20

 Tualeh aman a sinsahte lam ngatin a 

kung uah thu a gen hi: 
21

 No tu a gilkielte aw, guoljawlna na 

tang u hi,  gilva ding na hi man un. No tu a 

kapte aw, guoljawlna na tang u hi, nui ding 

na hi man un. 
22

 Note miin ang muda ua, amau lah pana 

ang puse ua, ang hosiet ua, Mihing Tapa 

jieh a na min uh gilo a a chiemte chiengun, 

guoljawlna na tang u hi. 
23

 Khum ni chiengin note  thanuom in, 

lungdam in kidieng un, ajiehpen, ngai un, 

van ah no letsong ding a thupi mama hi. 

Ajiehpen na pulehpate un jawlneite tua 

bang ma a ana bawl uh hizuh a. 
24

 Hinanlezong no a hausate aw, da ma u 

chie! Letsong kimu zo ta u chie! 
25

 No gilvate aw, da ma u chie! gilkiel 

ding na hi man un. Tu a nuite aw, da ma u 

chie! Note kap in mau na ve u chin! 
26

 No mite genphat a omte aw, da ma u 

chie! a pulehpate un jawlnei hieute tua 

bang ma in na bawl zuh ua! 

 

Galte It Ding 
(Mt. 5:38-48; 7:12a) 

 
27

 Hinanlezong keiman ka hing hil a hi 

ngai un, na galte it unlen, no hing mudate 

tungah silhoi bawl un. 
28

 No osie hing suokhumte guoljawl 

unlen, no hing bawlsete thu nget pieh un. 
29

 Tualeh na phe lang khat ang kibeh leh 

lang khat zong daw in; koiinzong na angki 

ang lahpieh leh na angki tuol zong la ta 

hen. 
30

 Na kung ua sil hing ngen tapo pie 

unlen; na neitah hing lahpieh a om leh 

ngen kia nawn ta sin. 
31

 Miin na tunga a bawl ding na dei 

bangin mi tungah bawl in. 
32

 Ajiehpen no hing itte na it u leh, bang 

na lungdampi ding uoi? Tawnkhielten 

zong amauh itte it thuoi ua. 
33

 Na tung ua silhoi bawlte tunga silhoi 

na bawl u leh, bang na lungdampi ding 

uoi? Tawnkhielten zong tua bangin bawl 

thuoi ua. 
34

 Mu kia na kilamette neitah na 

kawmsah leh, bang na lungdampi ding 

uoi? Tawnkhielten zong a tawnkhielpi te 

tung ah, aza mu kia kilamet in bawl thuoi 

ua. 
35

 Na galte it unlen, silhoi bawl un, mu 

kia lamen loin kawmsah un, tuahileh na 

letsong uh thupi van, tuachiengin 

Sangpenpa tate hithei va u teh. Ajiehpen 

aman mi lungdam theilote leh gilote a 

lungsiet hi. 
36

 Na Pa uh mi lungsietsiem a hi 

mabangin noten zong mi lungsietsiem un. 

 

Midang Tunga Thukhen 
(Mt. 7:1-5)

 
37

 Na tungtang thu a kikhen lona dingin 

mi tungtang thu khen sih un. 
38

 Midang pie in, tuachiin nang hing kipe 

va. Tena dim mu va chin, kiphalna silpieh 

na tawi zo tan, na kot ah hing kisung va. 

Mite tunga na zah tena ma khu nangma 

tunga zong ang kizang ding hi, a chi hi. 
39

 Tualeh aman gentena toh thu a hil hi. 

Mittaw in mittaw a pui thei diei? Kenlieng 

ah ke khawm ta gel lo ding i? 
40

 A kisinsah khu a siepa tungah a om sih 

hi. Koizong a bukim tapo a siepa bang a hi 

ding hi. 
41

 Tualeh nangma mit a singluong 

kikham don loa,  bang dinga na sanggampa 

mit a buathah na et a hiei? 



LUK  

 

90 

90 

42
 Nangma mit a singluong kikham pi 

muthei loin, na unaupa kungah, Unaupa, 

na mit a buathah om khu hing lahkhieh 

pieh vang, na va chithei ngel diei le? No 

mi lepchiete aw, noma mittang a singluong 

om khu ladoh masa va u chin, tuachiengin 

na unaupa mit a buathah om khu, ladoh 

thei ding khopin na hing muchien thei na 

bo sih diei! 

 

Singkung Leh A Ga 
(Mt. 7:16-29; 12:33-35)

 
43

 Singkung hoi ah ga hoilo a ga sih a, 

singkung hoilo ah ga hoi a ga dieh sih hi. 
44

 Ajiehpen singkung zosie a ga ah a 

kithei hi. lingkung ah grep a ga thei sih a, 

theimi ling ah grep a ga thei sih hi. 
45

 Mihoi in a lungsim apatin silhoi ang 

pokhie a, tua mabangin mihoilo in a 

lungsim gobawm apatin sil gilo ang pokhie 

hi. Ajiehpen lungsim a dimlet khu 

kamsung ah ang pusuoh hi. 
46

 Tualeh bang dinga ka gente bawl loa, 

Mangpa, Mangpa nei chi uh a hiei? 
47

 Koizong ka kunga hing pei a, ka 

thugente ngaikhieh banga gamta mi khu 

tam bang a hi: 
48

 Mi khatin inn a lam a, a zungphu na 

ding a to thuh a, azung khu suong tungah a 

tung hi. Tuachia tuisang ang let a, inn khu 

a nuoi chiengin, suong tunga kitung a hi 

manin, a liing zo sih hi. 
49

 Hinanlezong ka thugen ngaikhieh 

banga bawl lo khu zungdet neilo leitunga 

innlam toh kibang a hi hi. Tuipi ang 

kinawng a, khumi inn a nuoi chiengin, 

thakhat thu in a pua ta hi; inn kisie khu 

thupi tei e izo! a chi hi. 

Galkap Bupa Suohpa Damsahna 
(Mt. 8:5-13)

 

Tuachia aman tam thute mipite jah a 

a gen zoin, Kapernaum ah a lut ta hi. 
2
 Tualeh galkap za lamkai khatin a 

sahthei mama a suoh khu china in a sikhiel 

hi. 

3
 Tuachia Jesu hing pei thu a jah tahin, 

ama khu hing pei henlen, a suohpa hing 

damsah leh chiin Judami upate a sawl hi. 
4
 Tuachia Jesu kung ang pei  tah un 

amaun a kungah, Tampa na panpi thei 

mawng mawng a hi. 
5
 Ajiehpen aman i minam a it a, aman eite 

biehinn khat zong ei lampieh hi, a chi u hi. 
6
 Tuachiin Jesu amauh toh a jawh ta hi. 

Inn ang phah kuon tahin, galkap za 

lamkaipa in mi sawlin, a kungah, Mangpa, 

nangma ki genthei suo sin, ajiehpen ka inn 

khu nang hing lutna lawm a hi sih a,  
7
 Keima zong na kunga hing pei lawm ka 

hi sih hi. Thu teng khat gen lachin ka 

suohpa khu dam ta va. 
8
 Ajiehpen keima mi thuneina sunga om, 

keima khut sungah galkapte om, khat 

kungah, Pei aw, ka chi leh pei, a dang khat 

kungah Hing pei awh ka chi leh hing pei, 

tuachiengin ka suohpa kungah, Tami bawl 

in ka chi leh, a bawl, a hi hi. 
9
 Tuachia Jesu in tam thute a jah tahin 

lamdang sa in, a kihei kawi kawi a, ama 

hing jui mipite kungah, Na kung uah ka 

gen a hi, tam bang ginna thupi nei, Israel 

sungah ka mu nai sih, khat ngel zong om 

nai sih e! a chi hi. 
10

 Tualeh thangkote inn ang kile bep un, 

suohpa khu ana dam ta hi. 

 

Meithainu Tapa  Hin Kiana  
11

 A jingniin tam bang sil ang om a: Nain 

kichi khopilien ah a lut a; a sinsah mi 

tampi leh mihonpi tampi khat a lut u hi. 
12

 Tuin khopilien tunkot ang gei tah un, 

ngai vawi, misi khat ang kijawng a, ama 

khu a nu in tapa tang khat a a neih, a nu 

meithai, khopilien sung mipi tamtahte in 

amanu a ompi u hi. 
13

 Tuachia Mangpa in amanu a mu tahin 

khotuo huoi a sa a, a kungah, Kap sin, a 

chi hi. 
14

 Tuachiin ang pei a, misi khu a tham a, 

a jawngte a khawlsah den hi. Tualeh aman 

a kungah, Tangval aw, na kungah ka gen a 

hi, Hing tho in, a chi hi. 
15

 Tuachiin misi khu hing thal to in, thu a 

gen hi. Khumin a nu kungah a sawl ta hi. 
16

 Tuabepin jau chiet in Pasian a pahtawi 

ua. Jawlnei thupi khat i lah uah hing om ta 

e! Pasian in a mite hing vil ta e! a chi u hi. 
17

 Tualeh ama tungtang thu pen Judia 

gambup leh a kimvel gamkai zosie ah a 

kithang ta hi. 

Baptispa Johan Thupote 
(Mt. 11:2-19)

 
18

 Tualeh Johan sinsahte in tam sil zosie 

ana mu ua. 
19

 Johan in a sinsahte mi ni a kungah a 

han a, Jesu kungah sawl in, Ang pei dingpa 

khu nangma na hi  ama awleh, midang 

kana ngah nahlai ding uh e? chiin va dong 

ta un, a chi hi. 
20

 Tuachia pasalte ang tun tah un a 

kungah, Kote nangma dong dinga Baptispa 

Johan in,  Ang pei dingpa khu nangma na 

hi e awleh, midang kana ngah nahlai ding 

uh e? chiin va dong ta un chia ei sawl a hi 

hi, a chi u hi. 
21

 Khumi hun laitah mama in aman 

chinate, damlote,  damsah in, hagau bua 

neite hawlkhieh pieh in, mittote in khuo a 

musah hi. 
22

 Khumin Jesu in amauh dawng in, tam 

bangin a gen hi: Pei ta unlen, Johan 

kungah na sil mute u leh na jahte uh va hil 

ta un: mittote in khuo a muta ua, kengbaite 

in lam a jawt thei ta a, phahte a kidamsah 

ta a, bilbing in khuo a zathei ta a, misi a 

kikaitho ta a, gentheite kungah khantan hoi 

thu a kigen zo hi. 
23

 Tuachiengin keima hing gingla lote 

guoljawlna tang a hi u hi, a chi hi. 
24

 Tuachia Johan misawlte pei bepin, 

Johan tungtang aman mipite a hil a, 

Gammang laiah bang en nuom a pei na hi 

uh e? Pumpeng hui mut jam en nuom i? 
25

 Bang pen en nuom na hi uoi? Pasal 

puonnem toh kijem khat en nuom i? Ngai 

un, tua banga mikijem thupite khu leeng 

innsung ah a om bo u hi. 
26

 Bang pen en nuom a pei na hi uoi? 

Jawlnei khat ei nuom i? A hi khu, na kung 

uah ka gen a hi, jawlnei sanga thupi jaw 

khat en nuom na hi u hi. 
27

 Tam khu ama tungtang na kigenna a 

kigiel a hi hi, Ngai in, na masang ah 

tangsam khat ka sawl a, aman na masang 

ah na lampi ding a siem ding hi, chi khu. 
28

 Ajiehpen na kung uah ka gen a hi, 

Numei hinsa mi lahah Johan sanga thupi 

jaw koima a om sih. Hinanlezong Pasian 

leenggam a neupen khu ama sangin a thupi 

jaw hi, a  chi hi. 
29

 Tuachiin mi zosie in a thugen a za chiet 

u hi. Pasian dan siangtho jui a, Johan 

kunga baptisma tangte khu siedongte ana 

hi u hi. 
30

 Hinanlezong Pharisaite leh dansiem 

siete in Pasian danthupieh khu nuol in, 

Johan kungah baptisma a tang sih u hi. 
31

 Khumin Mangpa in a gen a, Tulai 

khang sunga mite bang toh gente thei a hi 

ta diei le? Bang toh a kibang tabep ding 

uoi maw? 
32

 Amauh pen naupang hon vanjuana 

muna om a, khatlehkhat kihan tuo a, 

tuanah, No a dingin tumging ka tum un, 

note na lam dan sih un; note kang ka khum 

un, note lah na kap dan sih un. 
33

 Ajiehpen Baptispa Johan ang pei a, 

aman an a ne sih a, ju a dawn sih a, 

hinanlezong note in, Ama dawi  vei a hi 

khu, na chi u hi. 
34

 Mihing Tapa hing peiin ne in a dawn a, 

Tampa en ta uo, an haipa, tui haipa, 

siedongte leh mi banglote lawmpa hie! na 

chi u hi. 
35

 Hinanlezong pilna in a tate siemtanna a 

peta hi. 

Jesu Pharisai Mi Simon Inn Ah 
36

 Khumin Pharisai mi khatin ama khu an 

nehpi nuom in a chiel a. Tuachiin ama khu 

Pharisaipa inn ah peiin an ne dingin a to hi. 

37
 Tualeh, ngai vawi, khopilien sunga 

tawnkhiel numei khat in, Jesu Pharisaipa 

inn ah an ne dingin a to hi chi thu a thei 

tahin,  alabaster kichi sathau bung khat ang 

tawi a. 
38

 Tualeh amanu khu amapa nua langah 

dingin a kap a, a mit lhi toh a keng a sil a, 

a lujang samin a sia a, a keng tawp in, 

sathau a nu hi. 
39

 Pharisaipa in a mu tahin ama 

lungsimin, tampa ta, jawlnei dihtah hita 

mawng leh, ama khoi numei khu koi a hiei 

chi thei ta tham van, bangzatah na thangtat 

a hiei chi thei mawng mawng va! a chi hi. 
40

 Khumin Jesu in thu hing genin a 

kungah, Simon, na kungah gen ding khat 

nei ing, a chia. Khumin aman, Ingheh, 

siepa, hing gen aw, a chi hi. 
41

 Khumin Jesu in a kungah, Sum haupa 

kunga sum palah mi pasal ni ana om a. 

Khat penin sumtang zanga a la a, khatpa in 

a a hileh sumtang sawmnga a la hi. 
42

 Khat zosang in a sang zo ta sih ua, 

tuachiin a leiba uh ngaidam a hi tuoh tuoh 

ta hi. Tuabepin koi penin sum haupa it va 

na chi ei? chiin a dong hi. 
43

 Khumin Simon in a dawng a, A leibat 

tam jaw kingaidampa in it dieh va ka chi 

hi, a chi hi. Khumin Jesu in a kungah, Gen 

kha chie, a chia. 
44

 Tualeh numeinu lang ngat in Simon 

kungah, Tana numei na mu ei? Na inn ah 

kang pei a, ka keng tui na tap sih a, amanu 

in a lhitui toh silin, a samin a nawt hul hi. 
45

 Nei lungdampi sih a, zong nei na 

kawipom sih a, hinanlezong kang pei 

apatin amanu in ka keng a kawipom den ta 

mawh khula. 
46

 Tuachiengin ka lu a ka si ding oliv 

sathau nei pe sih a, aman sathau namtui ka 

kephang zosie a buoh hi. 
47

 Tuajiehin ka hing hil a hi: Itna thupi a 

nei khu a gitlona tampi ngaidam a hi dan 

etsahna a hi hi. Hinanlezong a khelna 

tawmno ki ngaidamte khun itna tawmno a 

nei uh a ensah u hi! a chi hi. 

48
 Khumin Jesu in numeinu kungah, Na 

khelnate ngaidam a hita, a chi hi. 
49

 Tuabepin midang dawkang a tote kiho 

in, Tampa koi a hia, mite khelna a ngaidam 

vajuou e chi? a chi u hi. 
50

 Hinanlezong Jesu in numeinu kungah, 

Na ginna in  a hing hundam ta hi. 

Lungmuong tahin pei tan, a chi hi. 

 

Jesu Kigoppi Numeite 
Hun phabep zoin Jesu Pasian 

leenggam khantan hoi genin 

khopilien leh khoneute tuon kawi kawi in a 

vah hi. Tualeh a sinsah sawmlehni te toh a 

hia, 
2
 Tualeh numei hon khat, hagau bua nei a 

deldoh pieh, leh china a damsahte 

Magdalin khuo a mi Mari, 
(
dawi sagi a 

sung pana a deldoh pieh nu
)
,  

3
 Joana, Herod kalawt sunga milien khat 

jinu leh Susana leh numei dang tampiin a 

jui ua, amauh neisa toh Jesu leh a sinsahte 

panpi leengte in a jui u hi. 

 

Haichi Vawpa Gentena  
(Mt. 13:1-9; Mrk. 4:1-9)

 
4
 Khumin mihonpi hing pei khawmin, 

mihonpi khu khopi tuom tuom apata ang 

pun khawm bep un, Jesu in tam thu 

gentena thu a gen hi. 
5
 Khatvei haichi vawpa khat haichi vaw 

in a kuon a. Haichi lolai a a vaw leh, pawl 

khat lamgei ah a tu a, mi totchil theiin zong 

a om a, tuachiin vate hing leeng in ang 

tomgam sieng ta hi. 
6
 Tualeh pawl khat suongsi lei ah a tu a, 

haichi hing mom in, hinanlezong leitang a 

sa lo jiehin a vul gawp sieng ta hi. 
7
 Pawl khat a hileh linggui lahah a tu a, 

hing khangin tua haichi kungte a depmang 

sieng ta hi. 
8
 Tuachiengin pawl khat lei hoi ah a tu a, 

haichi kung hing po in ang khang a, hing 

ga in a za zakhat ang pieng hi, a chi hi. 

Tualeh Jesu in a thujawnaah, Tuajiehin 

jahnading bil nei tapo in za ta hen, a chi hi. 

